
EL SANTO EVANGELIO SEGUN
SAN JUAN

YOOZ TAKU CJITACHA JESUCRISTUQUI

1Ima tii muntu Zelan Jesucristo Zelat¢ha. Jalla
nii¢tha Yooz Taku cjita. NiZaza Yooz EjpZtancha.
Niimi Yoozzakazza. 2 Primirquiztanpacha niiqui
Yooz EjpZtanpantha. 3 Jalla niiZ cjen Yoozqui
tjappacha paachi¢ha. Tjapa niiZ paatacamatha.
Anaz yekjaZz paataqui Zejl¢cha. 4]Jalla niizakazza
Zeti tjaachiqui. Nizaza Zejtcan Zofinacaqui
persun kuzquiz zuma kamafia zizasacha. Tsjii
kjanaztakaz Jesucristuqui Yooz zuma kamafia
Zzon7 kuzquiz zizkatficha. > JaknuZt tsjii kjanaqui
zumchiquiz kjanthaja, jalla niZta Jesucristuqui
zumchiquiz ojklayfii Zofiinacz Kkuzquiz zuma
kamafia zizkattha. Nii zumchiquiz ojklayfii
Zofiinacacha ana zuma kamafichizqui. Pero
JesucristuZz cjenpankaz Yooz zuma Kkamaifa
zizasatha.

6 Tsjii YooziZ cuchanzquita Zoiii Zelat¢ha, Juan
cjita. 7 Nizaza Jesucristu¢tha zuma kamafia
zizkatfiiqui. Juanqui JesucristuZ puntuquiztan
maziii tjonchicha, tsjii kjanaztakaz. NiZaza testicu
cunta JesucristuZz puntu werara mazzinchitha.
Tjapa Zofhinaczquiz nuz mazzinchitha,
Jesucristuzquiz criyajo. 8 Juanqui anatha ultim
Yooz zuma kamarfia zizkatfiiqui. Antiz tsjii testicu
cunta tjonchicha, nii Yooz zuma kamafia zizkatiiiz
puntuquiztan mazzinzjapa. 9 Jesucristutha
ultimu Yooz zuma kamafia zizkatfiiqui. Jalla

niitha zapa ZofiinacZ kuzquiz Yooz zuma kamafia
zizkatfiiqui. NiZaza Jesucristuqui tii muntuquiz
tjonchictha.

10 Jalla nuZ tjonZcu tii muntuquiz kamchicha.
Nizaza niitha tjapa tii muntuquiz Zejlfiinaca
paafiqui. NiiZ paataZ cjenami tii muntuquiz
Zejliii Zofiinacaqui Jesucristo ana pajz pecchitha.
11 Jesucristo Yooz Majchqui niiZz persun wajtchiz
Zofinaczquiz tjonchitha. Pero nii Zofinacazti
Jesucristo ana pajz pecchicha. 12 Pero jakziltami
nii Jesucristo pajz pecthaja, niZaza niiZquin tjapa
kuztan criithaja, jalla ninacaqui ultim Yooz
maatinacapanz cjissa. 13 Jalla nuZ mufichicha
Yoozqui.  AnaZ persun maa ejpz kuzcama,
niZzaza anaZz persun kuzcama, niZaza anaZz Zoiiz
pinsitacama, antiz YooziZ pinsitacama Zofinacaqui
Yooz maatinaca cjissa.

14 Yooz Taku cjita Jesucristuqui tii muntuquiz
tjonZcu, Zofiz curpuchiz wejtnacatan juntu kam-
chicha. Jalla tii muntuquiz kamcan Jesucristuqui
Yooz zuma okzii kuz tjeezitha. Nizaza Yooz li-
jitum kamaf puntunacami werara tjeezicha. Tii
muntuquiz kaman, wejrnacqui niiZ ancha zuma
arajpach kamafia cherchint¢ha. Niitha Yooz Ejpz
zinta Majchqui. Jalla niZtiquiztan niiz tjeeZta araj-
pach kamafiaqui niiZ kamafiapankal¢ha. 15 Juanqui
nii Yooz Majch puntu mazzinchitha, tuz cjican:

—TJalla tiiZ puntuquiztan tuqui chiichintha, tuz
cjican: “Tsjiiqui tjontha wejt jarupacha. Jalla
niitha wejtquiztan juc'ant chekanaqui. Ima weriz
nasan pan Zelatkal¢ha niiqui”.

16 Nii Yooz Majchqui tsjan juc'ant zuma
kuzziz cjen uthumnacaquiz zuma arajpach

kamafichiz cjiskatchi¢ha juc'anti juc'anti. 17 Tuqui
timpu Moisesqui lii mantitanaca Zofiinaczquiz
tjaachitha. Jaziqui Jesucristuqui Yooz zuma oKkziii
kuz Zofiinaczquiz tjeeZa. NiZaza Zofiinaczquiz
Yooz zuma kamafichiz cjiskat¢ha, niZzaza Yooz
puntunaca zizkattha. 18 Jesucristutha Yooz
Majchqui. AnapanZ jec Zofiimi Yooz cherchiqui.
Niiz zinta Majch alajakazza Yooz cherchiqui. Nii
Yooz Majchqui Yooz EjpZtan tsjii kuzzizpankazza.
Jalla niZtiquiztan niicha Yooz puntunacami
werara zizkatfiiqui.

JUAN BAUTISTAZ CHIITA TAKU

19 JuanZ mazzintaqui JesucristuZ puntuquiztan
jalla tuzucha. Jerusalén wajtchiz judio Zofiinacaqui
JuanZ puntuquiztan iya ziz pecattha. Nekz-
tan timplu jilirinacami timpluquiz sirwifiinacami
JuanZquin pewczii cuchanzquitatatha. Ninaca
pewczitha, tuZ cjican:

—¢Amqui jequimtaya?

20 Juanqui zumpacha mazzinchicha. Nii
pewcziii Zofizquiz ana nicchitha. Mazzincan
tuz cjichitha:

—Wejrqui anacha Cristutqui, anthucaZz
tjewZtaqui.

21 Jalla nekztanaqui nii pewczfii Zofiinacaqui
wilta pewczitha tuZ cjican:

—¢Jequimt amjo? ¢Elias cjita profetamkaya?

Juanqui kjaazitha, tuz cjican:

—Anatha Eliastqui.

Nekztanaqui ninacaqui pewczicha, tuz cjican:

—Nii profeta tjoniZ cjizpacha, ¢niimi amya?

Juanqui kjaazicha, tuz cjican:



SAN JUAN 1:22 iv SAN JUAN 1:29

—Wejr anacha niitqui.

22Jalla nekztanaqui ninacaqui cjichic¢ha:

—¢Jecpant amjo?  Wejrnacqui quintu chyjit-
stan¢ha wejrnac cuchanzquifiinaczquin. Am per-
sun puntuquiztan kjazum cjii?

23 Nekztan Juanqui tuz kjaazicha:

—Wejrteha alto jorzZtan ch'ekti yokquin pal-
jayifitqui. TuZ paljayificha: “Yooz JilirZtajapa
zuma kamaf jicz tjaczna”. JaknuZt Isaias cjita
profeta chiit¢haja, jalla nuz paljayificha.

24 Nii pewczfiinacaqui fariseo Zofiinaca?
cuchanzquitatatha, JuanZquin. 25 Ninacaqui
pewczizakazza tuZ cjican:

—NiZtaqui amqui anaZ Cristumni, niZaza anaZz
Eliasni, niZzaza anaZ nii tjonfii profetamni. Ana
nizta Zofimzlaj niiqui, ¢kjaztiquiztan am judio
Z0fiinaca bautisjo?

26 Juanqui ninaczquiz kjaazitha tuZ cjican:

—Wejrqui kjaztankaz bautisificha. Judio
Zofiinaczquiztan tsjiiqui Zejl¢ha, jalla niiqui
anthucqui anaz pajc¢ha. 27 Jalla niiqui wejt jaruz
tjontha. Jalla nuZ cjenami niicha wejtquiztan
juc'ant tsjan chekanaqui. Jalla nii atintizjapa
wejrqui anal waquizutha, niiz zapat chiqui
jwerzinimi, anaZz cjichuca.

28 Betdbara cjita yokquin nuZ JuanZquiz pecun-
tatatha. Betdbara cjita yokaqui Jordan cjita pujz
tuunatha. Jalla nicju Juanqui bautisat¢ha.

UUZI WILANAZTAKAZZA JESUCRISTUQUI
29 JakataZuqui Juanqui Jesusa tjonfii
cherchicha. Jalla nuz cherZcu, tuz cjichicha:

—~Cherzna. Tiitha Yoozquiztan cuchanzZquita
zofi, uuzi wilanaztakaz. Jalla tiiqui tii muntuquiz
Zejliii ZofiinacZ cuntiquiztan ticznaquic¢ha. Ujchiz
Zofiinacz laycu ticznaquitha, ninacaZ ujnacquiz-
tan ana casticta cjeyajo. 30 Wejrqui tiiZ puntuquiz-
tan mazzinchintha tuz cjican: “Wejt wirquin
tjontha tsjiiqui. Jalla nii¢cha wejtquiztan juc'ant
tsjan chekanaqui. Ima weriZ nasan, niiqui
Zelatkal¢ha”. 31 Wejrqui persunpacha tii Zofi
anal zizaytutha, jecthalaj, jalla nii. Wejrqui Yooz
mantita jaru kjaztan bautisificha, Israel wajtchiz
Zofiinaczquiz nii pajkatta cjisjapa.

32Nizaza Juanqui JesusiZ puntuquiztan tuz chi-
ichizakazza:

—Wejrqui arajpachquiztan Yooz Espiritu
Santo palumaztakaz chjijwzquifi cherchintha.
Nekztan nii palumaqui JesusiZz juntufipacha
cjisquichi¢ha. 33 Tuquiqui wejrqui persunpacha
tii Zofi anal zizaytutha, jecthalaj, jalla nii.
Pero Yoozqui wejr mantichicha Kkjaztan
bautisajo. Nizaza wejtquiz tuZ cjichitha:
“Espiritu  Santuqui jecZzquiz chjijwZcathaja,
niZzaza niizquiz Zelathaja, jalla niitha Espiritu
SantuZtan bautisfiiqui. Jalla nii cherZcu niiZquiz
pajaquicha”. 34 Jaziqui niZtapan cherchintha,
jalla  niZtiquiztan  wejrqui  anthucaquiz
maznucha, tiitha werar Yooz Maatiqui, cjican.

ANDRESTAN PEDRUZTAN
35 JakataZuqui Juanqui pucultan niiz tjaajinta
Zofiinacztan tsijtsi Zelat¢ha. 36 JesusaZ nijcchuc
ojklayan, Juanqui niiZquin cherzcu tuz cjichi¢ha:

—Cherzna. Tii¢cha Yoozquiztan
cuchanzquitaqui. Uuzi wilanaZtakaz cjequitha.

37Nii pucultan Juanz tjaajintanacaqui jalla nuz
chiifii nonZcu JesusizZquiz apzitha. 38 Jalla nekz-
tanaqui Jesusaqui wir Kkjutfii cherZcu, ninaca
apzquifii naychic¢ha. Ninaczquiz cjichic¢ha:

—¢Chjuluz an¢huc kjurya?

Nii apziii Zofiinacaqui tuZ kjaazitha:

—Rabbi. (Rabbi cjita takuqui Tjaajifii Mae-
stro cjicha ninacz tawkquiztan.) ¢Jakziquinam am
kamya?

39Jesusaqui ninaczquiz cjichicha:

—Picha. Wejttan oka, cherzjapa.

Jalla nekztanaqui tjonzii ojkchicha, jakziquin
kamchitaZzlaja, jalla nicju. Tjuiii zezi cjen nii pu-
cultanaqui JesusiZtan kamchitha nii zeztan ween
pakara.

40 Tsjii pucultiquiztan Andrés cjitatatha, Simoén
Pedru? lajktatha. Jalla niiqui JuanZ chiita nonZcu
Jesusa apzitha. 41 Pero Andresqui ima JesusiZtan
ojklaycan niiZ Simon cjita jila kjuri ojkchitha. Jalla
niiZztan zalZcu, tuz mazzicha:

—Wejrqui Mesiastan zalchiné¢ha. (Ninacz
tawkquiztan Mesias cjita tjuuqui CristuZz cjicha.
Cristo cjita tjuuqui “Yooz illzta” cji¢ha.)

42 Jalla nekztanaqui Andresqui niiZ jila Jesu-
sizquiz zjijecchi¢ha. Jesusaqui nii cherzcu, tuz
cjichi¢ha:

—Amqui Simona cjitamtha, Jonds majch. Tekz-
tan najwcchuc Cefas cjita cjequitha. (Cefas cjita
tjuuqui Pedro cjitha, ninacz tawkquiztan. Pedro
cjita tjuuqui “maz” cjitha.)

FELIPZTAN NATANAELZTAN

43 JakataZuqui Jesusaqui Galilea yokquin ojkz
pinsichi¢ha. Jalla nuz okawk cjen, Felipe cjita
zofztan zalchi¢ha. NiiZquiz tuZ cjichitha:

—Wejttanpanim chica ojklayaquicha.

4 Nii  Felipiqui Betsaida  wajtchiz
zonitacha. Andrestan PedruZtan nii wajtchiz
Zofinacazakaztacha. 45 Jalla nekztanaqui Felipiqui
Natanael kjuri ojkchitha. Jalla niiZztan zalZcu
cjichi¢ha:

—Tsjil Zofiztan zalchincha. NiiZ puntuquiz-
tan Moisesqui cjijrchipantala YooziZ tjaata liy li-
brunacquiz. NiZaza niiZ puntu profetanacaqui
cjijrchizakaztacha. Niiqui Jesusa cjitatha, Josez
majch. Nazaret wajtchiz Zofiicha nii Jesusaqui.

46Jalla nuZ nonZcu Natanaelqui tuZ cjichitha:

—¢Nazaret wajtquiztan zuma Zoii Zelasajo?
Ana?zjaz.

Felipiqui niiZquiz tuz kjaazicha:

—CherZzquilay.

47 Jesusaqui Natanael cjita Zofii macjatZzquifii
cherZcu, tuz cjichitha:

—~CherZca. Nii Zofiicha lijitum Israel wajtchiz
Zofiqui, ana incallfiiqui, nizaza zuma kuzzizza.

48 Jalla nekztanaqui Natanaelqui JesusiZzquiz
pewczitha tuZ cjican:

—¢JaknuZzum am wejr pajjo?

Jesusaqui niizquiz kjaazitha tuz cjican:

—Ima Felipe am kjawznan, wejrqui am cherch-
intha, higo munti koztan.

49 Natanaelqui tuz cjichitha:

—Tjaajifii Maestro, am Yooz Maatimkalala, Is-
rael Zofiinacz chawc Jilirimkalala.

50 Nekztanaqui Jesusaqui niiZquiz cjichi¢ha:

—Wejrqui chiichin¢ha, am higo munti koztan
Zejliii cherchinéha, nii. Jalla niZta chiitiquiztan
alaja wejtquizim kuzziz cjissamcha. Pero
wirufiaqui juc'ant pajk obranaca cheraquitha
amqui.

51Nizaza Jesusaqui cjichizakazza:

—Anthucaquiz weraral cjiwtha. Anthucqui
arajpacha cjetsi cheraquitha, niZzaza Yooz an-
jilanacaqui wejt juntufi chjijwzquiii yawZquifii
cheraquitha. Wejrttha tsewctan cuchanzquita
Yooz Zofitqui.

2
ZALZ PJIJZTA
1 Chjep majquiztan tsjii zalz pjijzta zelattha
Cana wajtquin, Galilea yokquin. Jesusiz

maa nicju Zelattha. 2 Nizaza Jesusaqui niiz
tjaajinta Zofinacitanpacha nii zalz pjijztiquiz
kjawztatatha. 3 Jalla nuZ pjijzta paan vino
upzitacha. Jalla nekztanaqui JesusiZ maaqui
niizquiz cjichinéha:

—Vino upzicha.

4Jesusaqui naaquiz tuz kjaazicha:

—Maataka, ¢kjaztiquiztan nii puntu wejtquiz
chiijo? Wejt langz ora imazitha.

5> Pero naaqui nekz atintifii sirwizunaczquiz
cjichintha:

—TiiZ mantitacama anc¢hucz paaquicha.



SAN JUAN 2:6 ix SAN JUAN 2:12

6 Jalla nicju sojta pajk maz luuznaca Zelatt¢ha.
Judio Zofiinacaqui ajunz cuzturumpi paazjapa lu-
uznaca joojoofiitacha. Zapa luuzquiz quinza-
kal tunc litro, patac litro, nuz kjaz luziitacha.
7 Nekztan Jesusaqui nii pjijzta paafii sirwizu-
naczquiz mantichicha, tuz cjican:

—Tii luuznacquiz anthucqui Kkjaz chjijpz-
naquicha.

Nekztanaqui luuz  joracama  kjaznaca
chjijpzicha. 8 Jalla nekztanaqui Jesusaqui
cjichi¢ha:

—TJaziqui tsjii zkoluculla coozna. Nekztan pji-
jzta paafi patrunzquiz chjicha.

Jalla nuz niiZ chiitacama chjitchi¢ha. 9 Nii pji-
jzta paafii patrunaqui mallzi¢ha nii kjazquiztan
vino tucchi. Jakziquiztan tjonchi nii vino, jalla nii

ana zizattha. Sirwizunacakaz zizattha. Ninacaz
kjazqui cootkaltha. Jalla nuZ nii vino mallZcu pji-

jzta paafii patrunaqui nii zalziii tjowa kjawzicha.
10 Nekztan tuz cjichicha:

—~Chjul Zofiimi zuma vino panZ tjaatha prim-
iraqui. Nekztan kjawZta Zofiinaca? zuma vino
lictan nii jaru ana zuti zuma vino zakaz tjaacha.
Amzti tii oracama tii ancha zuma vino ¢hjojcham,
ikjaztatajo?

11 Jalla niitatha JesusaZ primer paata mila-
jruqui. Cana de Galilea wajtquiz paachitha. Je-
susaqui nii milajru paacan, niiz arajpach ka-
mafiami azimi tjeezitha. Jalla niztiquiztan niiZtan
chica ojklayfii Zoflinacaqui niizquizimi tjapa kuz
cjissicha, nizaza criichicha.

12 Jalla niiZz wirufi Capernaum wajtquin
ojkchitha. NiiZ maatan, niiZz lajknacZtan, niiz

tjaajinta Zofiinacztan, jalla ninacaqui niiZtan chica
ojkchitha. Jalla nicju tsjii kjaZz maj kamchitha.

TIMPLU PEWZA JESUCRISTUQUI

13 Judio Zofiinacz pascua pjijzta wajillatatha.
Jalla niZtiquiztan Jesusaqui Jerusalén watja
ojkchitcha. 14 Jalla nicju timplu patiuquiz
luzcu, animala tuyfiinaca cherchi¢ha. Vacanaca,
uuzinaca, nizaza palumanaca jalla niZtanaca
timplu patiuquiz tuyhi cherchicha. Nizaza
paaz campiifiinaca ninacZz puestuquiz julzi
cherchizakazza. 15 Jalla niZtanaca cherzcu
Jesusaqui poota zkizquiztan lazu paachicha.
Jalla nekztanaqui nii laztan zancchuc liwj
tirkatchitha vacanacami, uuzinacami tjapa nii
tuyhinacztanpacha. Nii paaz campiifii Zofiinac?
paazmi k'ala witzinchi¢ha, niZaza ninacZ
mizanacami pjokzZinchi¢ha. 16 Nekztan paluma
tuyiii Zofiinaczquiz ujzicha tuZ cjican:

—Tjapa tinaca jwesa. Wejt Yooz EjpZ kjuya
anacha tuyz kjuya tjaczqui.

17]Jalla nekztanaquiniiZ tjaajinta Zofiinacaqui cji-
jrta Yooz taku cjuifizicha. Yooz tawk libruquiz tuz
cjjjrtkaleha: “Am kjuya rispitta cjiskatz pecutha.
NuZ pectiquiztan akztal cjeetha”.

18 Jalla nekztanaqui judio Zofiinacaqui niiZquiz
pewczitha tuZ cjican:

—TJalla niZtanaca paazjapa, (ject am
mantichejo? Yoozqui am mantichiZlaj niiqui,
tsjii sifiala milajruZ tjeezna.

19Tesusaqui tuz kjaazicha:

—Tii timplu pajlzta cjequitha. Nekztan thjep
majquiz wilta tsijtsnacha.

20 Jalla niZta chiifii nonZcu judio Zofiinacaqui
cjichi¢ha:

—Tii timplu kjuycanaqui pusi tunc sojtan wata
kjuytala pero. ;Amqui ¢hjep majquizkaz tii timplu
tsijtsnasajo? Anapan niim atasatha amqui.

217Jalla nuZ nii timplu puntuquiztan chiican Je-
susaqui niiZ persun curpu puntuquiztanz chiy-
atcha. 22 Jesusa? ticziquiztan jacatattan niiZ tjaa-
jinta Zofiinacaqui nii chiita cjufizicha. Nekztan Yooz
takumi criichi¢ha, JesusaZz jacatatz punto cjijrta.
Nizaza Jesusiz chiitanacami criichizakazza.

23 Pascua pjijztiquiz Jesusaqui Jerusalén
wajtquiz Zelatcha. Jalla nicju Zelan walja
Zofiinacaqui niiZquin criichi¢ha. NiiZz paata
milajrunacami  sifialanacami, nii  cherzcu
criichicha. 24 Jesusaqui niiZz persun kuzquiz
Zofiinacz kuz, jaknuZzt cjechaja, jalla nii zizattha.
Jalla niZtiquiztan Jesusaqui nii juntufi criichi
Zofiinaczquiz ana juyzu paachitha. 25 Jesusaqui
persunpacha Zofiinacz kuz jaknuZt cjethaja
jalla nii zizattha.  Jalla niZtiquiztan niiqui
anaz jec tjaajziiimi pecattha Zofiinacz kuz
puntuquiztanaqui.

3

JESUSIZTAN NICODEMUZTAN

1 Tsjii fariseo Zoiii Zelattha, Nicodemo cjita,
judio Zofiinac? jiliritatha. 2]Jalla nii Nicodemuqui
tsjil ween Jesusizquin tjonziii ojkchi¢ha. Nekztan
Jesusizquin paljaychicha, tuz cjican:

—Tjaajifii Maestro,  Zofliqui ana Yooz
poderZtanZzlaj niiqui, nekztan ana milajrunaca

paasatha, amiZ paata milajru, niZtanacami.
Jalla niZtiquiztan wejrqui zizutha, Yoozquiztan
tjonchamtha, Yooz obra tjeeziii niZaza Yooz puntu
tjaajnii.

3Jalla nekztanaqui Jesusaqui niiZquiz cjichic¢ha:

—Amquiz weraral cjee¢ha. Jequit ana pizc wilta
nassi cjechaja, jalla niiqui arajpach Yooz wajtquiz
ana kamasacha.

4 Jalla niZta chiitiquiztan nii Nicodemo cjita
Zofiqui tuz pewczitha:

—Pero, ¢kjaz tsjil Zohiqui wilta majtta cjesajo?
Wilta majtta cjisjapa, ¢maa iczquiz wiltaz luza-
sajo?

5Jesusaqui tuz kjaazitha:

—Ultimu werarapal cjiwtha. Jequit
kjazquiztanami Espiritu SantuZquiztanami ana
nassi cjethaja jalla niiqui arajpach Yooz wajtquiz
ana luzasatha. 6 Jequit maa ejpZquiztankaz
nassaja, jalla niiqui Zofiz kamafichizkazza.
Pero jequit Yooz Espiritu Santuquiztan zakaz
nassaja, jalla niiqui Yooz Espiritu Santuz
kamafichizza. 7 WeriZ chiitiquiztan anam am
ispantaquitha.  Tjapa Zofinacaqui pizc wilta
nastanpantcha cjiwc¢ha. 8 Nicjumi ticjumi tjamiqui
tjamécha. Nii tjamZ jora nonZcanami jakziquiztan
tjamzquichaja, jakzitchuc ojké¢haja, jalla nii
ana zizzuca. Jalla niZta irataZ Yooz Espiritu
Santuqui jecZ kuzquizimiZ luzasatha. NiZaza
ana Yoozquin criichi Zofiinacaqui criichi Zofiinacz
kamafia chertha. Pero nii Espiritu SantuZ tjaata

kamafia ana intintazucacha. ' .
9 Jalla nekztanaqui Nicodemuqui wilta
pewczitha, tuz cjican:

—¢JaknuZupan cjes teejo?

10Jesusaqui niizquin tuz kjaazicha:

—Amqui Israel Zofinaczquiz tjaajifii
maestrumla. ¢Jalla tii weriZz chiita ana
intintazzucakaya? 11 Ultimupan wejr cjiwcha.
Wejrqui tii puntuquiztan intintazcu chiyucha.
WeraraZz chiyutha, tii weriz zizta niZaza
cherta puntunacami. Jalla nuZ cjenami amqui
weriZ chiita anam catok¢ha. 12 Tii muntuquiz
watfii puntuquiztan chiyan ana intintazza
amqui. Jaziqui juc'ant altu razunZtan arajpach
Yooz puntuquiztan chiyanami, ¢jaknuzt am
intintasasajo?

13 *Anaz jecmi arajpachquin yawchiqui.
Wejrpankal arajpach Yooz puntuquiztan
zumpacha zizutha. Wejrqui arajpachquiztan
chjijwZquichin¢ha. = Wejrqui arajpachquiztan
cuchanzquita Yooz Zofitcha. 14 Nizaza wejrqui
cruzquiz waytital cjistantha. JaknuZzt Moisesqui
tsjii korquiztan paata zkora pajk tufiquiz
waytit¢thaja, jalla niZta wejrqui waytital
cjistantha, 15 wejtquin criichi ZofiinacZzquiz ew
kamafia tjaazjapa, ninaca Yooztan wifiaya kamajo,
ana infiernuquin sufrajo.

YOOZ EJPCHA ZONINACZQUIZ OKZNIQUI

16 Yooz Ejpqui tii muntuquiz Zejlfii Zoflinaczquiz
ancha okzquichipant¢ha. Jalla niZtiquiztan niiz
zinta Majch cuchanzquichitha, Zofiinaczquiz
ew kamafichiz cjiskatzjapa. Jakziltat niiZz zinta
Majchquiz criyathaja, ew kamafichiz cjequitha
Yooztan wifiaya kamzjapa ana infiernuquin
sufrajo. 17 Yooz Ejpqui niiZ Majch tii muntuquiz

cuchanzquichitha. NiiZ cjen Zofiinaca liwriita
cjesacha infiernuquin ana casticta cjisjapa.

18 Jakziltat Yooz Majchquiz criyachaja, jalla
niiqui ana infiernuquin castictaz cjequitha.
Pero jakziltat Yooz Majchquiz ana criyachaja,
jalla niiqui infiernuquin castictapanz cjequitha,
Yooz zinta Majchquiz ana criitiquiztan. 19 Yooz
zinta Majchtha Yooz kamafa tjeeziiiqui zuma
kjanaztakaz. Jalla nuZ cjenaqui tii muntuquiz
tjontan, Zofiinacaqui ana wali kamafichiz
kamzpanZ pecatécha, zumchiquiz kamzpanZz
pecattha. NiZaza ninacaZ ana wali kamtanacaZz
cjen Yooz kamarichiz cjis ana pecchipantha. Jalla
niZztiquiztan castictapanz cjequitha. 20 Tjapa
ana wali kamfiinacaqui Yooz kamafia tjeeziizjapa
quintracha. Nizaza Yooz kamafia tjeeziizquiz
anaz cherz pectha, ninacz ana wali kamtanaca
ana tjeezta cjisjapa. 21 Pero jakziltat werar Yooz
kamaifi jaru kamz pecthaja, jalla niiqui Yooz
kamaiia tjeeziizquiz macjatZquicha kjanapacha
tjeezjapa, niiZz zuma kamtanaca Yooz aztan
kamtacha, nii. —Jalla nuZ cjichitha Jesusaqui.

JUAN BAUTISTAZ CHIITA

22 Jalla nuz Nicodemuztan parliZcu, Jesusaqui
tjaajintanacztan Judea yokquin ojkchitha. Jalla
nicju niiz tjaajintanacaqui bautiscan Zejlchitha.
23 NiZzaza Juan bautiscan zakaz Zelat¢cha. Salim
cjita wajt Zcati Endn cjita wajtquin Zelat¢ha. Jalla
nicju wacchi kjaz Zelat¢cha. Nekztan ZofiinacaZz
tjonat¢tha bautista cjisjapa. 24 Jalla niZtanaca
watchic¢ha, ima Juanqui carsilquin chawcta cjen.

25Jalla nekztanaqui Juanz tjaajinta Zofiinacztan
tsjil kjaz judio Zofiinacztan ch'aassi¢ha, ajunz cuz-
turumpi puntuquiztan. 26 Juanz tjaajintanacaqui
niiZzquin mazii tjonchitha, tuz cjican:

—Tjaajifii maestro, tsjiiqui amtan chica
zelattha Jordan pujZz tuuna. Amqui niiz
puntuquiztan mazzinchaméha. Jalla niiqui
tekz Zejltha bautiscan. NiZaza tjapa Zofinacaqui
niiZtan ojkzpanz cjissa.

27Tuanqui ninaczquiz tuz cjichicha:

—Yooz Ejpqui wejtquiz tsjii kamafia tjaachicha;
nizaza tsjii puestuquiz wejr utchitha. Jaknuzt
Yoozqui Zofizquiz kamafia tjaat¢haja, jalla nii jaru
Zofiqui kamz waquizicha. 28 An¢hucpacha weriz
chiita nonzinthuctha. Wejr cjichin¢ha: Anacha
wejr Cristutqui. Wejrzti niiZ tuqui cuchanZquita
zontcha. 29 Tsjii zalz pjijztiquiz zalzii tjowaqui
yanapii mazmachuthan tsjan importanti¢ha.
Nii zalzfii tjowaqui tjunchizza. Yanapfii maz-
inacaqui jalla nii nonZcu cuntintutha, nizaza
chipchiptha. Jalla niZta iratatha anziqui. We-
jrqui JesusiZ quintu nonZcu ancha cuntintutt¢ha.
30 Niiqui juc'anti juc'anti tucquin cjistan¢ha. We-
jrzti niiZquiztan juc'anti juc'anti wirquin cjis-
tancha.

JESUSACHA TSEWCTAN TJONCHI ZONI

31 Nii tsewctan tjonchi Zoficha tjapa
Zofiinaczquiztan juc'anti chekanaqui. Til yok
muntuquiz kamiii Zofiinacaqui til yokjapakaz
kamafichizza. Nizaza tii yokjapa kamafa
puntuquiztankaz parlicha. Nii tsewctan tjonchi
Zofizti tjapa Zofiinaczquiztan juc'anti¢tha. 32 Nii

tsewctan tjonchi Zofiqui arajpachquin thjulut
chertthaja, nonZt¢haja, jalla nii Zofinaczquiz
mazzitha. Jalla nii zumanaca maztiquiztanami
Zofiinacaqui anaZ wira criiz pectha. 33 Jakziltat
niiz mazta crii¢haja, niiqui tjurt'aquicha, Yooziz
chiita takuqui werarapankalala, cjican. 34 YooziZ
cuchanZquita Zofiiqui Yooz takupanZ parlitha.
Yooz Espiritu Santu¢ha niiZz kuzquiz Zejliiipan,
yanapzjapa. Jalla niZtiquiztan Yooz takupan?z
parlicha. 35 Yooz Ejpqui niiZz Majch k'aachitha.
Jalla niZtiquiztan tjappacha tjaachi¢ha niiZ
Majch kjarquiz. 36 Jalla niZtiquiztan jakziltat
Yooz Majchquiz criyathaja, jalla niiqui Yooztan
wiflaya kamaquitha. Nizaza jakziltat ana Yooz
Majchquiz criyathaja niZaza ana cazathaja, jalla
niiqui anapanz Yooztan kamasatcha. NiZaza Yooz
Ejpqui cjicha, nii Zofiiqui castictaz cjequicha.

4

JESUSIZTAN SAMARIA WAJTCHIZ
MAATAKZTAN

1 Zoflinacaqui JesusiZzquiz walja tjonchitha
niiZtan chica ojklayzjapa, JuanZquiztan juc'ant
tama. NiZaza JuanZquiztan juc'anti Zofiinaca
bautissicha. Jalla nii quintu ojklayan, fariseo
Zofiinacaqui nil quintu nonchitha. Nekztan
JesusiZtan quintrazi kallantichi¢ha. Nii zizzi¢tha
Jesusaqui. 2 Jalla nuZ nii JesusiZz bautis quintu
ojklaychiZ cjenami, Jesusaqui anaZ bautissitha.
Antiz niiZ tjaajinta Zofinacakaz bautisatc¢ha.
3 Pero fariseo Zofiinacaqui JesusiZ puntuquiztan
nonzcu, JesusiZtan quintrazi Kkallantichitha.

Jalla niztiquiztan Jesusaqui Judea yokquiztan
zarakchitha, Galilea yokquin quejpZquizjapa.

4 Jalla nii jiczquiz ojkcan, Samaria yoka nuz
watstantacha. > Jalla nuz Samaria yokquin ojkcan
Sicar cjita wajtquin irantichi¢cha. Tuqui timpu
Jacob cjita Zofiiqui niiZ José cjita majchquiz tsjii
yoka tjaachitatha. Nii yok Zcati Sicar cjita watja
zelattha. 6Jalla nicju tsjii kjaz tuj zelattha, Jacobz
tuj cjitatatha. Jesusaqui jiczquiz ojktiquiztan
otchitha. Nekztan tujlatuquiz julzi¢ha. Nii oraqui
taypur wajitatha. 7-8 Nekztanaqui niiZ tjaajinta
Zofinacaqui watja luzzi¢ha lujlz ¢hjeri kjayzjapa.
JesusaZ nuZ zinalla Zelan, tsjaa Samaria wajtchiz
maatakqui nii tujquin kjaz cooyi tjonchint¢ha. Je-
susaqui naaquiz paljaychicha:

—Kjaz onalla, —cjican.

9Jalla nuz kjaz tomangztiquiztan naa Samaria
wajtchiz maatak Zonqui cjichin¢ha:

—Amqui judio Zofiimla. Wejrqui Samaria wa-
jtchiz Zonttha. ¢Kjaztiquiztan amqui wejtquiztan
kjaz mayjo?

(Judio Zofiinacztan Samaria  wajtchiz
Zofiinacztan porapat ana parlifiipanla, pero.)
10 Jalla nekztanaqui naa maatakaZz chiitiquiztan
Jesusaqui tuz kjaazicha:

—Wejrqui amquiztan kjaz maychincha. Pero
amzti wejt puntuquiztanami niZaza YooziZ tjaaz
puntuquiztanami intintitasaZ niiqui, jalla nekz-
tan wejtquiztan Zejthi kjaz maytasatha. NiZaza
nii Zejtii kjaz tjaatam cjitasacha.

11 Jalla nekztanaqui naa maatakqui tuz cjich-
intha:

—Sefior, am anaj kjaz coozizzamla. Tii
tuj kozicha. ¢Jakzictanam nii  Zejtiii  kjaz
tjaasajo? 12 Uthum Jacob cjita tuquita ejpqui
tii tuj ecanchitha. NiZaza tii tujquiztan Kkjaz
liciiitacha, niZaza niiZ maatinacami, niZzaza niiz
animalanacami. ¢Amqui niiZquiztan juc'antim
cjes, kjaztatajo?

13 Jalla nekztanaqui Jesusaqui naaquiz
cjichi¢ha:

—TJakziltat tii tuj kjazquiztan licthaja, jalla ni-
iqui wiltaz kjaz pecaquitha. 14 Pero jakziltat
weriZ tjaata kjaz licthaja, jalla niiqui anaz iya
kjaz peciiiz cjequitha. Weriz tjaata kjazqui niiz
persun kuzquiz tsjii jalzuriZtakaz cjisnaquitha
wiflaya Zejtzjapa.

15 Jalla nekztanaqui naa maatak Zonqui
niiZquiz cjichint¢ha:

—Sefor, nii kjaz tjaalla, ana iya kjaz peczjapa,
niZaza tii tujquiz ana iya kjaz cooyi tjonzjapa.

16 Nekztanaqui Jesusaqui naaquiz cjichic¢ha:

—Oka, am luctaka kjawZca. Nekztan wiltam
wejtquin tjonaquitha.

17Naa maatak Zonqui tuz kjaazitha:

—Ana luctakchiztéha.

Jalla nuz kjaaztiquiztan Jesusaqui tuz cjichicha:

—Amqui weraram chiitcha, “Ana luc-
takchizt¢ha” cjicanaqui. 18 Amqui pjijska
luctakchiztakalala amqui. Jalla niZtiquiztan
anziqui am lucum cji¢haja, jalla niiqui anaz am
ultim lucuqui. Jaziqui weraram chii¢ha. 19 Jalla
nekztanaqui naa maatak Zonqui JesusiZzquiz tuz
cjichinéha:

—Sefior, amtha profetaqui, nuz tantiyucha.
20 Wejtnaca tuquita ejpnacaqui tii curquiz
Yooz rispithitacha.  Anchuc judio Zofiinacazti
cjifichuctha, Jerusalén wajtquin Yooz rispitsa,

nii.
21 Nekztanaqui Jesusaqui naaquiz tuZ

kjaazicha:

—Maataka, weriz chiita taku criya.  Tsjii
tjuiii tjoncha. Jalla nii tjufiquiziqui anaZz tii
curquizimi nizaza anaZ Jerusalén wajtquizimi
Yooz Ejp rispitaquicha. 22 Anthucqui Yooz
ana zuma pajzcu rispitcha. Wejrnaczti Yooz
lijituma pajZcu rispitucha. Judio partiquiztanz
Yooziz cuchanzquita Liwriifiiqui tjontha. 23 Nii
tjonz tjuiiquiziqui, nizaza anzimi, werar Yooz
Ejp rispitfiinacaqui Kkuztanami animuZtanami
Yooz rispitaquitha. NiZaza Yooz EjpZ kuzcama
weraraz rispitaquicha. Jalla niZta rispitiiinaca?
Yooz Ejpqui pectha. 24 Yoozza ana janchichizqui,
animuZtakaz. Jalla niZtiquiztan niiZquin
rispitiiinacaqui kuztanami animuZtanami nii
rispitstancha. NiZaza Yooz kuzcama werara
rispitstancha.

25 Jalla nekztanaqui naa maatak Zonqui Jesu-
sizquiz cjichintha:

—Tsjii noojiqui tsjii Yoozquiztan cuchanzquita
cjitaqui tjonaquicha. (Mesias, nizaza Cristo cji-
tazakazza niiqui.) Jalla nii tjonZcu wejtnacaquiz
tjapa Yooz puntuquiztan tjaajnaquicha.

26 Nekztanaqui Jesusaqui naaquiz tuz cjichicha:

—Werjté¢ha niitqui, amquiz paljayutcha.

27Jalla nuZ parlan Jesusiz tjaajinta Zofiinacaqui
quejpZquichi¢cha. NuZ JesusaZ tsjaa Samaria

wajtchiz Zonatan parlifii cherZcu, ispantichic¢ha.
Ancha ispantizcu tjapa nii tjaajintanacaqui ana
pewecziii atchitha, “Naaquiztan ;thjulum pec?”
cjican, uz “¢Kjazt1qulztan naa Zzonatan parli?” cji-
can ana pewczii atchi¢ha. 28 Nekztanaqui naa
maatak zonqui kjaz luuz eccu, watja ojkchintha.
Nekztan Zofiinaczquin tuz quint'ichintha:

29 —QjKklay, tsjii zofiiz cherzquilay. Niiqui tjapa
weriz kamta puntu zizza. Wejtquiz nii puntu
chiichitha. ¢Anaj tii Yooz cuchanZzquita Cristo cje-
saya?

30 Nekztanaqui zofiinacaqui ~ wajtquiztan
ulanzquichicha, jakziquin Jesusa Zelatthaja,
jalla nicju. 31 Ima nii Zofiinacaz irantiZcan, niiz
tjaajintanacaqui JesusiZzquiz chiiZzinchitha, tuz
cjican:

—Tjaajifii Maestro, ¢hjululla mekaz lujlznalla.

32Jesusazti ninaczquiz cjichi¢ha:

—Wejttac yekja lujlz Zejlcha. Jalla nii lujlzqui
anthucqui anaZ pajcha.

33 Jalla nuz chiitiquiztan niiZ tjaajintanacaqui
ninacpora pewcsassitha, tuz cjican:

—¢Jequit tiizquiz lujlz ¢hjeri zjijcanchi cjesajo?

34Jesusaqui ninaczquiz cjichitha:

—Wejrqui wejt cuchanzquifiiz kuzcama
kamutcha. NiZaza niiZz pecta langz cumplucha.
Jalla niicha wejtta lujlz ¢hjeri cuntaqui.
35 Anthucqui cjinthuccha, “Zkala ajzquinaqui
pajkpic jiiz pjalticha”, jalla nuz cjifichuctha. Pero
wejr anchucaquiz cjiwtha, “Nil Zofinaczquin
cherzna. Pookchi zkalanacaZtakaz ninacaqui.
Ricujz pectha. 36Jakziltat nii pookchi zkalanaca
ricujathaja, jalla niiqui pactaZz cjequitha.

Nizaza nii ricujta Zofinacaqui Yooztan wifiaya
kamaquicha. Jalla niZtiquiztan zkala ¢hjacfiimi
ajzflimi nuz chicapacha cuntintuz cjequicha. 37 Tii
zkala puntuquiztan chiitaqui werarapantha.
Jalla tuz cjicha: “Zkala ¢hjachiqui tsjiicha. NiZzaza
zkala ajzfiiqui yekjatha”. 38 Wejrqui anthuc
cuchanzquichin¢ha, ana amiZ trabajta zkala
ricujzjapa. Yekjanacatha nii zkalac trabajchi
Yooz taku paljaycan. Anthucqui nii trabajtiquiz
yapzinthuctha, ultimquiziqui Yooztajapa ricujta
cjisjapa.

39 Jalla nekztanaqui wacchi Samaria wajtchiz
Zofiinacaqui niiZquiz criichicha, naa maatak
ZonaZz maztaZz cjen. “Niiqui tjapa weriZz kamta
puntu zizza”, jalla nuZ cjican mazzintha naaqui.
40 Nizaza JesusiZquiz tjonZcu, nii Samaria
wajtchiz Zofiinacaqui JesusiZquiz rocchicha, tuz
cjican:

—Wejtnacatan kamt'alla.

Nekztanaqui Jesusaqui ninacZtan puc maj kam-
chicha. 41 Jalla nuZ niiZ persuna tjaajintiquiz-
tan iya juc'anti nii Zofiinacaqui niiZquiz criichicha.
42 Ninacaqui naa maatak Zonaquiz tuz cjichicha:

—Wejrnacqui criyutha. Anaz amiz
maztiquiztankaz criyucha. Antiz niiz taku
persuna nonZcupan criyu¢ha. Chekapan, tiiqui
Yooz cuchanzquita Cristukal¢ha, Zofiinaczquiz
liwriifliqui. Anzil nii zizu¢tha wejrnacqui, niiz
tjaajinta taku nonZcu.

TSJII CHJETINTAQUI

43 Puc majquiztan Jesusaqui Galilea yokquin
ojkchitha.

44]Jalla nekztanaqui Jesusaqui tuz chiichic¢ha:

—Tsjii Yooz cuntiquiztan chiifii profetaqui niiz
persun wajtchiz Zofiinaczquiz ana rispittacha.

45 Jalla nekztanaqui Galilea irantitan, nii
Zofinacaqui Jesusa zuma risiwchitha. Nii
Zofinacaqui Jerusalén ojkchizakaztatha, pascua
pjijzta payi. Jalla nicju Zejlcan tjapa JesusaZz
paatanaca cherchitha. Jalla niZtiquiztan nii
Zofiinacaqui Jesusa zuma risiwchicha.

46 Galilea yokquin Zejlcan, Jesusaqui Cana cjita
watja wilta ojkchitha. Tuquiqui nii wajtquiz
kjazquiztan vino tuckatchi¢ha. Tsjii pajk jilirz
secretariuqui Capernaum wajtquiz Zelat¢ha. Nii
secretariuZz majchqui laatatha. 47 Jesusaz Judea
yokquiztan Galilea tjonchi quintu zizcu, nii sec-
retariuqui Jesusa roqui ojkchi¢ha niiZz kjuyquin
tjonZcajo, nizaza niiZ majch ¢hjetnajo. NiiZ ma-
jchqui ticzmayatatha. 48 Jalla nekztan Jesusaqui
niizquiz cjichitha:

—Anthucqui sinalanacami milajrunacami ana
cheraquiZ niiqui, ana criyasacha.

49 Nekztan nii secretariuqui cjichic¢ha:

—Sefior, ima wejt majch ticznan wejt kjuyquin
tjonZcalla.

50Jesusaqui nekztan cjichi¢ha:

—Am Kkjuya quepa, am majchqui Zetaquitha.

Nekztan nii secretariuqui jalla nuz JesusaZz chi-
itan nii criichicha. Jalla nekztan kjuya que-
jpchicha. 51]Jalla nuZ niiZ kjuya okan, niiZ piyu-
nanacaqui niizquin zalzquichicha, tuz cjican:

—Am majchqui Zejtchitha.

52 Jalla nuZz chiitiquiztan nii secretariuqui
pewczitha, thjulora niiz majch Zeti kallantichi,
jalla nii. NiiZ piyunanacaqui cjichi¢ha:

—Zezcu taypuruZz paztanalla nii Kkjakfi
ch'ujlitiqui apaltichitha.

53 Nii ejpqui cjufizicha, nii orapacha Jesusaqui
cjichicha, “Am majchqui Zetaqui¢ha”. Jalla
niztiquiztan nii ejpqui tjapa kuztan Jesusizquiz
criichit¢ha, tjapa niiz kjuychiz Zofiinacztanpacha.

54Judea yokquiztan Galilea quejpZcu, Jesusaqui
nii milajru paachicha. Jalla niiZtanaqui pizc wilta
milajru paachicha.

)

LAA ZONI CHJETINTA

1 Wirufiaqui judio Zofiinacaqui pjijzta paattha.
Jalla nuZ paan, Jesusaqui Jerusalén watja que-
jpZzquichicha. 2 Jerusalén wajtquiz tsjii pajk zana
zelattha, uuzi zana cjita. Jalla nii Zcati tsjii
zoMiz paata cocha kjazjapa Zelat¢ha. Nii cochaqui
Betesda cjitatatha Hebreo tawkquiztan. Nii coch
muytata pjijska kjuyallanaca Zelat¢ha. 3 Jalla
nekzi wacchi laanaca Zelat¢ha, zuranaca, zuch
Z0fiinaca, ana tsijtiiinaca. Nii laa Zofiinacaqui kjaz
kizkiz tjewznatcha. 4 Awiz awizaqui tsjii anji-
laqui nii cochquiz tjofiicha kjaz tjarfii. Jalla nuz
nii kjaz tjarnan, primera Kkjazquiz luzzi Zofiqui
Zejtchi cjisiitacha, ¢hjul laaquiztanami. 3 Tsjii
laa Zofiiqui quinsa tunc quinsakalcun wata laa
Zelatcha. 6 Jesusaqui nii laa Zofii cherchicha.
Nekztan Jesusaqui zizzi cjissicha, nii Zofii azk

watanaca laachitacha, nii. Jalla nuz zizcu nii laa
zonzquiz pewczitha tuZ cjican:

—¢Zejtchi cjissim pecya?

7Nii laa Zofiiqui kjaazi¢ha tuz cjican:

—Sefior, anazjecmitii kjaz tjarnan wejr luzkatfii
zejlecha. Luz pecutha, pero yekjakaz wejt tuqui
luzza, tii kjazquizqui.

8 Nekztanaqui Jesusaqui niizquiz cjichi¢ha:

—Zaazna, am tjajz zquiti apta, ojklaya.

9 Jalla nii orapacha Zejtchi cjissitha.  Niiz
tjajz zquiti aptiZzcu ojkchicha. Jeejz tjufiquiz nii
thjetintaqui watchi¢ha. 10 Jalla niZtiquiztan
judio Zofiinacaqui nii thjetinta Zofizquiz tuZ
chiizinchit¢ha:

—]Jeejz tjuiiquiziqui, anatha tjajz zquiti joojooz
cjitaqui. Lii quintrala niiqui.

11 Nii ¢hjetinta Zofiiqui tuz kjaazicha:

—]Jalla nii wejr ¢hjetiiii Zofiiqui wejr man-
tichi¢ha, tuz cjican: “Tjajz zquiti aptiZcu, oka”.
Jalla nuz cjichitha.

12Nii judio Zofiinacaqui pewczitha tuz cjican:

—¢Jectamquiz nuZ cjichejo, “Tjajz zquiti aptiZcu
oka”, cjicanajo?

13Jesusaqui nii oraqui walja nekz Zejliii Zoflinacz
taypiquiztan katchitha. Jalla niZtiquiztan nii
Zofiiqui ana pajchicha, ject nii ¢hjetinthaja, jalla
nii. 14 Niiz wirufi Jesusaqui nii laaquiztan Zejtchi
zonztan zalchi¢ha timpluquin. Nekztan niiZquiz
cjichi¢ha:

—TJila, amqui Zejtchamtha. Jaziqui ana wilta
uj paaquitha. Uj paaquiZ niiqui, amquiz juc'ant
anawalim cjisnasatha.

15 Jalla nekztanaqui nii Zofiiqui judio
Zofiinaczquin mazii ojkchitha, Jesusatha nii
thjetifii Zofiiqui, jalla nii mazzitha. 16 Nii
JesusaZz niZta jeejz tjufiquiz t¢hjetintiquiztan
judio Zofiinacaqui JesusiZ quintra cjissicha; conz
pecatc¢ha. 17 NinacZquiz Jesusaqui tuz cjichit¢ha:

—Wejt Yooz Ejpqui tiraZ langZa, wejrmi
niztapachal langznutha.

18 Jalla niZta chiitiquiztan nii judio Zofiinacaqui
juc'ant Zawjchitha, nizaza juc'anti conz pecatcha.
Jesusaqui jeejz tjufiquiz ana permitta langz man-
tichitha, judio Zofiinacz lii quintra. NiZaza “Yooz
Ejptha wejt persun Ejpqui” cjican chiichi¢ha. Nuz
cjican “Wejrmi Yoozzakazt¢ha” cjichicha. Jalla
niztiquiztan nii judio Zofiinacaqui JesusiZ quintra
juc'anti aptichi¢ha, conzjapa.

JESUCRISTUCHA YOOZ MAJCHQUI

19Nizaza Jesusaqui tuz cjichicha:

—Anthucaquiz weraral chiyu¢cha. Wejrt¢ha
Yooz Majchqui. Pero persun kuzcama anal
paasatha. Yooz EpiZ tjaata obranacal paa-
ucha. JaknuZt Yooz Ejpqui obra paathaja, jalla
nuzuzakaz wejr Yooz Majchqui obra paa-utha.
20 Yooz Ejpqui wejr k'aachitha, niZaza tjapa niiz
paata obranacami wejtquiz tjeeZa. NiZaza Yooz
Ejpqui juc'anti pajk obranacaZ tjeeznaquitha,
anchuc ispantichi cjeyajo. 21 JaknuZt Yooz Ejpqui
ticzinaca jacatatskatthaja, niZaza wilta Zeti
tjaathaja, jalla nizta zakaz wejrqui Zeti tjaatha,
wejt munafipicama. 22 Yooz Ejpqui persunpacha
ana casticu tjaatha. Pero wejtquiz tjapa niiz
mantiz poder intirjichi¢ha castictu tjaazjapa.

23 Jalla nuz intirjichitha, tjapa Zofiinaca wejtquiz
rispitajo, jaknuZt Yooz Ejpzquin rispitthaja, jalla
nuz. Jakziltat wejtquiz ana rispitthaja, jalla niiqui
wejr cuchanzquifii Yooz EjpZquin ana zakaz
rispit¢ha.

24 ‘Anthucaquiz weraral chiyuc¢ha. Jakziltat
weriz chiita taku nonZcu tjapa kuztan catokéhaja,
nizaza wejr cuchanzquinizquiz kuz tjaathaja,
jalla niiqui Yooztan wifiaya kamt¢ha. Nizaza ana
casticta cjequitha. Infiernuquin ojkiii jiczquiz
eccu, arajpach ojkii jiczquiz kamé¢ha, Yooztan
wiflaya kamzjapa. 25 Anthucaquiz weraral
chiyuc¢ha. Tsjii timpu tjontha, niZzaza anzimi nii
timpucha. Anziqui ticziZztakaz kamiii Zofiinacaqui
wejt taku nonznaquitha. Jakziltat wejt taku
nonzcu tjapa kuztan catokathaja, jalla niiqui ew
kamafichiz kamaquitha. Yooz Majcht¢ha wejrqui.
26 Yooz Ejpqui persunpacha Zejtkatz poderchizza.
Nizaza wejt Yooz Ejpqui nii poder wejtquiz
intirjichitha. 27 Wejrqui tsewctan cuchanzquita
Yooz Zofitcha. Jalla niZtiquiztan Yooz Ejpqui pjalz
puestuquiz wejr utchitha. Jaziqui arajpachquin
kamzmi niZaza infiernuquin casticzmi jalla nii
mantiznaca wejtquiz intirjichi¢ha. 28 Tii weriz
chiitiquiztan ana ispanta. Tsjii timpu tjontha.
Jalla nii timpuquiz tjapa ticzinacaqui wejt
joraz nonznaquitha. Nekztan sipulturquiztanz
Zaaznaquitcha. 29 Zuma kamchinacaqui
jacatataquitha Yooztan wifiaya kamzjapa. Ana
zuma kamchinacaztijacatataquitha infiernuquin
casticta cjisjapa.

YOOZ EJPZTAN YOOZ MAJCHTAN

30 *Wejrqui  persun kuzquiztanac anal
pjalznasacha. JaknuZzt wejt Yooz Ejp mantichaja,
jalla niicamal pjalznucha. Anal wejt kuzquiztan
pjalz pecucha. Antiz wejr cuchanzquifiiz
kuzcama pjalz pecucha. Jalla niZztiquiztan weriz
pjaltaqui lijitumatha. 31 Wejrkal persunpacha
wejt favora chiyasaZz niiqui, weriz chiita taku
anaz walasatha. 32 Pero yekja tisticu wejt favora
Zejlcha. Jalla niicha Yooz Ejpqui. NiiZz wejt
puntuquiztan chiita takuqui werarapantha. Jalla
nii zizucha. 33 Anthucqui JuanZquin peweczii
cuchanzquichinthuctha wejt puntuquiztan.
Niiz kjaaztaqui werarapantha. 34 Zofiz wejt
favora werara chiifiiz cjenami, wejtquiz anaZz
ancha importicha. Yooz Ejptha wejt favora
ultim werara chiifiiqui. NuZ cjiw¢ha, anthuc
wejtquiz criyajo, anthuc liwriita cjisjapa.
35 Juanqui tsjii tjeezta lamparaztakaz kjanatt¢ha.
Jalla nuZz kjancan nii Juanqui wejt puntu
kjanzt'ichicha. NiZaza tsjii upacamakaz niiz
kjanquiz ant¢hucqui cuntintu kamchitha.
36 Juanqui wejt favora chiichi¢ha. Pero tsjiiqui
Zejlecha JuanZquiztan juc'anti. Jalla niitha
Yooz Ejpqui. Niiqui wejt favora zakaz chiitha.
Nizaza wejt Yooz Ejpqui wejr mantichi¢ha
obranaca cumplizjapa. Til obranacquiztan
wejr pajtapan cjesatha, Yoozquiztan tjonchin,
ana Yoozquiztan tjonchin, nii. Tii weriZ paata
obranaca kjanapacha tjeeZa, Yooz EpiZz wejr
cuchanzquita, jalla nii. 37 Wejr cuchanZquifii
Yooz Ejppacha wejt favora chiicha. Ant¢hucqui
niiZ persun jora ana nonznasatha niZaza

niiz tsiti ana cherasacha. 3% Yooz Ejpqui wejr
cuchanzquichi¢ha. Pero anchucqui wejtquiz ana
criicha. Jalla niZtiquiztan niiZz takumi anthuca
kuzquiz ana zakaz catokc¢ha. 39 An¢hucqui cjijrta
Yooz taku anchaz istutiitha. Nekztan an¢hucqui
tantiicha, “Yooz taku istutiichiZ cjen wejrnacqui
Yooztan wifiaya kamaka,” cjican. Pero nii cjijrta
Yooz takunacaqui wejt puntuquiztanZ chiicha.
40 Jalla nuz istutiizcupacha, anthuczti anaZ
wejtquiz macjatz pectha, Yooz EjpZtan wifiaya
kamzjapaqui.

41 ‘ZofiinacaZ tjaata honora wejtquiz anaz im-
porticha. 42 Ultimu anchucqui ana Yoozquin
kuzziz¢huctha. Nii zizu¢ha. 43 Wejt Yooz Ejpz
cuntiquiztan tjonchi cjenami, anthucqui anaZz
wejr criitha. Pero yekja Zofiiqui persun kuzcama
anchucaquiz tjonasaZz niiqui, niiZquiz criyasaz,
jaz. 4 Anthucqui anthucporaz honorchiz cjeyas
pectha. Anchucqui Yooziz tjaata honorchiz cjis-
japa anaz importicha. Jaziqui, ¢jaknuzt anthuc
wejr criyasajo? 45> Anthucqui Moisés liiquiz kuz
tjaachiz cjen, pinsaquitha, Yooztan wifiaya ka-
maka, jalla nii. Pero nii Moisespacha anthuca
ujnacaz tjeeznaquitha, Yooz EjpZ yujcquiziqui.
Anatha wejrqui Yooz EjpZ yujcquiz an¢huca uj-
naca tjeeznifitqui. 46 Moisesqui wejt puntuquiztan
cjijrchitha. Jalla niZtiquiztan an¢hucqui Moisés
cjijrta criitasaZ niiqui, wejtquiz zakaz criitasat¢ha.
47 Anthucqui nii Moisés cjijrtanaca ana criithaj
niiqui, ¢jaknuz weriz chiitanaca criyasajo?

6

JESUSAQUI CHJERI TTAACHA

1Jalla nuz chiiZcu Jesusaqui Galilea cjita kotZ
nawjctufitan ojkchitha. Nii kotaqui Tiberias,
cjitazakaztatha. 2 Walja Zofiinacaqui niiZquin
apzitha, milajrunaca paafii cherZcu niZaza
laanaca t¢hjetinchi cherZzcu. 3 Pero Jesusaqui
tsjil curu yawchitha niiz tjaajintanacztan. Jalla
nicju julzitha. 4 Nii oraqui judio Zofiinacz pascua
pjijzta Zcatitatha. > Acha waytiZcu, Jesusaqui
walja Zofiinaca apZquifii cherchitha. Nekztanaqui
Felipzquiz paljaychitha, tuz cjican:

—c¢Jakziquiztan lujlz thjerinaca kjayZcaqui, tii
tama Zofiinaczquiz luli tjaazjapaya?

6 Jesusaqui nuZ chiichi¢tha Felipe yanzjapa,
jaknuZzt kjaazii, jalla nii. Nii ora Jesusa per-
sun kuzquiz zizattha, jaknuZt nii Zofiinaca luli
tjaathaja, jalla nii. 7 Nekztanaqui Felipiqui
kjaazitha, tuz cjican:

—Paa patac pajk paaz walurchiz t'anta anaZz
alcansasatha, zapa mayni zkoluccama lujlz cje-
nami. 8 Tsjii tjaajintaqui, Andrés, cjitatatha,
Simon Pedru? lajk. Jalla niiqui tuz cjichitha:

9—Tekz tsjii uza Zejlcha, pjijska siwat t'antichiz,
pizc ch'izziz. Pero ¢tama Zofiinaczquiz wacas teejo?

10 Nekztanaqui Jesusaqui mantichic¢ha:

—Tjappacha nii Zofiinaca, julznajo.

Jalla nii yokaqui walja pastu yokatatha. Nekz-
iqui tsjii pjijska warank luctak Zofiinaca julzic¢ha.
11 Jalla nekztanaqui Jesusaqui nii t'anta tanzcu,
Yoozquin gracias cjican cjichi¢cha. Nekztanaqui
tjaajintanaczquin tjaachitha. Jalla nii tjaajin-
tanacaqui partir paychicha nii julzi Zofiinaczquiz.

NuZuzakaz nii pizc ch'iztan tojZcu, lujlkatchitha,
jaknuZt zapa mayni pecatt¢haja, jalla nuz. 12 Jalla
nuz nii zofiinacaz chjekchiz cjen, Jesusaqui niiz
tjaajintanaca mantichitha, tuz cjican:

—Nii Zejtchi t'unanacaricuja, ana ¢hjulumi per-
tita cjeyajo.

13 Nekztanaqui Zofiinaca7 lujlz ZerZtan, niiz
tjaajintanacaqui nii pjijska siwat t'antiquiztan
Zejtchinaca ricujchitha. Tuncapan canasta chji-
jpi ricujchi¢ha. 14 Nekz Zejlfii Zofiinacaqui Jesusiz
paata milajru cherzcu, tuz cjichitha:

—Chekapani, titkalala nii tjonfii profetaqui.

15 Jesusaqui ninacZz kuzquiz naychitha.
Ninacaqui Jesusa pjorzaZz majkz pecattha,
ninacZz chawec jiliri cjeyajo. Jalla niZtiquiztan
Jesusaqui ninaczquiztan zarakZcu cur punt kjutfii
yawchitha, zina Zejlzjapa.

JESUSAQUI KJAZ JUNTUN OJKCHA

16 Tjufiiz kattan niiZ tjaajinta Zofiinacaqui Kot
atquin chjijwzquichicha. 17 Nii curquiztan
chjijwzcu warcuquiz luzzitha, Capernaum
watja irantizjapa. Jalla nekztanaqui kotquiz oki
kallantichicha. Ween zumchitatha. Jesusaqui
imapanZ ninacZquin tjonattha. 18 Kotquiz
okan tsjii pjursant tjamiqui tjamZquichit¢ha.
Jalla niztiquiztan Kkjaz ljojkjinacaqui waljaz
ljojkinZquichitha. 19 Tsjii tupu zkoluc jilalla
ojkchiZz cjen, ninacaqui JesusaZz warcuquin
Zcatzinzquifii cherchitha. Jesusaqui kjaz juntuii
tjonattha. Pero JesusiZzquiz ana pajattha nii
zumchiquiz cjen. Jalla nekztan ninacaqui ancha

tsucchicha. 20 Nekztan Jesusaqui ninaczquiz tuz
cjichi¢ha:

—Werjt¢ha. Anatha tsuca.

217alla nuZz chiitiquiztan ninacaqui Jesusa war-
cuquiz cuntintu luzkatchitha. Kot taypiquiz-
tatha. Pero nii ratupacha kot atquin cjissicha,
jakzi wajtquin okatchaja, jalla nicju.

ZONINACAQUI JESUSA KJURCHA

22 JakataZuqui nii kotZ nawjctufitan ecta
Zofiinacaqui Jesusa ana cherchitha. Zezcu zeztan
tsjil warcukaz Zelattha. Jesusaqui warcuquiz ana
luzzicha. NiiZ tjaajinta Zofiinacakaz warcuquiz
ojkchi¢tha. Pero jakziquin Jesusaqui Zelatthaja,
ana zizzitha nii ecta Zofiinacaqui. 23 Nekztan
yekja warcunacaqui irantizquichi¢ha Tiberias
cjita wajtquiztan. Jakziquin nii Zofiinaca t'anta
lujlchizlaja, jalla nicju irantiZquichitha. Ima
lujlkatcan, Jesus Jiliriqui Yoozquin parlichitha
gracias cjican. 24 Nekzi ecta Zofiinacaqui
Jesusami niiZ tjaajintanacami ana nekz cherzcu
warcunacquiz luzzic¢ha. Capernaum watja
ojkchit¢ha Jesusa kjuri.

JESUCRISTUZ CHIITA TAKU

25 Kot tsjii latuquin irantiZzcu, Zofiinacaqui Je-
susiztan zalchitha. Jalla nuZz zalZcu niiZquiz
pewczicha tuz cjican:

—Tjaajifi Maestro, ¢chjulora tekz iran-
tizquichamtajo?

26 Jesusaqui ninaczquiz tuz kjaazitha:

—Anthucaquiz ultim weraral chiiZinu¢ha.
Zezcu anthucqui t'anta lujlchinthuctha
chjekjaficama. Jalla niZztiquiztanZ an¢hucqui wejr

kjurcha. WeriZ paata milajru anaZ intintazza
anthucqui. Jalla niiZ intintaztasaZ niiqui anaZz
wejr kjurtasacha t¢hjeri lujlzjapakaz.  Antiz
wejr Kjurtasatha, Yooz puntu tsjan zizjapa.
27 Anatha miranzii ¢hjerquinaqui kuz tjaazqui.
Tsjii ratujapakazza niiqui. Antis ana miranziii
Yooz thjerquificha kuz tjaa. Yooz EjpZtan wifiaya
kamzjapatha niiqui. Nii Yooz ¢hjeriqui wejrqui
anchucaquiz tjaasatha. Yooz Ejpqui niijapa wejr
utchipan¢ha. Wejrqui tsewctan cuchanZquita
Yooz Zofitcha.

28 Jalla nekztanaqui nii Zofiinacaqui pewczitha
tuZ cjican:

—¢:Chjulu obranacat paaz waquisasaya, Yooz
munafipa cumplisjapaya?

29 Jesusaqui ninaczquiz kjaazicha, tuz cjican:

—Yooz cuchanZquita Zonzquiz kuz tjaa;
niizquiz criya. Jalla niicha Yooz munafipaqui.

30 Nekztanaqui ninacaqui cjichic¢ha:

—¢Amqui ¢hjul milajrum tjeeznas, wejrnac
cherzjapajo? Nekztan amquin criyasacha.
¢Chjul obram paa-as? 31 Uchum tuquita atchi
ejpnacaqui ch'ekti yokquin mana cjita t¢hjeri
lujlchitha. NiZaza nii puntuquiztan Yooz tawk
libruquiz tuz cjijrtatha: “Moisesqui ninaczquiz
arajpachquiztan tjonfii ¢hjeri tjaachicha”.

32 Jalla nuZz chiitiquiztan Jesusaqui tuZ
kjaazitha:

—Anthucaquiz ultim weraral chiiZinu¢ha.
Moisesqui anthuca atchi ejpnaczquiz thjeri
tjaachicha. Pero Moisesqui anatha tjaachiqui
ultim werar arajpach t'anta t¢hjeriqui. Wejt
Yooz Ejptha ultim werar arajpach t'anta ¢hjeri

tjaachiqui. 33 Jalla nii YooziZ tjaata t'antaqui
arajpachquiztan chjijwzquichitha. Jalla nii¢ha
tii muntuquiz Zejliii Zofiinaczquiz arajpach Zeti
tjaafiqui.

34Nekztanaquininacaqui Jesusizquiz cjichic¢ha:

—Sefior, nii t'anta chjeri panZ tjaalla.

35Jalla nekztanaqui Jesusaqui tuz cjichicha:

—Wejrttha arajpach Zeti tjaafii t'antitqui. Je-
quit wejtquin tjonachaja jalla niiqui ana wira
thjeri eecziiiz cjequitha; niZaza jequit wejtquiz
criyathaja, jalla niiqui ana wira kjaz kjara pasiiiz
cjequitha. 36 Tuqui wejrqui an¢hucaquiz chiich-
intha, “Anthucqui wejr cherzcumi wejtquiz ana
criichin¢hucé¢ha”. 37 Yooz Ejpqui wejt mantuquiz
cjisjapa Zofiinaca intirjichi¢ha. Tjapa nii intirjita
Zofinacaqui wejtquiz tjonaquitha. NiZaza jakzil-
tat wejtquiz tjonachaja, jalla niiqui ana weriz
thjatkattaz cjequicha. 3% Wejrqui arajpachquiz-
tan ana wejt persun kuzcama payi tjonchintha.
Antiz wejrqui wejr cuchanzquifii Yooz Ejpz kuz-
cama payi tjonchin¢ha. 39 Jalla tiicha wejt Yooz
Ejpz kuzqui. Niiz kuz tuz pectha, wejr ana zinta
niiZ intirjita Zofiinaca pertiskatajo, niZzaza ninaca
jacatatskatajo. 40 Nizaza tiitha wejt Yooz EjpZz
kuzqui. NiiZz kuz tuz zakaz pectha, jequit wejr
pajathaja, nizaza wejtquin criyachaja, jalla ni-
iqui Yooztan wifiaya kamaquicha. NiZaza wejrqui
ninaca ticziquiztan jacatatskatatha ultim juyzu
pjalz tjufiquiziqui. Jalla nuZutha wejt Yooz EjpZ
kuzqui.

41 Tuqui Jesusaqui chiichitha, tuz cjican:

—Wejrt¢ha arajpachquiztan tjonchi t'antitqui.
Jalla nii chiitiquiztan judio Zofiinacaqui niiZ quin-
tra chutchitha. 42 Ninacaqui cjichit¢ha:

—¢Anaj tii Jesusac Jus maatejo? Uchumqui niiz
maa ejpzquiz pajla. ¢Kjaz tiizti “Arajpachquiztan
tjonchin¢ha” cjican chiyasajo?

43 Jalla nekztanaqui Jesusaqui ninaczquiz
cjichi¢ha:
—Anthucqui anaZz nuz wejt quintra chucha.

44 Yooz Ejpqui wejr cuchanzquichitha. NiZaza
niicha wejtquiz macjatskatfiiqui. Jakziltat
wejt EpiZ macjatskatta cjechaj niiqui jalla
ninacakaz wejtquiz tjonasatha. AnaZlaj wejt
EpiZz macjatskatZzquitaqui, wejtquiz anaZz
tjonasatha. NiZaza jacatatz tjufiquiziqui wejtquiz
criichinacaqui jacatatskatatha, ninaca Yooztan
wifiaya kamzjapa. 45 Profetanacaqui tuquitan
tuz cjijrchicha: “Yoozqui tjapa niiZ partir
Zofiinaczquiz tjaajnaquitha”. Jalla niZtiquiztan
jequit wejt EpiZz tjaajinta nonZaja, niZaZza
catokihaja, jalla niiqui wejtquiz tjoncha, nizazaz
criicha.

46 Jalla nuz wejt Yooz EpiZ tjaajinta cjenami,
anazjecmipersun ¢hjujcztan Yooz Ejp cherchiqui.
Wejr alajatha Yooz Ejp cherchintqui. Wejrqui
Yooz Ejpzquiztan tjonchincha. 47 An¢hucaquiz ul-
tim weraral chiyucha. Jequit wejtquiz criyachaja,
jalla niiqui Yooztan wifiaya kamé¢ha; niZaza ara-
jpachquin Zejthiz cjequitha. 48 Wejrt¢ha araj-
pach Zeti tjaaiii t'antitqui. 4% Anthuca tuquita
atchi ejpnacaqui ch'ekti yokquin mana cjita t'anta

lujlchi¢ha. Pero nii t'anta lujlchiZ cjenami, ni-
nacaqui ticzizakazza. 50 Wejrtcha arajpachquiz-
tan tjonchi t'antitqui. Jequit wejt t'antiquiztan lu-
lathaja, jalla niiqui Yooztan wifiaya kamaquitha;
arajpachquin Zejtfiiz cjequicha. 51 Wejrqui ara-
jpachquiztan tjonchintha. Jaziqui wejrpantha
Zeti tjaaini t'antitqui. Jequit tii t'antiquiztan lu-
lachaja, jalla niiqui Yooztan chica wifiaya ka-
maquictha. Tii wejt curpuqui t'anta cuntatha.
Wejt curpuqui tjaa-atha, tii muntuquiz Zejliii
Zofiinaca Yooztan wifiaya kamajo. 52 Jalla nuz
chiitiquiztanaqui nii judio Zofiinacaqui ninacpora
ch'aazi kallantichitha, tuz cjican:

—¢Kjaz tiiZz persun curpu u¢hum lulajo tjaasajo?

53Jesusaqui nekztanaqui cjichi¢ha:

—Anthucaquiz weraral chiyutha. Jequit
anthucaquiztan wejt curpu ana lulathaj niiqui,
nizaza wejt ljoc ana licathaj niiqui, jalla niiqui
anapanz ultimu arajpach Zejtz wirchiz cjesatha.
Anapan Yooztan wifiaya kamasatha. 54 Jequit wejt
curpu lula¢haj niiqui, nizaza wejt ljoc licathaj
niiqui, jalla niicha Yooztan chica wifiaya kamfiiqui.
NiZaza nii Zoflinacaqui tsjii tjonz tjufiquiziqui
weriZ jacatatskattaZz cjequicha, Yooztan wifiaya
kamzjapa. 35 Wejt curpuqui ultimu arajpachquin
Zejtkatiii ¢hjericha. NiZzaza wejt ljoctha ultimu
arajpachquin Zejtzjapa liczqui. 56 Jequit wejt
zejtkatfii curpulujléhaja, nizaza wejt zejtkatfiiljoc
licthaja, jalla ninacatha wejttan tsjii kuzzizqui.
Nizaza wejrttha ninacZtan tsjii kuzzizqui.
57 Wejr cuchanzquifii Yooz Ejptha arajpach
Zejtii kamafichizqui. Wejrmi niiZ cjen arajpach

Zejtii kamaiichizttha. NiZaza jequit wejtquiztan
lujlchaja, jalla niitha weriZ cjen arajpach zejtiii
kamafichizqui. 58 Wejrt¢tha nii arajpachquiztan
tjonchi t'antitqui. Jalla tii t'antaqui anatha nii
mana cjita t'anta irataqui. Nii mana t'anta lujlchiz
cjenami, anthuca tuquita atchi ejpnacaqui
ticzicha. Jequit tii wejt t'anta lulathaja, jalla
niiqui arajpachquin wifiaya Zetaquitcha.

597Jalla nuZ Jesusaqui tjaajinchi¢tha Capernaum
wajtquiz ajcz kjuyquiz.

TSJII ZONINACAQUI ANAZ CRIICHA

60 Jalla niZta tjaajinta nonZcu walja niiZquiz
apzfhiinacaqui tuz cjichitha:

—Tii chiitaqui ch'amatha intintazqui. ¢Jequit
tiiZ tjaajintiZzquiz criyasajo?

®1Jesusaqui persun kuzquiz zizzicha, tsjii apziii
Zofinacaqui niiZ chiitiquiztan chutchitha jalla nii.
Jalla niZtiquiztan tuZ cjichicha:

—¢Tii  chiitiquiztan chuchya, wejtquiztan
zarakz pecya? 62 Tuquiqui arajpachquin wejr
zelatcha. Anthucqui wejr wilta arajpachquin
ojkiii cheraquiz niiqui, nekztan ¢jaknuzt an¢huc
cjeequi? 63 Tsjii Zofliqui animuZ cjen Zejttha.
NiiZ curpuqui curpukazza, ana wifiaya Zejtfiicha.
Nizaza weriz chiita takuqui an¢huca animunaca
arajpachquin Zetfii cjiskatasacha, Yooztan wifiaya
kamajo. 64 Yekjapanacaqui ant¢hucaquiztan
wejtquiz ana crii¢ha.

Jesusaqui primirquiztanpacha zizzic¢ha, jequit
niizquin ana criichi cjethaja, jalla nii NiZaza
zizzitha, jequit niiZ quintra tarazuna paachaja,

jalla nii. 65 Jalla nekztanaqui Jesusaqui tuZ
cjichi¢ha:

—Wejrqui cjichinpantha, “Yooz Ejppankazza
Zofiinaca wejtquiz macjatskatiiiqui, wejtquiz criiz-
japa. Jequit wejtquiz macjatzquichi cjechaja, jalla
niiqui wejtquiz tjontha, nizaza criitha. Pero je-
quit ana macjatZzquichi cjethaja, jalla niiqui ana-
pan wejtquiz tjonasacha, criizjapa”.

66 Jalla nekztanaqui walja nii apzfiinacaqui Je-
susiZzquiztan zarakchitha. NiiZtan chica ana iya
ojklaychitha. 67 Nekztanaqui Jesusaqui niiZ tun-
capan tjaajintanaczquiz pewczitha, tuz cjican:

—c¢Anchuczakaz zarakz pecya?

68 Nekztanaqui Simo6n Pedruqui kjaazitha, tuz
cjican:

—Wejt Jiliri, ¢jeczquin wejrnac okasajo? ¢Yooz
puntu tjaajinta cjisjapajo? Am takunacakazza
werara tjaajintaqui, jaknuZzt Yooztan wifiaya
kamcthaja, nii. 69 Wejrnacqui amquiz criichin¢ha.
Nizaza ziziii cjissintha, amqui Yooz cuchanzquita
Cristumpantha;  wiflaya Zejtiii Yooz EjpZz
Maatimtha.

70Jesusaqui nekztan tuz cjichitha:

—Wejrqui anthuc illzin¢ha, tuncapani. Jalla
nizta cjenami tsjii an¢hucaquiztan diabluz man-
tuquiz Zejl¢ha.

71 Jalla nuZ chiican Jesusaqui Judas Iscariote,
niiz puntuquiztan chiichitha. Simonz
majchtatha niiqui. Judasqui tuncapan illzta
Zofinaczquiztanpachatha. Niiqui tarasunaZzcu,
Jesusa intirjaquitha quintra Zofiinacz kjarquiz.

7

JESUSIZ LAJKNACAQUI NIIZQUIN ANA
CRIICHA

1Jalla nekztanaqui Jesusaqui Galilea yokaran
ojklaychitha. Judea yokquin ana ojklayz
pecat¢cha. Jalla nicju judio Zoflinacaqui Jesusa
conz pecattha. 2 Nii timpuqui tsjii judio Zofiinacz
pjijztaqui Zcatitacha. Nii pjijzta paazjapa chjujlla
kjuyanaca kjuychicha. 3Jalla niztiquiztan Jesusiz
lajknacaqui niiZquiz paljaychit¢ha, tuz cjican:

—Ana tekz Zela amqui. Judea yokquin oka.
Jalla nicju am apziiinaca Zejltha. Jalla ninaczquiz
ami? paata obranaca cherskata. ¢ Jakziltami
Zzofiinaczquiz persun poder cherskatz pecthaja,
jalla niiqui anaZ chjojzacufi obranaca paatcha.
Jaziqui amqui obranaca paaz poderchizzam?laj
niiqui, kjanapacham Zofiinaczquiz tjeeznaquicha.

5 JesusiZ lajknacami ana niiZquin criichit¢ha.
6 Nekztan Jesusaqui ninaczquiz cjichic¢ha:

—Anthucqui ¢hjulorami pjijzta okasacha. Wejt
ojkz oraqui imazicha. 7 Tii muntuquiz Zejlii
Zohinacaqui anthucatan ana chjaawjkatasatha.
Wejttanzti chjaawjkatéha. Wejrqui kjanapacha
tjeeznutha ninacaZ ana wali paatanaca. Jalla
nizZtiquiztan wejttan quintratha. 8 An¢huckaz pji-
jzta oka. Wejrqui anal okasatha. Wejt ojkz oraqui
imazic¢ha.

9 Jalla nuZz chiizcu, nii Galilea yokquin
eclichi¢ha.

JESUSAQUI PJIJZTA OJKCHICHA
10 Niiz lajknacaZz pjijzta ojktanaqui Jesusaqui
chjojzacufi ojkchizakazza, Zofiinaca ana cherajo.

11 Judio Zofiinacazti Jesusa kjurchitha nii pjijzta
paafii Zofiinaczporquiz, tuz cjican:

—¢Jakziquin nii Zofii Zelasaya?

12 Wacchi nii pjijztiquin Zejlfii Zofiinacaqui Jesu-
siZ puntu parlattha. Yekjap Zofiinacaqui cjet¢ha:
“Niitha zuma Zofiiqui”. Yekjap Zofiinacazti cjet¢ha:
“Niitha ana zuma Zofiiqui. ZofiinacZzquiz tsjii Kjutfii
tjaajincan incallfiicha”.

13 Pero judiojilirinaca ekscu, anaz jecmi Jesusiz
favora cuza kjana parlat¢ha, antiz jamazitZ par-
lattha.

14 Pjijzta taypi cjisnan, Jesusaqui timpluquin
luzcu tjaajinchitha. 15 JesusaZz nuz tjaajnan judio
Zofinacaqui ispantichicha, tuz cjican:

—¢Kjaz tii Zofiqui zizfii zizfii tjaajnasajo, ana
instutiiZcojo?

16 Jalla nuZ nii judio Zofiinaca7 parlitiquiztan
Jesusaqui tuz kjaazicha:

—WeriZ tjaajintaqui anatha wejt kuzquiztan
jwesta. Antiz wejr cuchanzquifiiz kuzquiztan
tjontha. 17 Jakziltat Yooz kuzcama kamz pecthaj
niiqui, nii Zofiiqui zizaquitha, weriZz tjaajintaqui
Yoozquiztan tjonchicha, nii. Anacha wejt per-
sun kuzquiztan tjonchiqui. 18 Jakziltat persun
kuzcama tjaajinthaja, jalla niiqui persun hono-
rakaz waytiz pect¢ha. Pero wejrqui Yooz kuzcama
tjaajnucha. Yooz Ejpqui wejr cuchanZzquichicha.
Jaziqui Yooz honora waytiz pecu¢ha. Weriz tjaa-
jintami kamtami Yooz kuzcamapankazza. Wer-
arapantha. Ana zinta toscara chiyasatha.

19 *‘Moisesqui an¢hucaltajapa lii ecchictha, ¢ana
jaa? Jalla nuZz ecchiZz cjenpacha, anaZ jecmi
anchucaquiztan nii lii jaru kamchinc¢huctha.

¢Kjaztiquiztan anthucqui wejr conz pecjo,
anthuca lii quintrajo?

20Jalla niztiquiztan nii Zofiinacaqui kjaazitha tuz
cjican:

—Amqui zajraZz tantaméha. ¢Ject am conz pecjo?

21Jesusaqui ninaczquiz kjaazitha tuz cjican:

—Tsjii  pajk  obra  paachintha jeejz
tjufiquiz.  Jalla niZta paatiquiztan ant¢hucqui
ispantichinthuctha. = Pero weriZz paata obra
ana intintazzin¢huctha. 22 NonZna. Moisesqui
janchiquiz chimpuz cuzturumpi anthucaquiz
mantichi¢ha. Primirquiztanpacha anthuca atchi
ejpnacatatha nuz mantichiqui. Wirufiaqui Moisés
zakaz nuZz mantichi¢ha, niijaru. JallaniZztiquiztan
anchucqui nii lii jaru Zofiz janchiquiz chimputa
cjiskatifichuctha, jeejz tjufiquizimi. 23 Moiseés lii
rispittapanZ cjisjapa, anthucqui jeejz tjufiquiz
cjenami Zofiz janchiquiz chimputa cjisifichuctha.
Jalla niztiquiztan ¢kjaztiquiztan anchucqui wejt
quintra Zawj-jo, weriZ jeejz tjufiquiz Zofiz curpu
thjetintiquiztanajo? 24 Anthucqui, Yooz kuzmi
niZzaza Zofiz kuzmi ana zizcuqui, anactha uj jwez
peczqui. Ujchiz jwez peccuqui zuma ujchiz
jwezpantha.

¢JAKZIQUIZTAN TJONCHI JESUSAJO?

25 Jalla nekztanaqui yekjap Jerusalén Zejliii
Zofinacaqui pewczicha, tuz cjican:

—Tiitha nii conz pecta Zofii, ¢ana jaa? 26 Pero
tekz Zejl-la, anaZ chjojzacufi tjaajinla; kjanaZz
tjaajinla. NiiZ quintra Zofiinacaqui ana Kjazmi
cjila.  Jaziqui, ¢jilirinacami pajkay, tiiqui Yooz
cuchanzquita Cristokay?  AnapanZ cjesatha.

27 Wejrnacqui zizutha, jakziquiztan tii Zofi
tjonchizlaja, jalla nii. Pero CristuZ tjonZcuqui
anaz jecmi zizaquitha jakziquiztan tjonthaja,
jalla nii.

28 Jalla nekztanaqui Jesusaqui timpluquin tjaa-
jincan, alto tawkZtan tuZ cjichit¢ha:

—Anthucqui cjifichuccha, nii Zofii pajutha,
nizaza jakziquiztan tjonchiZlaja, nii. Ultimu
anthucqui wejr ana pajtha. Wejrqui persun
kuzquiztan ana tjonchin¢ha. Antiz cuchanZquita
tjonchin¢ha. Nii wejr cuchanZquifiiqui zuma
lujitumacha. NiZaza anchucqui nii ana pajtcha.
29 Pero wejrqui niizquiztan tjonucha. NiZaza
niiqui wejr cuchanzquichitha. Jalla niZtiquiztan
wejrqui nii pajucha.

30Jalla niZta chiitiquiztan ninacaqui preso tanz
pecat¢ha. JesusiZ preso tanta cjis oraqui imaz-
itacha. Jalla niZtiquiztan ana jakziltami tanzi
atchicha. 31Jalla nuz tanz peciii Zofiinaca Zelanami
walja Zofiinacaqui JesusiZquin criichi¢ha. Nii cri-
ichinacaqui tuz cjichitha:

—Yooz cuchanZquita Cristo tjonZcuqui, /tii
Zofzquiztan juc'ant cuza milajrunaca paasajo?

ZULTATUNACA CUCHANTA

32 Jalla nekztanaqui fariseo Zofiinacaqui Jesu-
siZ puntu chiitanaca nonZcu, ninacaqui timplu
jilirinacztanpacha Jesusa preso tani zultatunaca
cuchanzquichit¢ha. 33 Jalla niZtiquiztan Jesusaqui
cjichi¢ha:

—Wejrqui tsjii kjaz jiizkal an¢hucatan Zelatha,
jalla nekztan wejr cuchanzquinizquin quepacha.
34Jalla nekztan anthucqui wejr kjuraquitha. Jalla

nuz kjurcan anaZz wejr wachi ataquicha. NiZaza
anthucqui anaz oki atasatha, jakziquint wejr
Zelathaja, jalla nicju.

35Jalla nekztanaqui nii judio Zofiinacaqui ninac-
pora pewcsassicha, tuz cjican:

—¢Jakziquint tii okas, ana watZta cjisjapajo?
¢Yekja yokquin kamiii judio Zofiinaczquin niZaza
nekz Zejliii Zofiinaczquin okas teejo, ninaczquin
tjaajinzjapajo? 36 ¢Chjulut tiiz chiitac cjes?
“Anthucqui wejr Kkjuraquitha, pero wejr ana
wachi ataqui¢ha”, cjican. Nizaza “Ant¢hucqui
anaz oki atasatha, jakziquint wejr Zelathaja, jalla
nicju” cjican. Jalla nuz chiyanaqui, ¢¢hjulut cjes?

377alla nekztanaqui pjijzta tucuzinZ tjuiiquiziqui
wali chawc tjufiitacha. Jalla nii tjufiquiziqui Je-
susaqui tsijtscu, alto tawkZtan paljaychicha:

—]Jakziltat kjaz kjara passaja, jalla niiqui
wejtquiz macjatZca, wejt wiflaya Zejtkatfi kjaz
liczjapa. 38 Jequit wejtquiz criyachaja, jalla
niiz kuzquiztan walja zumanaca ulnaquitha
jaknuZzt tsjii zuma jalzurquiztan zuma kjaznaca
ulanthaja, jalla niZta. Jalla nuZ Yooz tawk
libruquiz cjijrtacha.

39 Jalla nuZ chiican Jesusaqui Espiritu Santuz
puntuquiztan chiichi¢tha. Wirufiaqui Yooz Espiritu
Santuqui JesusiZzquiz criichinacZz kuzquiz luza-
quitha. Pero Jesusaqui imaZ ticznatcha, niZaza
imaz tsewc arajpacha okattha. Jalla niZztiquiztan
imazitatha Espiritu Santo tjaataqui.

CRISTUZ PUNTU PARLITA
40 Jalla nuz Jesusaz chiita nonZcu yekjap
Zofiinacaqui cjichi¢ha:

—Chekapan tiicha nii tjonfii profetaqui.

41Yekjapazti tuz cjichicha:

—Tiitha YooziZ cuchanZzquita Cristuqui.

Yekjapanacaqui cjichic¢ha:

—¢Kjaz  Galilea  ZofiinacZquiztan  Cristuc
nasasajo? Anaz cjesatha. 42 “Cristuqui Davidz
majchmajtquiztan naspantha, nizaza Belén cjita
wajtquin nasaquitha. Nii watjaqui DavidZ watja
cjitacha”. Jalla nuz cjitha Yooz takuqui.

43 Jalla nuz parlizcu nii Zofiinacaqui t'aka
t'aka cjissicha, CristuZz puntuquiztan ch'aazcu.
44 Yekjapanacaqui Jesusa preso tanz pecatcha.
Jalla nuZ peccanami, ana jaknuZumi payi
atchitha.

45 Timplu zultatunacaqui timplu jiliri-
naczquinami fariseonaczZzquinami quejpchitha,
ana Jesusa preso tani atZzcu. Nii jilirinacaqui
zultatunaczquiz cjichitha:

—¢Kjaztiquiztan anchuc nii ana zjijcjo?

46 Nii Zultatunacaqui kjaazitha, tuz cjican:

—AnaZz jecmi chiicha, jaknuZt nii Zoiii chiy-
atthaja, jalla nuzuqui. ¢Yooziz cuchanZquita nii
Zofejo?

47 Jalla nekztanaqui fariseo Zofiinacaqui tuZ
cjichitha:

—c¢Anchuczakaz  incallskatchinthucz, jaz?
48 Tjapa uthum jilirinacami niZaza tjapa fariseo
Zofiinacami niiZquinaqui ana criichipanla. 49 Tii
ana lii pajfii Zofiinacaqui, jalla ninacakazza
niizquin criichiqui. Ninacaqui Yooziz
castictapanz cjequicha.

50 Nicodemo cjitatacha tsjiiqui ninaczquiztan.
Tuquiqui ween chjojzacuii JesusiZquin zina
ojkchitha. Jalla niiqui ninaczquiz cjichi¢ha:

51 —Ue¢hum liiqui tuz cjicha, “Tsjii Zofliqui ima
casticta cjican, primero kjawZta cjequitha, niiz
persun razuna nonzta cjisjapa”. NuZ cjitha
uchum liiqui, ¢ana jaa?

52 Nekztanaqui ninacaqui kjaazitha tuz cjican:

—c¢Am zakaz Galileaquiztanajo? Yooz taku
istutiya. AnaZ jec profetaqui Galileaquiztan
tjonasacha. Jazim zizaquiz, jaz.

53 Jalla nekztanaqui tjappacha persun kjuya
ojkchitha.

8

ADULTERIUQUIZ OJKLAYNI ZON

1 Jesusaqui Olivos cjita curulla ojkchitha.
2 Jakatazuqui kjantati timpluquin que-
jpZquichi¢cha.  Tjapa nekz Zejliii Zofinacaqui
niiZzquin tjonchi¢ha.  Jesusaqui julzcu wilta
tjaajinchicha. 3 Jalla nuZ julzi tjaajnan, lii
tjaajifiinacami fariseonacami tsjaa maatak Zon
zjijcchicha. Jalla naa maatak Zonqui adulterio
paachiZz cjen tanstkaltha. Zofinacaqui jalla
nuz tanZcu naa maatak Zon JesusiZ yujcquiz
zjijcchitha. Nizaza nii Zejliii ZofiinacZz taypiquiz
tsijtskatchitha naa Zonqui. 4 Nekztanaqui
ninacaqui Jesusizquiz tuz paljaychicha:

—Tjaajifii Maestro, taa maatak Zonqui adulterio
paafiipacha tanassintha. 5> Moisés liiquiz tuZz man-
titatha, “TiZta adulteriuquiz cjicjifii Zofiinacaqui
thajc jawi conz cjitatha”. Am, ¢kjazum cjiy?

6 Jalla ninacaqui nuz paljaychitha, Jesusa kjaz
cjifiit cjes, jalla nii zizjapa. NiZaza JesusiZ chii-
tiquiztan ujchiz jwez pecattha, niiZ quintra tsjii
uj tjojtunzjapa. Jalla nekztanaqui Jesusaqui pach-
piquiz colZcu yokquiz cjijri kallantichitha, niiZz
loc'anZtan. 7 Pero ninacaqui tirapanz JesusiZquiz
pewcnattha, “Am, ¢kjazum cjii?” cjican. Jalla
nekztan Jesusaqui zumpacha acha waytiZcu, ni-
naczquiz cjichicha:

—Anthucaquiztan jakziltapiriZzlaj ana ujchiz,
niiqui primiru taa maatak Zonaquiz maztan
thajczkazza.

8 Jalla nuz chiizcu wilta colZzcu yokquiz tira
cjijrattha. 9 Jalla nuz Jesusiz chiitiquiztan
nii Zofiinacaqui persun ujquiztan sint'ichicha.
Nekztanaqui mayat mayat ch'uju ulfii
kallantichicha. Chawc Zofiinacaz primiraqui
ulanchiqui. Nekztan tjappacha nii Zofiinacaz
ulantan, Jesusaqui naa maatak Zonatan, nuZ
pucultankaz, eclichi¢cha. 10 Jalla nekztanaqui
Jesusaqui wilta acha waytichi¢tha. AnaZ jecmi
zelattha. Naa maataka alajakaztatha. Nekztan
naaquiz cjichitha:

—~Cullaca. ¢Jakziquin amquiz uj tjojtuniii
Zofinacajo? (Anajakziltamiam castiqui atchikaya?

11 Naa maatak Zonqui cjichintha:

—Wejt Jiliri, anaZz jakziltami wejr castiqui
atchitha.

Nekztanaqui Jesusaqui naaquiz cjichitha:

—Wejrmi anal am ujquiztan casticatha. Jaziqui
oka amqui, anam iya uj paaquitha. —NuZ per-
tunchitha Jesusaqui.

KJANAZTAKAZ JESUCRISTO

12 Wirufiaqui Jesusaqui Zofiinaczquiz wilta pal-
jaychicha, tuz cjican:

—Wejrqui tii muntuquiz Zejliii Zofinaczquiz
zuma kamafia tjeeznutha, tsjii kjanaZtakaz.
Jakziltat wejt kamaf jaru kamatchaja, jalla niiqui
anawal zumchiquiz anaz kamaquitha. NiZaza
nii zuma kamafichiz Zofiinacacha wifiaya Yooztan
kamfiinacaqui.

13 Jalla nekztanaqui nii fariseo Zofiinacaqui
cjichi¢ha:

—Am alaja am persunjapa chiicha. Jalla
niztiquiztan anaz waltcha.

14Jesusaqui kjaazitha, tuz cjican:

—Tii  weriZz chiitaqui wejt persunjapa
cjenami waltha. Wejrqui zizutha jakziquiztan
tjontuthaja, niZzaza jakzit wejr okathaja, jalla
nii. Anchuczti anaz nii zizza. 15 An¢hucqui Zofiz
pinsita jarukaz wejtquiz uj tjojtz pectha. Pero
wejtkuz anazizza. We]rztl analnizta uj tjojtificha.
16 Pero weril tsjii Zofizquiz “Uj paachamé¢ha” cjeez
niiqui, wejrqui weraral chiyu¢ha nii Zofiiz uj
paafiz cjen. Anal wejt kuzquiztankaz chiyucha.
Wejr cuchanzquiiii Yooz Ejpz kuzcamakal wejrmi
chiyutha. Wejrmi wejt Yooz Ejpmi tsjiikaz
chiyu¢ha. 17 Anthuca liiquiz tuz cjijrtacha:
“Pucultan tistic Zofiinacaqui tsjiikkaz chiyaquiz
niiqui ninacz chiitaqui waltha”. 18 Wejrqui
persun puntuquiztan chiyu¢ha. NiZzaza wejr
cuchanzquifii Yooz Ejpqui wejt puntuquiztan
zakaz chiicha. Jaziqui weriZ chiitaqui panZz
walicha.

19 Jalla nekztanaqui ninacaqui JesusiZquin
cjichi¢ha:

—¢Jakziquint am Ejpjo?

Jesusaqui tuz kjaazicha:

—Anthucqui wejr anaz ultimu pajc¢ha, niZaza
wejt Ejpmi anaZ paj¢cha. Wejr ultimu pajc¢haj
niiqui, wejt Ejp zakaz pajasacha.

20Nu? tjaajincan Jesusaqui timpluquiz Zelatcha.
Jakziquin ofrenda utz cajanaca Zelatthaja, jalla
nekz Zelattha. NuZ Zelan, anaZz jecmi Jesusa preso
tanchi¢tha. Jesusa preso tanta cjis oraqui imazi-
tatha.

JESUSA OJKZ PUNTU

217alla nekztanaqui Jesusaqui wilta ninaczquiz
cjichi¢ha:

—Wejr okatha. Jalla nekztanaqui an¢hucqui
wejr kjuraquitha. Pero jakziquint wejr okathaja,
jalla nicju anthucqui anaz oki atasatcha.
Anthucqui ticznaquitha persun ujquiztan ana
pertunta.

22 Nekztanaqui nii judio Zofiinacaqui cjichi¢ha:

—Tiiqui chiitha, “Jakziquint wejr okathaja,
jalla nicju anthucqui ana oki atasatha”, cjicanz
chii¢ha. ¢Tiiqui persunpacha curpu conasaya?

23 Nekztanaqui Jesusaqui tuz cjichicha:

—Anthucqui tii kozta yokchiz Zofichuckazza.
Wejrzti tsewcta yokchiz Zofitcha. Anchucqui tii
yokquiz Zejliii Zofiz kuzcama kamifichuctha.
Wejrzti ana tii yokquiz Zejliii Zofiz kuzcama
kamificha. 24 Jalla niZtiquiztan wejrqui
anthucaquiz chiichintha, anthucqui
ticznaqui¢tha, persun ujquiztan ana pertunta.

Ultimupan anthucqui weriZz chiitaqui ana
catokaquiZz niiqui, ticznaqui¢ha, persun
ujquiztan ana pertunta.

25 Jalla nekztanaqui ninacaqui pewczitha, tuz
cjican:

—¢Jequimt amjo?

Jesusaqui tuz kjaazicha:

—Jaknuzt wejt persun  puntuquiztan
chiint¢halaja, jalla niZta Zofitpancha wejrqui.
26 Anthuca puntuquiztan wejtta walja chiiz

zejlcha, anthuca uj tjeezjapa. Pero wejt
chiizqui anatha wejt kuzquiztanqui. Antiz
wejr cuchanzquifiiz kuzcamapankazza.

Wejr cuchanZquifiiqui werara chiifiipancha.
Wejrqui niiZquiztan nonZtanaca maznucha tii
muntuquiz Zejliii ZofiinacZzquiz. Jalla niZtiquiztan
weriz chiitaqui anthuca puntuquiztan ultim
weraracha. —Jalla nuZz chiichi¢ha Jesusaqui.

27]Jalla nuz Yooz EjpZ puntuquiztan chiyan, nii
judio Zofiinacaqui ana intintazzicha. 28 Jalla nekz-
tan Jesusaqui cjichi¢ha:

—Wejrqui tsewctan cuchanzquita Yooz
Zontcha. Chjulorat anthucqui wejr tsewcchuc
waytita cherathaja, jalla nii ora anthucqui
zizaquitha, weraratha wejt persun puntuquiztan
chiitaqui, nii. Wejrqui anal wejt persun
kuzquiztan kamutha. Antiz wejt Yooz EpiZz
kuzcama kamutha. Wejt waytiz oraqui jalla
niizakaz zizaquitha. 29 Wejr cuchanZquifiiqui
wejttan chicaz zejl¢ha. Wejrqui niiZ kuzcamapan
kamutha. Jalla niZtiquiztan wejt Ejpqui anaZz
wejr zina ectha.

30 Jalla nuZ JesusiZz chiitiquiztan muzpa

Zofiinacaqui niiZquin criichi¢ha.
LIWRIIZ PUNTU

31Jalla nekztanaqui Jesusaqui niiZquiz criichi
judio Zofiinaczquiz cjichitha:

—Anthucqui weriZ chiita tawkquiz tjapa kuz-
tan tjurt'aquiz niiqui, ultim werara wejt partir
Zofiinaca cjequitha. 32 NiZzaza Yooz takutha ultim
weraraqui, nii zizaquitha. Jalla nuz werara zizcu
liwriitaZ cjequicha.

33 Nii ana criichi judio Zofiinacaqui JesusiZquiz
kjaazitha, tuz cjican:

—Wejrnacqui AbrahamZ majchmajtquiztan
tjonificha. Jaziqui Yooz wajtchiz Zofiinactcha
wejrnacqui. Yekjaz mantuquiz anaZ wira
Zejlchin¢ha. Amzti, ¢kjaztiquiztan chiichamta,
“Anthucqui liwriitaZz cjequi¢ha” cjicanajo?

34Jesusaqui ninaczquiz cjichi¢ha:

—Anthucaquiz weraral chiyutha. Jakziltat
uj paacan kaméhaja, jalla niiqui ujZz mantuquiz
kamécha. 35 Tsjii mantita piyunaqui patrunz
kjuyquiz kamchi cjenamiultimu anaZ nii kjuychiz
famillz partiquiz Zelasatha. Antiz nii famillZ ma-
jchqui jalla niitha famillZ partiquiz Zejlfiipancha.
36]Jalla niztiquiztan an¢hucqui Yooz Majchiz liwri-
ita cjequiZ niiqui ultim werara liwriita cjequitha,
Yooz kjuychiz famillquiz cjisjapaqui. 37 Wejr
zizutha, anthucqui Abraham? majchmajtquiz-
tan tjonifichuctha, nii. Pero jalla nuZ cjenami,
anthucqui weriZz chiitanaca anapan catoktha.
Jalla niZtiquiztan anchucqui wejr conz pectcha.
38 Wejrqui chiyutha, wejt Yooz EpiZ chiitanaca,

jalla nii. Antchuczti an¢huca epiz chiita jaru
paatha.

39 Ninacaqui tuz kjaazit¢ha:

—Wejtnaca atchi ejp¢ha Abrahamqui.

Pero Jesusaqui ninaczquiz cjichi¢ha:

—Anthucqui ultimu Abraham? majchmajt¢huc
cjichaj niiqui, niiZz kamta irataZz kamthani.
40 Yoozquiztan nonZtanac jaru werara
chiichin¢ha. Jalla nuZz werara chiitiquiztan
anthuczti wejr conz pectha. Abrahamqui ana
nizta paachicha. 41 An¢hucqui persun epiz kamta
irataz kamtha.

Nekztanaqui ninacaqui cjichi¢ha:

—Wejrnacqui anatha adulteriuquiz kamifii
maa ejpzquiztan tjonifiqui. Wejtnaca maa
ejpnaca zizutha. NiZaza wejrnacqui tsjii arajpach
Ejpchizkazza. Yoozza niiqui.

42Jesusaqui nekztan cjichi¢ha:

—Anthuca ejpqui Yoozzalaj niiqui, anthucqui
wejttan zuma munazitasacha. Wejrqui Yooz
EjpZquiztantha; niiZquiztan tjonutha. NiiZ pinsi-
tiquiztan tekz tii muntuquiz Zelu¢cha. Anal wejt
kuzcamakaz tjonchintha. Wejt Yooz Ejpqui wejr
cuchanzquichitha. 43 ;Kjaztiquiztan anc¢hucqui
weriz chiitanaca ana intintazasajo? Anthucqui
weriZ chiitanaca anapanZz kuztan nonz pectha,
nekztan. 44 Anc¢huca ultim ejpqui diablu¢ha. Niiz
kuzcama kamz pequifichuctha. Primirquiztan-
pacha nii¢ha Zofii confiiqui. NiZzaza diabluqui wer-
ara chiizquiztan ana juyzu paafiicha. Anapancha
werar taku chiifii niiqui. NiiZz ana zum kuz-
camapan toscar takunaca chiitha. Niipankazza
toscara chiifiiqui. NiZaza niitha toscar chiifiinac?



SAN JUAN 8:45 li SAN JUAN 8:53

ejpqui. 4> Wejrquianthucaquiz weraral chiyutha.
Anthuca diablu ejpchiz cjen, weriZz werara chi-
itanaca ana criifichuccha. 46 sJect an¢hucaquiztan
tsjil weriZ paata uj tjeesnasajo? Wejrqui Yooz taku
werarapan chiyutha. ¢Kjaztiquiztan wira ana we-
jtquiz crii anthucjo? 47 Yooz partir Zofiinacaqui
Yooz takuz nonZa. Anthuczti anapancha Yooz
partira. Jalla niZtiquiztan an¢hucqui Yooz taku
ana nonz pectcha.

IMA ABRAHAM ZELAN, JESUCRISTUQUI
ZELATCHA

4 Nekztan judio Zofiinacaqui JesusiZquiz
kjaazitha tuz cjican:

—Amqui anawal Samaria wajtchiz Zofiimzlani.
ZajraZ tanta Zofiimzlani. NuZupantha.

49 Jesusaqui ninaczquiz tuz kjaazi¢ha:

—Wejrqui anatha zajraZz tantitqui. Wejt Yooz
EjpZ honora waytutha. Anchuczti wejr ifiarcan
wejtquiz anaz honora tjaacha. 50 Wejrqui persun
honora ana waytiz pecutha. Tsjiiqui Zejl¢ha. Jalla
niicha wejt honora waytiz peciiiqui. Jalla nii¢ha
lijituma pjalzfiiqui. 51 Wejrqui an¢hucaquiz wer-
aral chiyutha. Jequit weriZ chiitacama kamthaja,
jalla niiqui ana ticziiiz cjequicha; Yooztan wifiaya
kamaquitcha.

52 Jalla nuZ chiitiquiztan judio zofiinacaqui tuz
kjaazicha:

—]Jalla nuz amiZz chiitiquiztan wejrnacaqui
zizzintha, zajraZ tantapanimkalal amqui.
Abraham ticzitha; profetanacami ticzizakazza.
Amzti cjitha, “Jequit weriZ chiitacama kamt¢haja,
ana ticzfiiz cjequitha”, nii. >3 Amqui wejtnacaz

ticzi Abraham ejpZquiztan tsjan jilirim cjes,

¢kjaztatajo? Yooztajapa chiifii profet Zofiinacami

ticzitha. ¢Chjul Zofiipanim amzt cjesajo?
>4Jesusaqui tuz kjaazicha:

—Wejt persun honora waytaz niiqui, jalla
nuZz waytita honoraqui anaz waltha. Wejt
Yooz Ejptha wejt honora waytifliqui. Jalla niiz
puntu anthucqui “Wejtnaca Yoozza” cjifichuctha.
55 Anchucqui nii Yoozqui anapan pajcha. Wejrkal
nii pajutha. “Wejrqui Yooz Ejp anal pajucha”,
cjesaZz niiqui, wejrqui toscaral cjesatha, anthuc
irata. Yooz Ejp pajutha; niZaza niiZ chiitacama
kamucha. 56 Tuquita atchi Abraham ejpqui wejt
tjonZ tjufii nonZcu, walja cuntintutatha. NiZaza
wejt tjonz tjufii zizcu, walja chipchitha.

57 Jalla nuZ chiitiquiztan nii judio Zofiinacaqui
Jesusizquiz cjichi¢ha:

—Amqui imazi pjijzka tunc watchizzam pero.
¢Jaknuzt amzti Abraham pajcham cjesajo?

58Jesusaqui ninaczquiz tuz kjaazitha:

—Anthucaquiz ultim weraral cjiw¢ha. Ima
Abraham Zelan, wejrqui Zejlchintha.

59 Jalla nuZ chiitiquiztan judio Zofiinacaqui
maznaca aptichicha. Jesusa maztan thajcz
pecatcha. Jesusazti chjojzitha. Nekztan
timpluquiztan ulanchi¢ha. Nekz Zejlfii Zofiinac?
taypiquiztan atipassic¢ha.

9

ZUR ZONI CHJETINTA
1 Jalla nekztanaqui Jesusaqui jiczquiz
ojkchic¢ha. Nii jicz latuquiz tsjii zur Zofii Zelattha.

Majttiquiztanpacha zuratatha. 2 Jalla nii Zofi
cherZcu JesusiZ tjaajinta Zofiinacaqui pewczitha,
tuZ cjican:

—Tjaajiiii Maestro, ¢kjaztiquiztan zurapan ma-
jttata? ¢Niiz maa ejpZ ujquiztan niZta zura majtta
cjesaya? UZ ¢persunz ujquiztan cjesaj?

3Jesusaqui ninaczquiz tuz kjaazicha:

—AnaZ niiZ persun ujquiztanami, niZzaza anaz
niiZz maa ejpZ ujquiztanami zura majttatacha.
Antiz zura Zejl¢ha, niiz zurzquiz Yooz obra tjeeZta
cjisjapa. 4JaknuZt Zofiinaca majifi langZaja, jalla
nizta irata wejrnacqui tii muntuquiz Zejlcan
langstantha. Wejt cuchanzquifiiz tjaata obranaca
langstantha. Zumz timpu wajillacha. Zumchi
cjenaqui anaZz jecmi langzuca. S5 Tii muntuquiz
Zejlcan wejrqui ZofiinacZzquiz Yooz zuma kamarfia
tjeeznutha, tsjii kjanaztakaz.

6Jalla nuZz chiiZcu, Jesusaqui yokquiz tjujtzicha.
Nekztan nii tjujtZta llawsa yok pjilZtan tjarzicha.
Jalla nii aptiZcu nii zur Zofiz thjujcquiz tja-
jlzinchitha. 7 Nekztanaqui nii zur ZofiZquiz
cjichi¢ha:

—Siloé cjita coch paata kjazquin oka. Jalla nicju
¢hjujqui awjZca.

Siloé cjita tjuuqui “CuchanZquita” cjicha ni-
nacz tawkquiz. Jalla nekztanaqui nii zur Zofiqui
ojkzZcu thjujqui awjzicha. Nekztan cherfii cjis-
sicha. Cherii quejpZzquichicha. 8 Jalla nekztan
niiz zcati kamiii Zofiinacami niZaza niizquiz pajii
Zofinacami nii Zejtchi cherzcu, tuz cjichitha:

—¢Anaj tliqui nii paaz tomtomangziii Zofiiya?
Tuquiqui julzi Zejliiitala.

9Yekjapanacaqui cjettha:

—Niipansala.

Yekjapac cjettha:

—AnapanZ nii tiiqui. NiZtaZtakazla, pero.

Pero nii Zejtchi Zofiipachacha cjichiqui:

—Wejrpanttcha.

10Talla nekztanaqui niiZquiz pewcunchitha:

—¢Kjazum am jazic cher, kjaZtatajo?

11 Niiqui ninaczquiz kjaazitha tuz cjican:

—Nii Jesusa cjita Zofiiqui llawsiZtan yok pjilztan
tjarzicha. Jalla nuZz tjarZcu wejt thjujcquiz tja-
jlzinchicha, tuz cjican: “Siloé cjita kjazquin oka.
Jalla nicju ajunzca”. Jalla nekztanaqui ojkchintha
wejrqui. Chjujqui ajunzcu chertfii ¢jissintha.

127alla nekztanaqui nii Zejtchi Zofizquiz pewcz-
izakazza tuZ cjican:

—¢Jakziquin nii Zofiiya?

Niiqui tuz kjaazitha:

—Anal zizutha.

13 Jalla nekztanaqui jakataZuqui nii zurquiz-
tan ¢hjetinta Zofiqui fariseo partinaczquin chjich-
tatatha. 14 Jeejz tjufiquiz Jesusaqui nii milajru
paachicha. 15 Fariseo Zofiinacaqui nii zurquiztan
thjetinta Zofizquiz wilta pecunchitha, tuz cjican:

—¢Anziqui kjaZtam cherya?

Nii Zofiiqui tuz kjaazitha:

—Llawsiztan pjilztan tjarzcu, wejt ¢hjujqui tja-
jlzinchic¢ha. Jalla nekztan wejt ¢hjujqui ajunzcu,
chernii cjissint¢ha. Jaziqui cherutha.

16 Tsjii fariseo Zofiinacaqui nii JesusiZjapa quin-
tra chiichitha, tuz cjican:

—Nii Zofiqui anaZ Yooz partiquiztan cjesatha.
Niiqui ana jeejz tjufiimi rispitchila.

Yekjapazti cjet¢ha:

—¢Kjazt ujchiz Zofiqui niZta milajrunaca
paasajo? AnaZz cjesatha.

Jalla niZtiquiztan JesusiZ puntuquiztan t'aka
t'aka cjissitha. 17Jalla nuZ t'aka t'aka cjiscu, wilta
nii zurquiztan thjetinta Zofizquiz pecunchitha,
tuZ cjican:

—¢Amqui kKjaZzum cjii, am ¢hjujqui ¢hjetifii Zofiz
puntu?

Nii Zofiiqui tuz kjaazitha:

—Wejrqui cjiwtha, jalla nii¢ha Yooz cuntiquiz-
tan chiifii profet Zofiipanqui.

18 Tuquiqui nii Zofiiqui zuratacha, jaziqui chertii
cjissitha. Pero nii judio Zofiinacaqui nii milajru
ana criiz pecatcha. Jalla nekztan nii Zofiz maa ejp
kjawzitha, pewczjapa. 19]alla tuz pewczicha:

—¢Tiic am majchkaya? ¢Tiic zurapan majt-
tatakaya? ¢Kjazt tiizti cherfii cjesajo?

20 Nii maa ejpqui kjaazitha, tuz cjican:

—Tiipantha wejtnaca majchqui. Nizaza
zurapan majttatatha. Jalla niikal chiyasatha.
21 Anziqui cherfii cjissizlani, jalla nii
puntuquiztanaqui anal zizutha. NiZaza ject¢halaj
tiiZ ¢hjujqui ¢hjetinchi anal zizutha.  Tiika
pewcnani.  Pajk Zoficha tiiqui.  TiipachaZz
razunaqui tjaasacha.

22 Nii judio Zofiinacaqui tsjii acuerduquiz par-
lassitatha, jakziltat JesusiZz puntuquiztan “Tii¢ha
Cristuqui” cjican chiyachaja, jalla niiqui ajcz
kjuyquiztan chjatkattaz cjistancha. Jalla nii
acuerduquiz parlassitacha. Jalla niZtiquiztan nii
zur 7Z0fiz maa ejpmi ekzicha; ana kjanacama
chiiz pecattha. 23 Jalla niZtiquiztan ninacaqui
kjaazitha, tuz cjican:

—Tiika pewcnani. Pajk Zofiicha tiiqui.

24 Jalla nekztanaqui nii judio Zofiinacaqui nii
zurquiztan ¢hjetinta Zofi wilta kjawzicha. Nekz-
tan tuz cjichicha:

—Yooz honora wayta. Anatha JesusiZ honora
waytizqui. Wejrnaca zizutha, nii ¢hjetinfii cjita
Zofiqui walja uj paafiipancha.

25Jalla nekztan nii zurquiztan ¢hjetinta Zofiiqui
tuZz kjaazicha:

—Wejrqui anal zizutha, uj paafi ana uj paaiii,
nii. Pero wejrqui zuratacha. Jaziqui cherutha.
Jalla nuZupan zizucha.

26 Wilta niizquin pecunchitha, tuz cjican:

—¢Jaknuzt paachitajo? ¢Jaknuzt am ¢hjujqui
thjetintajo?

27Nii Zofiiqui tuZ kjaazicha:

—Anthucaquiz chiichinsala. Weriz chiita ana
nonz pectha. ¢Kjaztiquiztan wilta wilta wejr chi-
iyaj cjeejo? ¢Anchucazakaz niiZtan chica ojklayfii
cjis pecjo?

28 Jalla nekztanaqui nii judio Zofiinacaqui nii
zurquiztan ¢hjetinta Zofzquiz ch'aanichi¢ha tuz
cjican:

—Amqui nii Zofiz jaru ojktha. Wejrnaczti
Moisés jaru okucha. 2° Yoozqui Moisesquiz chi-
ichitha. Jalla nii zizutha. Tii Zofizquiztanaqui
anal zizutha, jakziquiztan tjonchaja, jalla niimi.

30 Jalla nekztanaqui nii ¢hjetinta Zofiiqui tuz
cjichitha:

—Tiitha ispantichuca. Anthucqui jakziquiztan
tjonthaja, nii ana zizza. Wejtquiz pero ¢hjujqui
¢hjetinZinchitha. 3! Uthumqui zizla. Yoozqui
ujchiz Zofiinacz mayiztaqui anaZ nonznasatha



SAN JUAN 9:32 lvii SAN JUAN 9:39

cjicha. Yooz rispitiii Zofiinaczquizimi niZaza Yooz
kuzcama kamiii Zofiinaczquizimi, jalla ninaczquiz
nonznasatha Yoozqui cjicha. 32 Anawira tsjii zur
zofnz thjujqui ¢hjetinta quintu Zejliiitala, tuquitan-
pachami. 33 Nii Zofiiqui ana Yooz partiquiztanzlaj
niiqui, ana ¢hjul pajk obrami paac¢hani.

34 Jalla nekztanaqui nii judionacaqui tuZ
cjichi¢ha:

—Amqui ujchizpan majttamtatha. ¢Jaziqui wejt-
nacaquiz tjaajinzim pec, kjaztatajo?

Jalla nekztan nii zurquiztan ¢hjetinta Zofii ajcz
kjuyquiztan chjatkatchic¢ha.

ZURANZ PUNTUQUIZTAN

35 Jalla nuZz chjatkattiquiztan Jesusaqui
zizzicha. Jalla nekztan nii Zofiztan wilta zalZcu,
tuz cjichitha:

—¢Tsewctan cuchanzquita Yooz Zofizquizim
criya?

36 Nii ¢hjujqui ¢hjetinta Zofiiqui tuz kjaazicha:

—Sefor, maznalla, /ject niiqui? Wejrqui
niiZquin criyasacha.

37Jesusaqui niizquin kjaazicha, tuz cjican:

—Anziqui werim chert¢ha. Nii¢ha wejrtqui, am-
tan parlifitqui.

38Jalla nekztanaqui nii Zofliqui JesusiZ yujcquiz
rispitcan quillzi¢ha, tuZ cjican:

—Weijt Jiliri. Amquiz criyuécha.

39Jesusaqui niizquiz cjichicha:

—Wejrqui tii muntuquiz tjonchi¢ha, Zofiinaca
pjalzjapa. Tsjii Zofiinaca Zejl¢cha ana zuma ka-
mafichiz. Pero ninacZ ujquiztan kuz zint'icha,

“ujchizpant¢ha wejrqui” cjican. Wejrqui tjonch-
intha ninaca zuma kamarichiz cjiskatzjapa. Tsjii
Zofiinaca Zejltha. Jalla ninacaqui ana zuma ka-
mafichizzakazza. Pero “Yooz puntu zuma zizutha”
cjifiicha. Jalla nuZ chiichiyanami ninacatha zur
Zofiinacaztakaz. Jalla nii tjeezjapa, tii muntuquiz
tjonchinécha.

40Jesusaz nuz chiyan yekjap fariseo Zofiinacaqui
niiZ zcati Zelat¢ha. Ninacaqui nii chiita nonZcu,
pewczicha tuz cjican:

—¢Wejrnacmi zur Zoflinacaztakaz cjesajo? AnaZz
cjesatcha.

41 Jalla nekztanaqui Jesusaqui ninaczquiz tuz
cjichi¢ha:

—Anthucqui persun kuzquiz zur Zofiztakaz
naytasaZ niiqui, anthucqui anaZ anthuca
ujquiztan casticta cjitasatha. Pero “Wejrnacqui
Yooz puntu zuma zizutha” cjicanZ chiila.
Jalla niZtiquiztan anthuca ujquiztan casticta
cjequitha.

10

UUZANACZ QUINTU

1Jesusaqui zakaz cjichitha:

—Anthucaquiz weraral chiyutha. Jakziltat
uuzi uyquiz ana zan Kkjutan luzzaja, yekja
latuquiztan chjojzacuii luzzaja, jalla niicha ana
wal tjafiiqui. Uuzanaca Kkjafizjapa luzza. 2 Pero
jakziltat uuzi uy zanquiztanpan luzzaja, jalla
niicha uuzi itzfii awatiriqui. 3 NiZaza uy zana
cwitifii Zofiiqui uy zana cjetzifiicha nii uuza
awatiri luzjapa. NiZaza nii uuzanacaqui awatirz

jora pajtha. Nii awatiriqui uuza tjuucu tjuucu
kjawZa, nizaza uyquiztan jwessa. 4Jalla nuZ tjapa
niiZ uuzanaca jwescu, niiZ uuzanacz tucquinz
ojkcha. NiZaza nii uuzanaca niiZz wirquiz apZza,
jorapajzcu. 5 Tsjii ana pajta Zofiz wirquiziqui anaZ
apZa, antiz nii ana pajta Zofizquiztan zajt¢ha, niiz
jora ana pajzcu.

6Jalla nuz Jesusaqui quint'ichi¢cha. Pero nonZii
Zofiinacazti ana wira intintazzi¢ha, ¢hjul pun-
tuquiztan chii¢haja, jalla nii.

ZUMA AWATIRI

77Jalla nekztanaqui Jesusaqui wilta ninaczquiz
chiichi¢ha, tuz cjican:

—Anthucaquiz weraral chiyu¢ha. Wejrt¢ha
uuzi uy zantqui. 8 Ima weriZ tjonan, Zofiinacaqui
tjonchi¢ha, “Yoozquiztan tjonutha”, cjicanaqui.
Pero tjafiicamacha tjapa nii tjonchi Zofinacaqui.
Uuza tjangzfiinacacha ninacaqui. Pero ninacz
wirquiziqui wejt uuzanacaqui ana apzitha.
9 Wejrttha uuzi uy zantqui. Jakziltat weriz cjen
Yooz jamillquiz luzzaja jalla niiqui liwriitaz
cjequitha. Jalla niiqui Yooz wuuza cuntaz
cjequitha. Uuza uyquiz luznaquitha, zaz
ulnaquitha, zuma pastu watzjapa. LiwriitapaZ
cjequitha.

10 *“Tjafii cjicjifii Zoflinacaqui tjontha, cjisiii,
coni, niZaza tirkati, jalla nii alaja tjontha.
Wejrzti tjonchin¢ha, zuma kamafia tjaazjapa,
anchuc ancha zuma kamafichiz cjiskatzjapa.
11 Wejrtcha zuma awatirtqui. Tsjii zuma
awatiriqui niiZz uuzanacz laycu ticznasatha.
12 Pero yekjapanacaqui paca tanzjapakaz uuza

ichiicha. Jalla ninacaqui tsjii uuzi tanfii animalaZz
tjonan uuzi eccu zatasatha. Nii uuzaqui anatha
persun uuzanaca. Jalla nuZ uuzanaca ectan nii
anawal animala tjonchiqui uuzanacaz tantha,
nizaza wittha. Anatha niZta zuma awatiriqui.
13 Nii anawal awatiriqui paca tanzjapakaz uuzi
ichfiicha. Ana nii uuzanacZjapa juyzu paaficha,
¢hjulunacat watatchaja, jalla nii. Jalla niZtiquiztan
uuzanaca eccu, anawal animalquiztan zatasatcha.

14-15 *Wejrttha zuma awatirtqui. JaknuZt wejt
Yooz Ejpqui wejtquiz pajchaja, nizaza wejrmiwejt
Ejpzquiz pajuthaja, jalla niZtatha wejrqui wejt
uuzanaczquiz pajutha, niZzaza wejt uuzanacaqui
wejtquiz pajcha. Wejrqui wejt uuzanacz laycu
ticznacha. 16 Wejtta zakaz Zejl¢ha yekja uuzanaca
ana til uyquiz cjifiiqui. Wejrqui nii uuzanaca
ricujzquiztanzakazttha. Jallaninacaqui wejt taku
cazaquicha. Tjapa wejt uuzanacaqui tsjii tamaz
cjequitha, nizaza tsjii awatirchiz.

17 Wejt uuzanac? laycu ticznatha, niZaza ja-
catatatha. Jalla niZtiquiztan Yooz Ejpqui wejr
k'aachitha. 18 Anaz jecmi wejr ticzkatasatha. An-
tiz wejrqui persun kuzquiztan ticznacha. Nizaza
poderchiztéha jacatatzjapa. Jalla nii poder wejt
Yooz Ejpqui wejtquiz tjaachitha.

19 Jalla nuZ Jesusiz chiita taku nonZcu judio
Zofiinacaqui wilta t'aka t'aka cjissicha. 20 Tsjii
Zofinacaqui cjichi¢ha:

—Zajraz tantala. Lucuratala tiiqui.
¢Kjaztiquiztan tiiz chiita an¢thucqui nonzjo?

21Yekjapac cjichicha:

—Tiiqui anaZ zajraz tanta Zofizta chiitha.
¢Nizaza zajraZ tanta Zofiqui tsjii zur Zohi
thjetnasajo? AnaZz cjesacha.

TSJII ZONINACAQUI JESUSA ANA NONZ PECCHA

22 Zac timputacha. NiZaza Jerusalén wajtquin
timplu cumpleaii pjijzta paattha. 23 TJalla
nii oraqui Jesusaqui timpluquin ojklayattha,
Salomon cjita kjuy patiuran. 24Jalla nuz ojklayan
judio Zofiinacaqui JesusiZ muytata ajczicha, tuz
cjican:

—¢Chjulorcama  amqui  wejtnaca  kuz
turwayskataquejo? Améhalaj CristumZ niiqui,
tsjiitka kjanacama chiizna.

25 Jesusaqui ninaczquiz tuz kjaazicha:

—Anthucaquiz nuZz cjichin¢tha. Pero weriz
chiitami ana criichinthuctha. JaknuZt wejt
Yooz Ejp mantathaja, jalla nii mantita jaru
zuma obranacal paa-utha. Jalla nii obranacaz
cjen, anthucqui zizasatha, werjttha Cristo
uZz anaZzlaj Cristo, nii. 26 Anthuczti ana
wejtquiz criifichucé¢ha. Anthucqui anatha wejt
uuzaztakazi, jaknuZzt tuquiqui chiituchaja, jalla
nii. 27Wejt uuzanacaqui wejt jora pajtha, nizaza
wejrqui wejt uuzanaca pajutha. NiZaza nii
wejt uuzanacaqui wejtquiz apZquifiipancha.
28 Wejrqui ninaczquiz zuma kamafia tjaa-
utha, Yooztan wiflaya kamzjapa. Anapan
infiernuquin okasatha. Nizaza anaZz jecmi
wejt kjarquiztan ninaca kjafiasacha. 29 Wejt
Yooz Ejpqui wejt Kkjarquiz t]aachlcha Jalla
niiqui tjappachquiztanami juc'ant azzizza. Jalla
niZztiquiztan anaZz jecmi Yooz EjpZquiztan wejt

uuzanaca kjafiasatha. 30 Wejttan wejt Yooz
EjpZtan tsjii kuzziztéha.

31 Jalla nuZ chiitiquiztan nii judio Zofiinacaqui
maztan aptiZzcu wilta JesusiZzquiz ¢hajcz pecattcha.
32Nekztan Jesusaqui ninaczquiz cjichic¢ha:

—Wejrqui Yooz EjpZ aztan zuma obranacal
anthucaquiz tjeezint¢ha. Nii zuma obranaca Yooz
kuzcama paachintha. ¢Jakziltat nii zuma obranac-
quiztan wejr maztan ¢thajcz pecjo?

33 Nii judio Zofiinacaqui tuz kjaazitha:

—Anal am thacatha, zuma obriquiztan. Yooz
quintra chiitiquiztan am t¢hacatha.  Amqui

.......

34 Jalla nekztanaqul Jesusaqui nmachuiz tuz
cjichi¢ha:

—Anthuca liiquizpacha tuz cjijrtapancha:
“Yoozqui cjicha: ‘Anthucqui Yooztakazza.” ”
35 Cjijrta Yooz takuqui anaZ niqui atasatha. Jalla
nii zizza uchumqui. Yoozqui niiZ taku catokiii
Zofiinacz puntuquiztan cjichicha, “Anthucqui
Yooztakazza”, cjicanaqui. 36 Yoozqui wejr
ut'aychi¢cha tii muntuquiz cuchanZquizjapa.
Jalla niZtiquiztan wejrqui cjichin¢ha, “Wejrt¢ha
Yooz Majchtqui”. Jalla nuZz chiitiquiztan, ¢kjazt
anchucqui Yooz quintra chiifii cjeejo? 37 Wejrqui
wejt Yooz EpiZ mantita obranaca ana paayiii
cjitasaz niiqui, wejtquiz criiz ana waquizitha.
38 Pero wejt Yooz EpiZ mantita obranaca
paayificha. Jalla niZtiquiztan wejtquin criya.
Weriz chiitiquiztan anatha wejtquiz criyathaj
niiqui, weriz paata obranacquiztan mekaZz
wejtquiz criyalla. Wejtquin criyaquiZ niiqui,
anchucqui intintazaquitha, wejttan Yooz EjpZtan

tsjiitkazza, jalla nii. Wejt Yooz Ejpqui wejt kuzquiz
Zejl¢cha, nizaza wejrqui wejt Yooz EjpZ kuzquiz
Zelutha. —Jalla nuZ chiichitha Jesusaqui.

39 Nekztanaqui wilta Jesusa preso chjitz
pecatcha. Pero Jesusaqui ninaczquiztan
atipassitha.

40 Jalla nekztanaqui Jesusaqui Jorddn pujz
tuuna ojkchitha. Jakziquin Juanqui primero
bautist¢haja, jalla nicju Zelatcha. 41 Walja
Zofiinacaqui niiZtan zali ojkchitha. Ninacaqui
tuz cjichicha:

—~Chekapan, tjapa JuanZ chiita tiiZ puntuquiz-
tan werarapan¢ha. Ana t¢hjul milajru paachi
cjenami, Juanqui tiiZ? puntuquiztan werarapan
chiifitakalala,

42]Jalla nicju Zelan walja nekz Zejlfii Zofiinacaqui
Jesusizquiz criichit¢ha.

11
LAZARO TICZICHA . _
1 Tsjii laa Zofi Zelattha, Lazaro cjita. Betania
wajtchiz Zofitacha. Maria, niZaza naaZa

cullaqui, Marta, jalla nii pucultanaqui Betania
wajtchizzakaztacha. 2 Mariiqui nii laa Lazaruz
cullaquitatha. = Nizaza Mariiqui Jesusa ]Jilirz
kjojchquiz zuma ulurchiz asiiti alZinchintatha.
Nekztan naaZa persun ach charztan JesusiZz
kjojchanaca chjujzinchintatha. 3 Jalla nuZ nii
pucultan maatakanacaqui JesusiZquiz maziii
cuchanzquichitha, tuz cjican:

—Wejt Jiliri, amiZ pecta k'aachita amigo laa
cjichitha.

4Jesusaqui nii mazta nonZcu, cjichic¢ha:

—NiiZ laacjitiquiztan ana ticznaquitha. Antiz
niiz laacjitiquiztan Yooz azi tjeeZtaZ cjequitha.
NiZaza Yoozqui honorchiz cjequitha. NiZzaza Yooz
Majchqui honorchiz zakaz cjequitha.

5 Jesusaqui Martaquiz, naaza cullaqui Mari-
aquiz, niZzaza ninac? jila LazaruZquiz, jalla ni-
naczquiz anchaz k'aachichicha. 6 Jalla nuz cje-
nami LazaruZ laa quintu nonZcu, Jesusaqui iya
puc majztan kamchicha, jakziquin kamatthaja,
jalla nicju. 7]Jalla nii puc majquiztan niiZ tjaajin-
tanaczquiz cjichic¢ha:

—WiltaZ Judea yokquin okla.

8 Nekztanaqui niiZ tjaajintanacaqui cjichic¢ha:

—Tjaajiiii Maestro, azk tsjii kjaz majkaz
nekzta Zofiinacaqui am maztan thajcz pecatla,
conzjapaqui. {Wilta am nicju ojkz pecya?

9Jesusaqui ninaczquiz tuz kjaazicha:

—Tsjii noojiqui tuncapan orchizza, majifiqui.
Jakziltat kjanquiz ojkthaja, anaz ezasatha. Jalla
niZzta iratacha wejt kjanquiz ojkfi Zoflinacaqui.
Ima niiZ ticz ora irantiZcan, walikaz cjequitha.
107akziltat ween zumchiquiz ojk¢haja, jalla niiqui
ezasacha, kjanaz ana Zelanaqui. Jalla niZtacha
ana wejt kjanquiz ojkiii Zofiinacaqui. Ana Yooz
kuzcama kamtiquiztan anawalquiz tjojtsnasacha.

11 Nekztanaqui Jesusaqui ninaczquiz cjichic¢ha:

—Uthum Lazaro amiguqui tjaj¢cha. Pero wejrqui
Lazaro tjajil wajtskatacha.

12 Jalla nekztanaqui niiZ tjaajintanacaqui
cjichi¢ha:

—]Jiliri, tjaj¢haj niiqui, nuz cjenaqui upallat cjis-
sani; Zetaquiz, jaz.

13 NiiZz tjaajintanacaqui  tsjii  kjutfii
intintazzi¢ha. Jesusaqui Lazaro ticz puntuquiztan
chiichitha. NiiZ tjaajintanacaqui ultimu tjajz
puntuquiztan intintazzicha. 14Jalla niZtiquiztan
Jesusaqui kjanapacha chiichi¢ha tuz cjican:

—Lazaruqui ticzicha. 15 Ana nicju Zejlchiz
cjen wejrqui cuntintutha. Jalla nuZ cjentha
anthucaltajapaqui waliqui, wejtquiz juc'anti cri-
ichi cjisjapa. Jazic nii cheriZ ojkla.

16 Nekztanqui Tomasaqui, niiZ mazinacZquiz
cjichitha:

—U¢humnac zakaz ojkla, tiiZtan chica ticzii.

Tomasaqui “Pacha” cjita Zofiizakaztacha.

JESUSACHA JACATATSKATNIQUI

17 Betania watja irantiZzcu, Jesusaqui zizzicha,
Lazaruz ticZtaqui niZaza tjattaqui pajkpic
tjufiitacha. 18 Betania watjaqui Jerusalén
wajtquiztan pizc kildmetro jilallatatha. 19 Jalla
nii Zcati Zelan walja Zofiinacaqui Martaquiz niZzaza
Mariyaquiz kuziii tjonzitacha, ninacZ jila ticziz
cjen. 20 Martiqui JesusaZ waj irantiZquifii quintu
nonzcu, Jesusizquin zali ojkchintha. Mariiqui
kjuyquin eclichinta¢ha. 21 JesusiZtan zalZcu,
Martiqui paljaychintha, tuz cjican:

—Wejt Jiliri, am tekz ZejltasaZz niiqui, wejt ji-
laqui ana ticzi cjitasatha. 22 Jalla nuZ cjenami
wejrqui zizutha, ¢hjulu amiz Yoozquiztan may-
iztami tjaataZ cjequictha. —Jalla nuZz Jesusizquiz
chiichin¢ha Martiqui.

23 Jesusaqui naaquiz cjichicha:

—Am jilaqui jacatataquitcha.

24 Martiqui cjichintha:

—Wejrqui zizucha, tii muntu tucuZinZtan, ja-
catatz tjufiquiziqui jacatataquitha.

25 Nekztan Jesusaqui naaquiz cjichicha:

—Wejrttha jacatatskatifitqui, niZzaza arajpach
Zetl tjayifitqui. Jakziltat wejtquiz criyathaja, ticzi
cjenami, wilta Zetaquitha. 26 NiZaza jakzilta
Zejtiii Zofimi wejtquiz criyachaja, jalla niiqui anaz
wira ultimu ticznasatha. Arajpachquin wifiaya
Zetaquitha. ¢Jalla nii crii amya?

27Naaqui tuz kjaazintha:

—Criyutha, wejt Jiliri. Nizaza criyutha,
amqui Cristumcha; niZzaza Yooz Maatimtha tii
muntuquiz tjonchiqui. Jalla niiqui criyuéha.

MARIAQUI JESUSIZTAN ZALI ULANCHINCHA

28 Jalla nuz chiizZcu, Martiqui naaza Marii cul-
laqui kjawzii ojkchin¢ha. Nekztan Mariaquiz
jamazit chiichint¢ha, tuz cjican:

—Tjaajiii Maestruqui tekz tjonchitha. Am
kjawZca cjicha.

29 Jalla nuZ nonZcu Mariiqui apura Zaazintha.
JesusiZzquin zali ojkchintha. 30 Jesusaqui imaz
watja irantiZcat¢ha, jakziquin Marti niiZtan
zalthaja, jalla niiranz Zelattha. 31 Lazaro jilaz
ticziZ cjen, Mariaquiz kuzcan Zofiinaca Kjuyquin
zelattha. Jalla ninacaqui Maria apura ZaaZcu
ulanfii cherzcu wirquizpacha apzi¢ha. Ninacaqui
cjichitha, “Lazaro jilZ sipulturquin kayit ojk¢hani”
cjican.

32JesusiZtan zalZcu Mariiqui niiZ yujcquiz quil-
1zintha, tuz cjican:

—Wejt Jiliri, tekzim cjit¢chaj amqui, wejt jilaqui
anaz ticzi cjitasacha.

33 Jesusaqui naa Maria kaafii cherzcu, niZaza
naatan tjonfii judio Zofiinaca kaafii zakaZz cherzcu,
persun kuzquiz ancha sint'ichi¢ha, niZzaza ancha
llaquita cjissicha. 34Jalla nekztan pewczitha, tuz
cjican:

—¢Jakziquin tjatchin¢huctaya?

Ninacaqui cjichi¢ha:

—]Jiliri, niiZ cherZinZcalla.

35 Nekztanaqui Jesusaqui kaachitha. 36 Jalla
nuz cherzcu Zofiinacaqui cjichi¢ha:

—Cherzna. Lazaro jila anchaZz k'aachichitha.

37Yekjapa ninacazti cjichicha:

—Tiiqui zur Zofz ¢hjujqui ¢hjetinchi¢ha. ¢Anaj
tiic Lazaro jila ¢hjetnasaya, ana ticzi cjisjapaya?

LAZARO JACATATSKATTA

38 Jalla nekztanaqui Jesusaqui ancha kuzquiz
sint'ican, sipulturquin macjatchicha. Sipultur-
aqui pajk mazquiz pjetatatha. NiZaza pajk maz-
tan pjucztatacha, nii sipultur zana. 39 Jesusaqui
nekztan cjichic¢ha:

—Nii maz cjewZna.

Martiqui, nii ticzi jilZ cullaquiqui, cjichin¢ha:

—Wejt Jiliri, pajkpic tjufii tiiZ ticztaqui. Jalla
niztiquiztan tiiqui chjonanchizlani.

40 Nekztanaqui Jesusaqui naaquiz cjichi¢ha:

—Amqui wejtquiz criyaquiZ niiqui, Yooz azi
tjeeztam cheraquitha. ¢Anaj werj nuZz amquiz
chiichinpanejo?

41 Jalla nekztanaqui nii sipultura mazqui
cjewZtatatha. Nekztanaqui Jesusaqui arajpach
kjutiii cherzcu, tuz cjichicha:

—Yooz Ejp, weriZ mayizta nonziiiz cjen
gracias amquin cjiwcha. 42 WeriZz mayiztaqui
nonzfiampancha amqui. Jalla nii zizutha. Tekz
tsijtchi Zofiinacztajapa nuz chiyutha, amé¢ha wejr
cuchanZquichi, jalla nii criyajo.

43 Jalla nuZ mayizizcu, Jesusaqui alto tawkZtan
mantichitha tuz cjican:

—Lazaro, nekztan ulanZca, ticchuc tjona.

44 Nii ticziqui ulanZquichitha, kjarami kjo-
jchami jwerzintapacha, niZaza niiZ yujcmi tsjii
pafiztan ch'okzinta. Nekztanaqui Jesusaqui nekz
Zejlii ZofiinacZzquiz mantichic¢ha:

—Nii jwerZina. Nekztan ojklayaj cjee.

JESUSA CONZJAPA KAZZICHA

45 Jalla niZtiquiztan muzpa judio Zofiinacaqui
JesusiZquin criichi¢cha. Ninacaqui Mariaquiz
cumpantiZzcu JesusiZ paata milajru cherchitha.
46 Yekjap nekz Zejliii Zofiinacazti fariseo
Zofinaczquin maziii ojkchitha. Nicju tjapa Jesusiz
paatanaca quint'iZzquichi¢ha. 47 Jalla nuZ nonZcu
fariseo partir Zofiinacami timplu jilirinacami tjapa
jilirinaca ajcskatchitha. Nekztan jilirinaczquiz
pewczitha, tuz cjican:

—Nii Zofiqui anchaZ milajrunaca paacha.
¢Uchumnacqui kjaZa cjeequi nii Zofiztan? 48 Jalla
nuzkaz milajrunaca tira paafizlaj niiqui, tjapa
Zofiinacaqui niiZquincama criyathani. Jalla
nuZ cjenaqui roman jilirinacaqui zultatunaca
cuchanZcathani, uthum timplu pajlzjapani,
niZaza u¢hum naciona akzjapani.

49 Nii wataqui Caifds cjitaqui uchtatacha timplu
chawc jiliri. Jalla niiqui paljaychitha, tuZ cjican:

—Anthucqui ana ziziii  ZofiinacaZtakaz,
¢kjaztatajo? 50 Uthum wajtchiz Zofiinacztajapa
nii Jesusac ticstantha, tjapa uthumnaca ticz
cjenquiztanpacha. Jalla nuZz waquizitha. Tjapa
tii naciona akZinasaZ niiqui, jalla niiZ ana wali
cjesatha. Nuz ana waquizitha.

51 Nii timplu chawc jiliriqui anatha persun
kuzquiztan chiichiqui. Timplu chawc jiliriz
cjen, Yoozza nuZ chiikatchi. Jalla nuZ chiican,
JesusiZ puntu mazinchicha, Jesusaqui nii wajtchiz
Zofiinacztajapa ticznaquicha. 52 AnazaZ nii
wajtchiz Zofiinacztajapakaz ticznaquitha. Tjapa
Zofiinacztajapa ticznaquicha. Yooz partiquiz
kamiii Zofiinacaqui tjapa kjutfii tii muntuquiz
wichanzi¢ha. Jalla ninacaqui Jesusaqui
tjapa nacionquiztan ricujaquitha. Tsjii Yooz
jamillajapa ricujaquitha. 33 Jalla nuz palt'iZcu nii
noojtanpacha judio jilirinacaqui Jesusa conzjapa
kazzitha.

54 Jalla niZtiquiztan Jesusaqui chjojzacufi ana
kjanacama ojklaychicha Judea cjita yokquiz.
Jerusalén Zcati yokquiztan ojkchi¢cha Efrain
wajtquin. Efrain watjaqui ch'ekti yok Zcatitacha.
Jalla nicju niiZ tjaajintanacztan kamchicha.

55 Judio Zofiinac? pascua pjijzta wajillatatha.
Jalla niZtiquiztan walja Zofiinacaqui jochinacquiz-
tanami zkolta watjanacquiztanami Jerusalén
watja ojkchitha ima pascua pjijzta tjonan. Ajunz
cuzturumpi payi ojkchi¢ha. Ana nii cuzturumpi
paaquiZ niiqui, ana pascua pjijzta paasatha.
56 Nii tjonchi Zofiinacaqui Jesusa Kkjuratcha.
Timpluquin tsijtchi Zejlcan ninacpora Jesusiz
puntu pewcsassicha, tuz cjican:

—¢Am jaknuZum tantii? ¢Tii pjijztiquiz Jesusac
tjonasaya?

57 Nizaza fariseo partir Zofiinacami timplu
jilirinacami ordena tjaachitha, jequit Jesusa
cherathaja, jalla niiqui ninacZquiz maztantha,
Jesusa preso tanta cjisjapa.

12

ASIITI TIAJLZINTA QUINTU

1 Pascua pjijzta wajilla sojta tjuiiiz cjen
Jesusaqui Betania watja ojkchi¢ha, Lazaruz
kjuya.  NiiZ tuquiqui Jesusaqui ticziquiztan
nii Ldzaro jila jacatatskatchitatha. 2 Jalla nicju
Jesusizquiz rispitcan zuma thjeri tjaczinchicha.
Martiqui ¢hjeri atintichin¢ha. Lazaruzti mizquiz
Zelatcha, JesusiZztan chica lujlcan nii parti
Zofiinacztanpacha. 3 Jalla nuZz lulan Mariiqui
medio litro zuma ulurchiz asiiti zjijcchintha.
Nii asiitiqui zuma legal nardo cjita asiititatha,
wali preciuchiztatha. Jalla nii asiitiZtan Jesusiz
kjojchquiz alZzcu tjajlzinchin¢ha. Nekztan naaZza
persun ach charZztan chjujZinchin¢ha. Walja
zuma ulurchiztacha. Tjapa nii kjuyquiziqui nii
zuma ulura chjijpsitatha. 4Jalla nuz asiiti alzinfii
cherZcu, Judas Iscariote cjita SimonZ majchqui
chutchitha. Jalla niiqui JesusiZ tjaajinta Zofiinacz
partiquiztanta¢ha. NiZaza niipacha niiZ wiruii
JesusiZ quintra tarasunaZ paaquicha. Jalla nii
Judasqui naa Mariaquiz paljaychitha, tuz cjican:

> —¢Kjaztiquiztan tii aceite ana 300 paazufi tuy-
tata, pori Zofiinaczquiz yanapzjapajo?

6 Judaszti anaZ porinaca importayat¢ha. Tjafii
zaahitacha. NiiZ kjarquiztatha paaz pulsaqui.
NiZaza nii utZta paaznacquiztan tjangfitacha.
Jalla niZtiquiztan nuZ chiichi¢ha. 7 Jalla nekz-
tanaqui Jesusaqui Judasquiz cjichi¢ha:

—Ana naaquiz nuz cjee. Ima wejt ticz tjufii
tjonan, naaqui wejttajapa tii aceite ¢hjojchintha,
wejr zuma tjatta cjisjapa. 8 Tii muntuquiz
porisanacac panz Zejltha. Wejrzti anthucatan
ana tira Zelacha, tii muntuquiz.

LAZARUZAKAZ CONZ PECCHA

9 Walja judio Zofiinacaqui JesusiZz quintu
zizzitha, Betania wajtquin Zejlfii, jalla nii. Jalla
nekztan nicju ojkchic¢ha, Jesusa cherzii, nizaza
Lazaro cherzfii. Jesusaqui Lazaro ticziquiztan
jacatatskatchicha. 10Jalla nuz Lazaro jacatatskatta
quintu nonZcu timplu jilirinacaqui Lazaruzakaz
conz kazzicha. 11Jalla nii LazaruZ jacatattaz cjen,
walja judio Zofiinacaqui nii jilirinacZ chiitanaca
ana cazzicha. Nekztan zarakZcu, JesusiZquiz
apoychitha. NiZzaza niiZquin criichi¢ha.

JERUSALEN WAJTQUIN LUZTA QUINTU

12 Walja Zoflinacaqui Jerusalén watja tjonZcu,
nekz Zelattha pascua pjijzta paazjapa.
JakataZzuqui Zofiinacaqui zizzitha, Jesusaqui
wajtquin wajillaz irantiZzquitha, jalla nii. 13 Jalla
nekztan chjafiinacztanpacha ramuza cjita munti
itsa kjajpchitha. Jalla nuZz nii ramuz itsanac
manzcu, wajtz tjiya Jesusa risiwi ulanchitha, tuz
kjawcan:



SAN JUAN 12:14 Ixxii SAN JUAN 12:20

—iYoozqui honorchiz cjila! Yooz JilirZ tjuuquiz
tjoniii Zofi rispittaj cjila! jIsrael chawjc jiliri rispit-
taj cjila!l

14 Jesusaqui tsjii aznu cunsiczcu, yawchicha,
jaknuZzt Yooz tawk liwruquiz cjijrt¢haja, jalla nuz.

15 Cjijrta Yooz takuqui tuz cjicha:

—Sid6n wajtchiz Zofiinaca, anaz eksna. Cherzna.
Aznuquiz yawchi am chawjc jiliriZ tjon¢ha.

16 Jalla nuZ watan nii ora niiZ tjaajintanacaqui
anaz intintazattha, KkjazZtiquiztan niZta wat,
jalla nii. Jesusa arajpacha ojktan, jalla nekztan
ninacaqui intintazzi cjissicha. Jalla nii ora
cjufizicha, tuquitan cjijrta Yooz takuqui tjapa
nii watchinaca mazinchi¢ha, nii. Nii cjijrtanac
jaru, nuZcama watchicha.

17 NiiZ tuquiqui Jesusaqui L&zaro ticziquiztan
jacatatskatchitha. Nekztan  kjawZcu
sipulturquiztan ulanskatZquichitha. Jalla nii
cherfii Zofiinacaqui parti Zohinaczquiz walja
parlichitha tjapa nii milajru paatiquiztan.

187alla niZztiquiztan Jesusaz paata milajru zizcu,
walja Zofiinacaqui JesusiZquin zali ojkchicha.
197alla nuz cherZcu fariseo Zofiinacaqui ninacpora
tuz cjichitha:

—Wejrnacqui jazicz cherutha. Tjapa
Zofiinacaqui niiZquin ojkzpanZ cjiskalala. Nizaza
wejrnacqui anaz ¢hjulumi kjaz cjiyi atchuca
cjesaz, jaz.

GRIEGO WAJTCHIZ ZONINACA

20 Nii pjijzta ojkchi Zofiinaczporquiz tsjii
kjaz griego wajtchiz Zofiinaca Zelatcha.
Ninacaqui Jerusalén watja ojkchizakazza, Yooz

rispiti. 21 Ninacaqui Felipizquin tjonchitha.
Felipiqui Betsaida wajtchiztatha, nizaza Galilea
yokchiztatha. FelipiZquiz rocchicha tuZ cjican:

—Sefor, wejrnacqui JesusiZtan zalz pecucha.

22 Nekztanaqui Felipiqui AndreZquiz mazii
ojkchitha. Nekztanaqui pucultanaqui JesusiZquiz
mazfi ojkchitha. 23 Jalla nuZ maztiquiztan Je-
susaqui cjichi¢ha:

—Wejrqui tsewctan cuchanzquita Yooz
Zontcha. Jaziqui wejt ticz ora wajitha. Jalla
nekztanaqui wejrqui  honorchiz  cjeetha.
24 Anthucaquiz weraral chiyucha. Tsjii ¢hjacta
trigo semillaqui yokquiz tjatZta, kattha. Jalla
nizta ¢hjacta cjen, ew zkala jecZa, niZzaza pooktha.
Ana niZta thjacta cjequiZz niiqui, nuzquizkaz
Zejltha semillaqui. 25 Jalla niZta iratacha tii
chiitaqui. Jakziltat persun kuzcamakaz kamz
pecthaja, jalla niiqui ultim zuma kamafia
pertaquitha. Pero jakziltat tii muntuquiz Zejlcan
persun kuzcama ana kamz pecthaja, nizaza Yooz
kuzcama kamz pecthaja, jalla niiqui wifiayjapa
zuma kamafichiz cjequitha. 26 Jakziltat wejtquiz
sirwachaja, jalla niiqui wejttan chica ojklaysa
¢hjul sufrizquiztanami. Nekztan jakziquin
wejr Zelachaja, jalla nicju wejttan chica wejt
sirwifiinaca zakaz cjequitha. Nizaza jakziltat
wejtquiz sirwathaja, jalla niiZquiz wejt Yooz
Ejpqui honora?z tjaaquitcha.

JESUSIZ TICZ MAZINTA

27 *Anziqui wejt kuzqui ancha turwaysitha.
(Kjaz cjisnaqui? Yooz Ejp, tii sufrisquiztanz
liwriyalla. ¢NuZz cjis wali cjesaya? Anacha.

Wejrqui tii muntuquiz tjonchinpantha, sufris-
japaqui. 28 Yooz Ejp, am munafipaj cjila; am-
pacha rispittaj cjila. —NuZ cjichitha Jesusaqui.
Jalla nii orapacha arajpachquiztan tsjii joraqui
paljayZquichitha, tuz cjican:

—Wejrqui rispittittha, niZaza rispittapan
cjeetha, amiz cjen.

29 Nekz Zejlfii Zofiinacaqui jalla nii chiifii jora
nonzcu, cjichi¢ha:

—Tsjii jorjoriii Zelattha —nu? cjichitha.

Yekjapanacaqui tuz cjichitha:

—Tsjii anjilaz paljayZquichila.

30Jalla nekztanaqui Jesusaqui cjichicha:

—AnaZz wejttajapa nii jora chiiZzquichicha, an-
tiz anchucaltajapatha. 31 WeriZ ticztaZ cjen tii
muntuquiz Zejlii Zofiinacaqui pjalztaz cjequitcha.
Nizaza tii muntuquiz mantifii diabluqui atiptaZz
cjequicha, chjatkattaz cjequitha. 32 Yooz Zofitcha
wejrqui. Jaziqui tii yokquiztan cruzquiz waytital
cjeecha. Nekztan tjapa wejt partir Zofiinaczquiz
wejtquin macjatskatatha, wejtquin criizjapa.

33 Jalla nuz chiican Jesusaqui jaknuZt
ticznachaja, jalla nii chiichi¢ha. 34 Nekz Zejliii
Zofiinacaqui tuZ cjichi¢ha:

—Uc¢humnacqui uchum liiquiztan zizzitha,
Cristuqui wiflaya Zetaquicha. ¢Kjaz amqui
chiyasajo, Yooz Zofii cruzquiz waytita cjequitha,
cjicanajo? ¢Ject tii Yooz Zofiejo?

35Jalla nekztanaqui Jesusaqui cjichicha:

—Wejrqui tsjiiupacamakal an¢hucatan zelatha
Yooz kamafa tjeeZcan, tsjii kjanaZztakaz. Jalla
nuz wejt kjana Zelan, an¢hucqui zuma kamarfichiz

kama. Zumchi cjis wajilla¢ha. Nii zumchi cjen,
ana tsucaquictha. Jakziltat anawal zumchiquiz
kamthaja, jalla niiquijakzitchuc ojkéhaja, jalla nii
ana zizza. 36 Jaziqui tsjii kjanaZtakaz weriz Zelan,
wejtquiz criya, zuma Yooz kamafia tjeezfiinaca
cjisjapa.

Jalla nuz chiiZcu Jesusaqui ojkchi¢ha. Nekztan
ninaczquiztan ¢hjojzicha.

ISAIAS CJIJRTA TAKU CUMPLISSICHA
37NinacaZ cheran walja milajrunaca paachi¢ha

Jesusaqui. Jalla nuZz paachiZz cjenami parti

Zofiinacaqui ana niizquin criichi¢ha. 38 Jalla nuz

ana criitiquiztan Isaias cjita profetz takunaca

cumplissitha. Isaias cjita Yooz cuntiquiztan chiifii
profetaqui tuz cjichic¢ha:

“Yooz ]Jiliri, ¢ject wejtnacaz chiita taku criijo?
NiZzaza am azi tjeeznan, Zofiinacaqui anapaZz
intintazza”.

39 ¢Kjazt Zofiinacaqui criyasajo? Isaiasqui tuZ

cjichi¢ha:

40 “Yoozqui tii Zoflinaca zur Zofiiztakaz
cjiskatchitha, ana cherfii Zofiinacaztakaz
cjeyajo. Nizaza chojru kuzziz cjiskatchitha,
ana intintazii kuzziz cjeyajo. Jalla nuZ cjen
ana wejtquin macjatZzcaquitha, liwriita
cjeyajo”.

NuZ cjijrchicha Isaiasqui, 41 tuquitan JesusaZ

tjeeZta honora puntu zizcu.

42 Jila parti ana criichiz cjenami, muzpa

Zofiinacaqui  JesusiZquiz criichitha, niZaza

jilirinacami. Pero fariseo Zofiinaca ekscu ana

ajcz kjuyquiztan chjatkatta cjeyajo. 43 Zofiinacaz
rispitta cjis pecattha, Yoozquiztan cjen juc'anti.
Jalla niZtiquiztan jamazit criichitha JesusiZzquiz.

JESUSIZ CHIITA TAKU

44 Jalla nekztanaqui Jesusaqui altu jorZtan chi-
ichitha tuZz cjican:

—TJakziltat wejtquiz crii¢haja, jalla niiqui
wejr cuchanzquifiizquiz nuZuzakaz criicha.
45 Nizaza jakziltat wejr cherthaja, jalla
niiqui wejr cuchanzquifiizquiz nuZuzakaz
chercha. 46 Wejrqui tii muntuquiz tjonchincha,
Yooz kamafia tjeezjapa, tsjii kjanaZztakaz.
Jakziltat wejtquiz criithaja, jalla niiqui anawal
zumchiquiz ana tira kamaquitha. 47 Jakziltat
weriZ chiita nonZcu ana catokathaja, jalla
niiZ quintra tii ora anal chiyutha. Wejrqui
Zofiinacz quintra chiizjapa ana tjonchint¢ha. Antiz
Zofiinaca liwriizjapa tjonchintha. 48 Jakziltat
wejtquiz ana criichaja, niZaza werj ana cherz
pecthaja, nizaza weriZ chiita taku ana catokehaja,
jalla niicha persun quintra cjiicjiifiiqui. Pjalz
tjufiquiziqui weriZ chiita taku ana catoktiquiztan
jalla niZtiquiztan Yooz Ejpqui ultimquiz
ninaca casticaquitha. 49 Wejrqui anal persun
kuzquiztan chiificha. Antiz wejr cuchanzquifii
Yooz EjpZ mantita jaru chiificha, niZaza niiz
mantitacama tjaajnificha. 50 Wejt Yooz Epiz
mantitacama kamzqui arajpachquin Yooztan
wifiaya kamzjapapantha. Jaziqui weriZ chiitaqui
Yooz EpiZ mantitacama chiichint¢ha.

JESUSAQUI PIYUNAZTAKAZ KJOJCHANACA
AWJZICHA

1Ima pascua pjijzta tjonan, Jesusaqui zizzicha
niiz ticz ora wajitatha, jalla nii. Nizaza zizzitha,
tii muntu eccu niizZ EjpZquinZ okaquitha, nii. Tii
muntuquiz Zejlcan Jesusaqui niiZ pecta mazinaca
walja k'aachichitha, ultim werarapan. Ticzcama
k'aachichicha.

2 Pascua pjijzta paacan, Jesusaqui niiZ tjaajin-
tanacztan ¢hjeri lujlchi¢ha. Judas Iscariote cjita
SimonZ majch chicapacha nekz Zelattha. Judas
kuzqui diabluZ mantuquiz cjiskatchi¢ha. DiabluZ
mantitaZ cjen Judasqui tarzuna paaz pinsichitha,
Jesusa tankatzjapa. 3 Jesusaqui zizzitha, Yooz
Ejpqui tjapa mantiznaca niiz kjarquiz t]aachlcha
Nizaza niiqui Yooz EjpZquiztan tjonchicha, nizaza
Yooz EjpZquin quepaquitha. Jalla nii zizzi¢ha Je-
susaqui. 4Jalla nuZ zizziZ cjenami, piyunaZztakaz
cjissicha. Misquiztan tsijtscu, niiZ juntufita zquiti
chjojksitha. Nekztanaqui toalla aptiZcu, niiZtan
tsjaasicha. >Jalla nekztanaqui tsjii purinquiz kjaz
tichitha. Nekztan nii tsjaazta toallZztan Kkjo-
jchanaca chjujzinchicha.

6 Nizaza Jesusaqui Simo6n Pedro cjita Zofizquiz
niiz kjojcha awjzifii macjatchi¢cha. Nekztan Pe-
druqui Jesusizquiz cjichitha:

—Wejt Jiliri, ;amqui wejt kjojcha awjZinz pecya?
Ana wejt kjojcha awjZinz waquizitha.

7Jalla nuZ chiitiquiztan Jesusaqui tuz kjaazic¢ha:

—Tii weriZ paataqui amqui ana intintazza anz-
iqui. Tii jarquinam intintazaquicha.

8 Pero Pedruqui cjichitha:

—Wejt Jiliri, amqui wejt kjojcha anapanim
awjZinasacha.

Jesusaqui niizquiz kjaazicha, tuz cjican:

—Wejrqui am Kkjojcha anal awjZinaZ niiqui,
anam wejt partiquiz cjesatha.

9 Jalla nekztanaqui Simén Pedro cjitaqui tuz
cjichi¢ha:

—Wejt Jiliri, ana wejt kjojcha alajakaz awj-
nasacha, wejt kjarami achami awjZinalla.

10Jesusaqui niizquiz tuz cjichicha:

—Tsjii ajunta Zofiiqui anaZz wilta wilta ajunz
pectha, antiz kjojchakaz ajunz pectha. Nekztan
limpuZ niiqui tjappacha. An¢hucqui limputha,
pero tsjiiqui ana limpué¢ha an¢hucqui.

11 Jesusaqui zizzitha, jakziltat tarsuna paazcu
nii tankatathaja, nii. Jalla niZtiquiztan nuZ%
chiichicha Jesusaqui, “Tsjiiqui ana limpucha
anthucqui” cjicanaqui.

12 Nekztan Jesusaqui ninacZ Kkjojchanaca
awjawjZzifizcu, niiZz juntufita chjojkta zquiti
aptichi¢ha. Zquiti cujtZcu wilta misquiz julzi¢ha.
Nekztan ninaczquiz cjichicha:

—¢Tii  weriZz paata anthucqui intin-
tazzifichuckaya? 13 Anthucqui wejr “Tjaajifii
Maestruz” cjitha, nizaza “Jiliriz” cjicha. Jalla
nuzupancha wejrqui. Jalla niZztiquiztan nuZpan
chiiz waquizicha. 14 Wejrttha werara anthuca
Jiliritqui niZzaza Tjaajifii Maestrutqui. Jaziqui
wejrqui  anthuca kjojcha ajunzinchintha.
Jalla niZta irata anthucmi piyunanacaZztakaz,

porapat yanaparassa, niZta kjojchanaca ajunz
tjepi. 15 Jazic niZta paachintha, anthuc
niztapacha paajo. 16 An¢hucaquiz ultim weraral
chiyu¢ha.  Tsjii piyunaqui niiz jilirZquiztan
anatha juc'anti NiZaza tsjii cuchanZquitaqui
niiZ cuchanZquifiizquiztan anatha juc'anti.
17 Anthucqui tii puntu intintazzaj niiqui, jalla
nii jaru kamz waquizi¢cha. Nekztan cuntintuz
cjequitha anthucqui.

18 ‘Wejrqui weriz illztanaca pajucha. NiZaza
tsjiizufi pajutha. NiiZ puntuquiztan cjijrta
Yooz takuqui tuZz cjicha: “Tsjii wejttan chica
lujliiiqui wejt quintraz cjisnaquicha”. Jalla nii
cjijrta Yooz takuqui cumplisnaquitha. Tjapa
anthuca puntuquiztan anal chiyuc¢ha. 19 Pero
anziqui ima tankatan anthucaquiz chiyucha
jaknuZzt wejr tanta cjechaja, nii puntu kjanzt'uc¢ha.
Jalla niZtiquiztan wejr tantanaqui, anthucqui
wejtquiz criyaquicha, wejrt¢cha Yoozquiztan
cuchanzquitaqui, jalla nii. 20 Anchucaquiz
weraral chiyucha. Jakziltat weriZz cuchanzquita
Zofiinaca risiwthaja, jalla niiqui wejr zakaz
risiw¢ha. Nizaza jakziltat wejr risiwchaja, jalla
niiqui wejr cuchanzquifiizquiz risiwtazakaz
cjequitha.

JESUSAQUI TARAZUNTAZ CJEQUICHA

21 Jalla nuz chiiZzcu Jesusaqui persun kuzquiz
ancha llaquita sint'ichi¢ha. Jalla nekztan tuZz
kjanapacha cjichi¢ha:

—Anthucaquiz weraral chiyucha. Tsjii
anthucaquiztan wejr tankataquicha.

22 Jalla nuz chiitiquiztan niiZ tjaajintanacaqui
porapat chersassicha,  kuzquiz pinsican,
“¢Jakziltizjapa chiichaja?”  jalla nii. 23 Tsjii
ancha k'aayi tjaajinta Zofi JesusiZ latuquiz Zcati
julzi Zelatcha. 24 Jalla nekztan Simén Pedruqui
nii Zcati Zejlhizquiz kjarZtan paljaychitha.
“¢Jeczquiztanpan chii? Maznalla”, cjicanaqui.
25 Jalla niZtiquiztan nii Zcati Zejliii Zofiqui
JesusiZzquiz pewczitha tuz cjican:

—Wejt Jiliri, ¢ject am tankatfii Zofiiqui?

26 Jesusaqui tuz kjaazicha:

—Jeczquizkat wejrqui thjer mazquiquiz
t'awZcu tii t'anta tjaachaja, jalla niiZ cjequitha
niiqui.

Jalla nekztanaqui nii t'anta t'awZcu, Judas Iscar-
iotiquiz tjaachi¢ha. Niiqui SimonZ majchtacha.
27]Jalla nii t'awZta t'anta tanZtanaqui, Satands cjita
diabluqui Judas kuzquiz luzzicha. Nekztanaqui
Jesusaqui Judasquiz paljaychicha, tuz cjican:

—Chjulum paathaja, apura paa.

28 Nii parti mizquiz julzi Zoflinacaqui ana intin-
tichitha, nii Jesusiz chiita. 29 Yekjapanacaqui tan-
tiyattha, jalla tuz: Judas paaz pulsa tanziiz cjen,
Jesusaqui niizquiz mantichizlani pjijzta paazjapa
¢hjulunaca kjayZzjapani. Yekjapanacazti zakaz
tantiyattha, jalla tuz: Judas paaz pulsa tanzhiz
cjen, Jesusaqui mantichizlani, pori Zofiinaczquiz
paaz onanzjapani. 30 Judasqui nii t'anta tanZcu nii
orapacha ulanchitha. Nii oraqui weentatha.

EW MANTITAQUI
31 Jalla nuZz Judas ulantanaqui, Jesusaqui
cjichi¢ha:

—Wejrttha Yooz cuchanzquita Zofitqui. Jaziqui
wejrqui wejt Yooz tjaata kamafia tjeeznutha,
honorchiz cjisjapa. NiZzaza weriZ cjen Yooz Ejpqui
honorchiz cjequitha. 32 Jalla niZtiquiztan Yooz
Ejpqui wejtquiz zakaz honorchiz cjiskataquitha.
Jalla niiqui wajillaz wataquitha. 33 WeriZ pecta
jilanaca, tsjii upacamakaz anthucatan Zelatha.
Nekztan anthucqui wejr kjuraquitha.  Pero
jaknuZzt tuquiqui Zofiinaczquiz chiituchaja, jalla
niztapachal anziqui anthucaquiz tuz chiyu¢ha:
Jakziquint wejr okatchaja, jalla nicju anthucqui
ana oki atasatha. 34 Wejrqui tsjii ew mantita
ortina anthucaquiz tjaa-utha: “Porapat zuma
munazizpantha, jalla nii. Jaknuzt wejrqui
anchucatan zuma munazitu¢haja, jalla niZta
anchucqui porapat zuma munazaquicha”.
35 Anthucaz nii ortina mantita jaruz kaman,
tjapa Zofinacaqui zizaquitha, anthuctha weriz
tjaajinta Zofiinacapan.

PEDRUQUI K'OTAQUICHA

36 Jalla nekztanaqui Simon Pedruqui niiZzquiz
cjichi¢ha:

—Wejt Jiliri, ¢am jakzim okaquiya?

Jesusaqui niiuniz kjaazitha, tuz cjican

—Jakziquint wejr okathaja, jalla nicju anaZz
apzm atasatha anziqui. Tii jarquinaqui amqui
wejtquin tjonaquicha.

37Pedruqui cjichizakazza:

—Wejt Jiliri, ¢kjaztiquiztan anzic ana am
apziii atasajo? Anzimi amquiztanami weril
ticznasacha.

38 Jesusaqui tuz kjaazicha:

—¢Wejtquiztan ticznasaya? Ultim weraral
amquiz cjiwtha: Ima quer wallpaz kjawan,
amqui ¢hjep wilta wejr ana pajfiim toscara
chiyaquitha.

14

ARAJPACHA OJKZ PUNTU

1 Wejt tjaajinta Zofiinaca, Yooz EjpZquin
criyifichuctha niZaza wejtquiz zakaz criya.
Ana turwayzi kuzziz cjee. 2 Wejt Ejpz
arajpach kjuyquin wacchi campu Zejlcha,
kamzjapa. Ana nizta Zejltasaz niiqui wejrqui
anthucaquiz maztasatha. Jaziqui wejrqui okacha
anchucaltajapa campu tjaczquizjapa. 3]Jalla nuz
campu tjaczhi ojkZcu, wiltal quejpZcatha an¢huc
chjichi, wejttan kamzjapa. Jakziquint wejr
Zelathaja, jalla nicju anthuc zakaz Zelaquitha,
weriZ chjichtaz cjen. 4 Anthucqui jakziquint wejr
okathaja, niiqui zizza. Nizaza wejt o0jKkz jicz zizza.

5Nekztanaqui Tomasqui cjichi¢ha:

—Wejt Jiliri, jakziquinam am okathaja, anal
zizutha wejrnacqui. ¢Kjazt am ojkz jicz zizasaya?

6Jesusaqui niiZquiz tuz kjaazicha:

—Wejrteha jicz cuntitqui, arajpachquin iran-
tizjapaqui. Nizaza wejrttha werarapankaztqui.
Weriz cjen werar Yooz kamana zizasatha. NiZzaza
wejrtcha Zeti tjaayifitqui, Yooztan winaya kamz-
japa. WeriZ cjenpankaz Yooz EjpZquin iranti
atasatha. 7 Anthucqui wejr ultimu pajtasaZz ni-
iqui, anthucqui wejt Yooz Ejp zakaz pajtasatcha.
Jaztanpacha weriz cjen anchucqui wejt Yooz Ejp

pajtha, niZzaza weriZ cjen anthucqui Yooz Ejp
chertha.

8 Nekztanaqui Felipiqui cjichit¢ha:

—Wejt Jiliri, Yooz Ejp cherkatalla, nuzquiz ni-
imi bastakal cjeetha.

9Jesusaqui tuz kjaazitha:

—Felipe, anthucatan azkpacha Zejlchinzala.
¢Anapanim wejr pajjo? Jakziltat wejr cherchaja,
nizaza Yooz Ejp cherc¢ha. ¢Kjazt am nuZ cjeejo,
“Yooz Ejp cherkata”, cjicanajo? 10 Wejrmi
Yooz Ejpmi tsjii kuzzizza. ¢Jalla nii anam crii
amya? Weriz anthucaquiz chiitaqui anaZz
persun kuzquiztan chiyutha, antiz Yooz EjpZ
cuntiquiztan chiyutha. Yooz Ejpqui wejt kuzquiz
Zejl¢ha. Jalla niZtiquiztan niiZ cjen obranacal paa-
utha. 11 Wejrmi Yooz Ejpmi tsjii kuzzizza. Jalla
nii criyaquitha, jaziqui. WeriZ chiitiquiztan ana
criyasaz niiqui, weriZz paata obranaca cherZzcu
mekaz criyalla. 12 Werarapan anthucaquiz
chiyutha. Jakziltat wejtquiz criican tjapa kuzziz
cjethaja, jalla niiqui weriZ paata obranaca
irataz zakaz paaquitha, niZzaza weriZz paata
obranacquiztan juc'ant pajk obranaca paaquitha,
weriZ Yooz EjpZquin ojktiquiztan. 13 Wejtquiz
tjapa kuzziz cjen, anthucqui ¢hjul mayiztami
Yooz EjpZquiztan mayachaj niiqui, jalla nii
mayiztiquiztan wejrkal ¢hjulumi tjaa-atha.
Jalla nuZz tjaa-atha, weriZ cjen Yooz Ejp juc'ant
honorchiz cjisjapa. Werjt¢cha Yooz Majchqui.
14 Anthucqui wejtquiz tjapa kuzziz cjen t¢hjul
mayiztami mayathaja, jalla nii mayiztiquiztan
wejr tjaa-atha.

ESPIRITU SANTUZ PUNTU

15*Ant¢hucqui wejttan tjapa kuztan munazaquiz
niiqui, weriZz tjaata ortinanaca cazaquitha.

Sa 0~

cuchanzquizjapa. Nil tjurt'iZifiiqui anthuca
kuzquiz wifiayaz kamaquitha. Yooz Espiritu
Santucha niiqui. 17 Nii tjurt'izifiiqui werara
intintazkataquitha. Ana criichi Zofiinacz kuzquiz
anaz luzasatha. Ninacaqui nii tjurt'izifii
ana cherasatha, niZaza ana pajasatha. Nii
tjurt'izifiiqui anthuca kuzquiz Zejl¢tha. Jalla
niztiquiztan nii paj¢ha an¢hucqui. NiZaza wifiaya
anthuca kuzquizpacha Zelaquitha. 18 Wejrqui
anthuc anal ecatha maa ejp wajchallaztakaz.
Anthucaquin wilta tjonacha. 19 Tsjii upacamakaz,
nekztan ana criichi Zofiinacaqui ana iya wejr
cheraquitha. Anchuczti wejr wilta cheraquitha.
NiZaza jacatatZcu wihayjapa Zetatha.  WeriZz
ZejtchiZ cjen, anthuc zakaz wifiaya Zetaquitha
Yooztan kamcan. 20 JacatatZtanaqui an¢hucqui
zizaquicha, wejrqui wejt Yooz EjpZtan tsjii
kuzzizza. Nizaza anthucqui wejttan tsjil
kuzzizza. Nizaza wejrqui anthucatan tsjii
kuzzizza. 21 Jakziltat weriZ mantita ortinanaca
catok¢haja, niZaza cumplithaja, jalla niiqui
ultimuZ wejttanZ munazicha. NiZaza jakziltat
wejttan munazichaja, jalla niiZtan zakaz wejt
Yooz Ejpqui munazicha. Nizaza wejrzakal
niiZtan munazucha. NiZaza wejrqui nii Zofizquiz
kjanacama wejt puntu zizkatatcha.

22 Nekztan Judas (anatha Iscariotiqui) tuZ
pewczitha:

—Wejt Jiliri, ¢kjaztiquiztan amqui wejt-
nacaquizkaz pajkataquiya, am puntuquiztan
zuma zizjapaya? NiZaza ckjaztiquiztan parti
Zofiinaczquin am persuna ana pajkataquiya?
¢Kjaztiquiztan nuZ cjeejo?

23 Jesusaqui tuz kjaazicha:

—TJakziltat wejttanpan munazithaja, jalla
niiqui weriz chiita taku cazza, niZzaza wejt Yooz
Ejpqui niiZztan munazi¢ha, niZaza wejrnacqui
niiZquin tjonuctha, niiZz kuzquiz kamzjapa.
24 Jakziltat wejttan ana munazic¢haja, jalla niiqui
weriz chiita taku ana cazza. WeriZ chiita takuqui
anatha wejt persun kuzquiztan. Antiz wejr
cuchanzquifii Yooz EjpZ kuzquiztanpantha weriz
chiita takuqui.

25‘Anchucatan iya Zejlcan an¢hucaquiz tii pun-
tunaca chiyutha. 26 Wejt wirufi weriz cjen Yooz
Ejpqui tsjii jurt'iZifii cuchanzcaquitha. Yooz
Espiritu Santut¢ha nii tjurt'iZifiiqui. Jalla niiqui wejt
cuntiquiztanZ cjequi¢ha. Niiqui anthucaquiz
tjapa Yooz puntunaca tjaajnaquicha, niZzaza tjapa
weriZ chiita takunaca cjufikataquicha.

27 *‘Wejrqui anthuca kuznaca jeejzkatutha.
Anthuca kuznaca jeejzkatZcuqui okacha.
Zofiinacaqui ~ anapanz  Zofiz kuz  niZta
jeejzkatasatha. Anthuca kuznacaqui anatha
turwaysi cjee, nizaza anacha eksna. 28 An¢hucqui
weriZz chiita nonzin¢huct¢ha: Okacha, nizazal
anthucaquiz wiltal tjonatha, jalla nii. An¢hucqui
wejttan zuma munaztasaZ niiqui, chipchiz
cjitasatha, nii weriZ chiitaZz cjen.  Wejrqui
wejt Yooz Ejpzquin okatha. Wejt Yooz
Ejpqui wejtquiztan juc'anticha. 29 Ima ojkcan

anthucaquiz anziqui mazinchintha, jalla nuz
wattan wejtquiz tjapa kuztan criyajo.

30 ‘Tii muntuquiz Zejliii Zofiinacaz mantifiiqui
tjoncha. Jalla nii anawal mantifii diabluqui
Judasquiz cuchanZquitha, wejr tankatzjapa.
Jalla niZtiquiztan tsjii upacamakaz anthucatan
parlutha. Pero nii anawal mantifiiqui wejtquiztan
anatha juc'ant azzizqui.  Jazic niiqui wejr
anaZ mantasatha. 31 Wejrqui wejt Yooz Epiz
mantitacama okatha. Jalla niZtiquiztan tii
muntuquiz zejliii Zofiinacaqui zizaquitha, wejrqui
Yooz EjpZtan zuma munazicha, jalla nii. Jaziqui
Zzaazna. TekZtan ojkla.

15

UWAS MUNTI PUNTU

1 *Wejrtcha chekan lijitumtqui, tsjii zuma
uwas muntiZztakaz. Wejt Yooz Ejpqui nii munti
cwitifiicha. 2 Nii uwas muntiquiztan skoz uwas
piz itzanacaZ pajkiéha. Jakzilta uwas piz itzat
ana thjerchiz pajkchaja, nii ana t¢hjeriii itzaqui
c'utZtaz cjequitha. NiZaza nii munti cwitifiiqui
¢hjeriii itzanaca zumpachaZ azquichaquitha,
juc'ant thjeri pookajo. Yooz Ejptha nii munti
cwitifiiqui. 3 Weriz chiitiquiztan ant¢hucqui
zuma kuzziz cjissin¢huct¢ha. 4 NiZzaza wejrqui
anchucatan tsjii kuzzizttha. Jalla nizta anthucqui
wejttan tsjii kuzziz cjee. Tsjii muntiquiztan ojkfii
piz itzaqui nii muntiquiztan apakta cjequiz
niiqui, ana t¢hjerchiz cjisnasatha. Antiz nii
zuma muntiquiz pajkiii itzanacakaz ¢hjerasatcha.
Jalla niZta nii munti itzanaca irataZ anthucqui.
Anthucqui wejttan ana tsjii kuzziz cjec¢haj niiqui,

ana zuma kami atasatha. Antiz wejttan tsjil
kuzziz cjethaj niiqui, nekzipanZ zuma kamafia
niZaza zuma obranaca tjeeznasatha.

> ‘Wejrtcha nii zuma uwas muntiZtakaztqui.
Anthuczti nii uwas piz pajkiii itzanacaztakazza.
Jakziltat wejttan ultimu tsjii kuzziZlaj niiqui,
nizaza wejrmi niizZtan tsjii kuzziz cjesaz niiqui,
jalla niitha ancha zuma kamafia nizaza zuma
obranaca tjeeziiiqui. Jakziltat wejttan ana tsjii
kuzziZlaj niiqui, Yooz yujcquiz ana ¢hjul zum
obranacami tjeeznasatha. 6 Jakziltat wejttan
ana tsjii kuzzizlaj niiqui, Yoozquiztan chjatkattaz
cjequitha. Nekztanaqui ana zuma kamafichiz
cjen kjofichi itsanacaZtakaz cjequitha. Jalla
niztiquiztan nii kjofichi itsanacaztakaz ricujtaz
cjequitha ujquin ujzjapa.

7 ‘Anchucqui wejttan tsjii kuzzizlaj niiqui,
nizazaweriztjaajinta takunaca catokaquiz niiqui,
nekztan wejtquiztan ¢hjulumiZz mayasatha.
Nekztanaqui amiZz mayiztiquiztan tjaataZ
cjequicha. 8 Anthucqui walja zuma obranaca
tjeeziiiz cjen, Yooz Ejpqui honorchiz cjequicha.
Nizaza anthuca zuma obranacchiz cjen
anthucqui weriz tjaajinta Zofiinacchuctha, jalla
nii kjanapachaz tjeeznaquitha. 9 Jaknuzt wejt
Yooz Ejpqui wejttan zuma munazithaja, jalla
niZztapacha wejr anchucatan zuma munazutha.
Weriz anthucatan munaziiz cjen, jalla niipanZz
cjufizna. 10 Anthucqui weriZz mantita ortinanaca
cumplaquitha. Jalla nekztan wejrqui an¢hucatan
tirapan munazifiil cjee¢cha. Wejrqui wejt Yooz
EpiZz mantita ortinanaca cazzintha. Jalla

niztiquiztan niiqui wejttan tirapanZ munazicha.
Jalla niZta irata an¢hucatan wejttan cjequicha.

11 Jalla nii puntunaca anthucaquiz chiyutha,
wejttan chica cuntintuZ cjisjapa, nizaza anthuca
kuznacami ancha cuntintu cjisjapa. 12 Weriz
mantita ortinaqui tuZutha, jaknuzt wejr
amtan zuma munazituchaja, jalla nizta irata
anthucqui porapat munazaquitha. 13 Jakziltat
persunpacha niiZ mazinacZ laycu ticZaja, jalla
niiqui, ancha munaziii kuz tjeeza. ]Jalla niZta
zofzquiztan anaZ juc'anti munazifii kuzziz Zofic
Zelasatha. 14 Anthucqui weriz mantitacama
kamaquiz niiqui, nekzipan¢ha anthucqui
wejttan munazifiiqui. 15 Tekztan najwcchuc
anal anthucaquiz “wejt piyunanacatha” cjican
cjesatcha. Tsjii piyunaqui ¢hjulut patruna
paathaja, ana zizza. Wejrqui tjapa wejt Yooz
Epiz chiitaqui an¢hucaquiz zizkatchint¢ha. Jalla
niztiquiztan tekztan najwcchuc ant¢hucaquiz
“wejt mazinacapancha” cjeetha. 16 Anthucqui
ana wejr illzin¢hucéha. Wejrzti anchuc illzintha,
nizaza apostol puestuquiz utchintha, Yooz taku
parli okajo, niZzaza walja Zoflinaca wejtquiz
criiskatajo. NiZzaza nii wejtquiz criichi Zofiinacaqui
wejtquiz tiraZ tjurt'aquitha. Wejtquiz kuzziz cjen,
¢hjul mayiztami Yooz EjpZquiztan mayachaja,
jalla nii mayiztaqui tjaataZ cjequitha. 17 Wilta
anthucaquiz mantutha:

Porapat zuma munazaquitha.

CRIICHI =~ ZONINACAQUI ~ CHJAAWJKATTA
CJEQUICHA

18 *Ana criichi Zofiinacaz  anthucatan
chjaawjkatan, cjufizna, jalla niZzta ninacaqui

wejttan chjaawjkatchitha. 19 Ana criichi
Zofiinacz partiraZz cjitasaZ niiqui, anchucqui
ninaczquiz munazita cjitasatcha. Pero wejrqui
anchuc illzinctha. Jalla niZtiquiztan anacha
ana criichi Zofiinacz partira anthucqui. NiZaza
niztiquiztan an¢hucqui ana criichi Zofiinaczquiz
ana munazita cjequitha, nizaza chjaawijtaz
cjequitha. 20 Weriz chiitac cjufizna. Wejrqui
cjichintha, “Tsjil piyunaqui niiZ patrunZquiztan
anacha juc'anti”. Ana criichi Zofiinacaqui wejtquiz
sufriskatchi¢ha. NiZaza ninacaqui anthucaquiz
zakaz sufriskataquitha. WeriZ tjaajinta taku ana
catokchicha. Jaziqui anthucaZ tjaajinta taku
ana zakaz catokaquitha. 21 Pero ana criichi
Zofiinacaqui an¢huca quintra cjequi¢ha, an¢thucaz
wejtquiz kuzziz cjen. Nii quintranacaqui wejr
cuchanzquifii anaz pajtha. Jalla niZtiquiztan
anchucaquiz quintrazza.

22 Wejrqui ninaczquiz Yooz taku mazfii ana
tjontasaZ niiqui, ninacaqui ana nii pajk ujchiz
cjitasatha. Pero wejrqui wejt puntuquiztan

kjanapacha ninaczquiz chiichintha. Jalla
niztiquiztan ninacaqui ana ¢hjulumi chiyi
atasatha, casticz tjufiquiziqui. NiZzaza ni-

naczquiziquianaz pertunac Zelasacha. 23Jakziltat
wejtquiz chjaawjkatthaja, jalla niiqui wejt Yooz
Ejpzquiz zakaz chjaawjkattha. 24 Wejrqui ninacz
yujcquiz walja milajru obranaca paachintha,
jakzilta wali Zofizquiztanami juc'anti.  Pero
anapantha wejtquiz criiz pecchictha. Jaziqui
pajk ujchiz cjissicha. Jalla niZta obranaca anal

paatasaZz niiqui, ninacaqui ana nii pajk ujchiz
cjitasatha. Pero niZta obranaca paachintha.
NiZaza ninacaqui weriZ paata milajrunaca
cherchitha. Jalla nuZ cherZcumi, wejtquizimi
wejt Yooz EjpZquizimi chjaawjchipan¢ha. 25Jalla
nuZ ninacaZz chjaawjtaqui cjijrta Yooz taku
cumplissicha. NinacZ liiquizpacha cjijrta Yooz
takuqui, tuz cjicha: “Wejtquiz chjaawjchitha ana
¢hjul razunztan”.

26 ‘Wejrqui Yooz EjpZquiztan anthucaquiz
Yooz Espiritu Santo cuchanZcatha. Jalla nii
Yooz EjpZquiztan tjonchi Espiritu Santuqui
wejt puntuquiztan weraraZ intintazkataquicha,
nizaza anthucaltajapa tjurt'iZinaquitha. Jalla
nii Espiritu Santuqui tjonZcu wejt puntuquiztan
zizkataquitha. 27 Primirquiztanpacha an¢hucqui
wejttan chica ojklaychin¢hucpantha. Jalla
niztiquiztan anthuczakaz wejt puntuquiztan
zizkataquitha.

16

PRUEBANACAZ TJONAQUICHA

1 ‘Tjapa weriz chiitanacaqui anthucaquiz
chiichin¢ha, ¢hjul sufrisquiztanami tirapan
wejtquin kuzziz cjisjapa, niZzaza ana wejtquiztan
zarakzjapa. 2 Jazta timpuquiz anthucqui
ajcz kjuyanacquiztan chjatkattaz cjequitha.
Nizaza tsjii sufris ora tjonaquitha. Jalla nii
oraqui jecmit an¢huc conathaja, jalla nii confii
Zofiqui cjequitha, “Wejrt¢tha Yooz sirwintqui.
Jalla niZtiquiztan nii Zofi conchint¢ha”, nuZz
cjequitha. 3 Nii anthuc confii Zofiinacami



SAN JUAN 16:4 xci SAN JUAN 16:10

wejtquizimi wejt Yooz EjpZquizimi anapan
pajcha. Jalla niZtiquiztan anthuc conasatha.
4 Tjapa weriz chiitanacaqui anchucaquiz
chiichintha, anthucaquiz yanapzjapa. Nii
sufris ora tjontanaqui jalla tii weriZ chiitanaca
cjufiznaquicha. Primirquiztanpacha tii
sufris puntuquiztan anthucaquiz kjanacama

ana chiichincha.  Anthucatan kamifitacha.
Jalla niZtiquiztan tii sufris puntu ana chiiz

pecchintatha.

ESPIRITU SANTUZ PUNTU
5 ‘Pero anz wajilla wejr cuchanzquifizquin
okatha. Anthucaquiztan anaz jakziltami

wejr pewcza, “¢Jakzit okathaja?” jalla nii.
6 Anchucqui ancha llaquita cjissin¢huctha,
jalla nuz weriz chiifiiz cjen. 7 Pero wejrqui
werara takunaca chiyutha. Weriz ojktanaqui
waliZ cjequitha anthucaltaqui. Wejrqui anal
okasaz niiqui, tjurt'iZzifii Espiritu Santuqui
anaz tjonasacha. Pero wejr ojkZcuqui nii
Tjurt'izifi cuchanZcacha. 8 Jalla niiqui
tjonZcuqui, ana criichi Zofiinacz kuzquiz ninacz
persun uj tantiyaskataquitha. NiZzaza YooziZz
mantita kamafi puntu tantiyaskataquitha,
nizaza nii Espiritu Santuqui Yooz casticz
puntu tantiyaskataquitha. 9 Espiritu Santuqui
ana criichi Zofiinacz kuzquiz persun uj
tantiyaskataquicha, wejtquiz ana criichiZ cjen.
10 Nizaza nii Espiritu Santuqui ana criichi
Zofiinacz kuzquiz YooziZ mantita kamafi puntu
tantiyaskataquitha, weriz Yooz EjpZquin ojkchiz
cjen. Jalla niZtiquiztan anthuc zakaz wejr ana

iya cheraquicha. 1! Tii muntuquiz mantifii
diabluqui Yooziz yatisinztatha, ana walipantha,
nii. Jazic niiqui castictaZz cjequitha ultim
juyzuquiz. Jalla niZtiquiztan Espiritu Santuqui
ana criichi Zofiinaczquiz Yooz casticz puntu
tantiyaskataquicha.

12 ‘Iya juc'anti kjaZumi anthucaquiz
chiizinznaca Zejltha wejttaqui. Pero anziqui
ancthucqui anaZz nii intintazasatha. 13 Werar
intintazkatfii ~ Espiritu = Santuqui  tjonZcu,
anthucaquiz tjaajnaquitha tjapa weraranaca.
AnaZz persun Kkuzquiztan tjaajnaquitha, antiz
Yoozquiztan nonZtanaca tjaajnaquicha. Nizaza
tekztan najwcchuc ¢hjulut watachaja, jalla nii
zakaz tjaajnaquitha. 14 Espiritu Santuqui wejt
puntuquiztan an¢thucaquiz tjaajnaquicha. Jalla
nuz tjaajinfiiz cjen wejrqui honorchiz cjeetha.
15 Tjapa Yooz EpiZz chiitaqui wejrpankazza
chiifitqui. Tsjiitkaztcha wejrnacqui. Jalla
niztiquiztan wejrqui chiichin¢ha,  Espiritu
Santuqui wejt puntuquiztan anchucaquiz
tjaajnaquitha, nii.

CUNTINTUZ CJEQUICHA

16 ‘UpaquiZtancama anthucqui wejr ana cher-
aquitha. Nekztanaqui tsjii kjaZz majquiztan wejr
wilta cheraquitha.

17Nekztanaqui yekjap tjaajintanacaqui porapat
pewcsassitha, tuz cjican:

—¢Kjazt cjii tjeejo, tuZ cjicanajo? “Up-
aquiZztancama anthucqui wejr ana cheraquitha.
Nekztanaqui tsjii kjaZ majquiztan wejr wilta
cheraquitha”. Nizaza tiiqui “Wejrqui Yooz

EjpZquin okatha”, cjicha. Jalla nuZ cjican, ¢kjazt
cjii teejo? ¢Chjul puntut chii teejo?

18 Ninacaqui cjichizakazza:

—“Upaquiztancama” chiicanaqui, ¢kjazt cjii
teejo? Anatha intintazzuca tiiZ chiitaqui.

19 Jesusaqui persun kuzquiz zizattha,
ninacaqui niiZzquin tsjii pewcz pecatcha, jalla
nii. Jalla nekztanaqui Jesusaqui ninaczquiz tuz
cjichi¢ha:

—Wejrqui chiichintha, tuz cjican: “Up-
aquiZztancama anthucqui wejr ana cheraquitha,
nekztanaqui tsjii kjaZz majquiztan wejr wilta
cheraquitha”. Jalla nuZ chiican, ¢kjazt cjii?
¢Jalla niicha ziz pecya? 20 Ultim weraral

anthucaquiz cjiwiha. Anthucqui llaquita
cjequitha, niZaza kaaquitha. Ana criichi
Zofiinacazti cuntintuZ cjequicha. Anthucqui

llaquita kuzziz cjenami, tsjii kjaZz majquiztan
ancha chipchipcan cuntintuzakaz cjisnaquitha.
21 NonZna. Majtz ora irantiZcan tsjaa maatak
Zzonqui janchinaca walja mizkatificha. Nekztan
wawa majtZcuqui, naa maatak Zonqui wawchiz
cjen ana janchi mizkattami cjufiificha. Wawchiz
cjen, ancha cuntintu¢tha naaqui. 22 Jalla niZta
irataZ an¢hucqui anziqui llaquita kuzzizza. Pero
wejrqui am wilta cheratha. Jalla nii oraqui
anthuca kuznaca cuntintuz cjequicha. NiZaza
nii anchuca cuntintu cjis kuzqui anaz jecmi wilta
nizta llaquita cjiskatasacha.

23 *Nii orquiztan najwcchuc anthucqui zizfii
cjiscu wejr anaz iya pewcnaquicha. An¢hucaquiz
weraral chiyu¢ha. Wejtquiz tjapa kuztan cjen,
anchucqui Yooz EjpZquiztan ¢hjulumi mayachaja,

jalla nekztan weriZ cjen nii mayiztaquitjaataZz cje-
quitha. 24 Tii oracama anc¢hucqui anaz ¢hjulumi
maychin¢thuc¢ha wejt tjuuquiz. Mayiza, nekz-
tanaqui tjaataZz cjequicha, anthuca kuz juc'anti
cuntintu cjisjapa.

JESUSIZ CHIITANACA

25 ‘Tii oracama wejrqui anthucaquiz ch'aman
intintazzuc takunaca chiichin¢ha. Tsjii tjufiiqui
tjontha. Jalla nii tjufiquiztan niZta ch'aman
intintazzuc takunacami anal iya chiyatha. Antiz
Yooz EjpZ puntuquiztan jalla niil kjanacama
chiyatha. 26 Nii oraqui an¢hucqui wejt tjuuquiz
¢hjulquiztanamiZz mayizaquitha. Nekztan
wejrqui anchucaltajapa anal iya maynatha
wejt Yooz EjpZquiztanqui. 27 Anthucqui
wejttan munazichinthuctha. Nizaza wejtquiz
criichin¢huc¢ha, wejrqui Yooz EjpZquiztan
tjonchi, jalla nii. Jalla niZztiquiztan Yooz Ejppacha
anchucatan munazicha. 28 Wejrqui Yooz
EjpZquiztan tii muntuquiz tjonchinc¢ha. NiZaza tii
muntuquiztan, wejt Yooz EjpZquin quepacha.

29 Jalla nekztanaqui niiZz tjaajintanacaqui
cjichi¢ha:

—TJaziqui ultimu kjanacama chiichamtha, ana
ch'aman intintazzuc takunacztan. 30 Jaziqui
zizutha, amqui tjapa thjulumi zizfiampancha,
nii. Ampankam wejtnaca kuzmi zizza. Jalla
niztiquiztan wejrnacqui anal iya pewcnasatha.
Nizaza wejrnacqui ultim chekpacha criyutha,
amqui Yooz EjpZquiztan tjonchamtha, jalla nii.

31Jesusaqui ninaczquiz tuz kjaazicha:

—¢Jaziqui anthucqui ultim chekpacha criich-
inthucjo? 32 Tsjii ora wajitha. Anzpachatha
nii oraqui. Nii oraqui anthucqui wichanziz cje-
quitha, niZzaza zina zina wichanziZ cjequitha.
Wejrqui zinalla ectal cjeetha. Pero wejr zina ecta
cjenami, wejrqui ana zina cjeetha. Wejt Yooz
Ejpz wejttan chica cjequitha. 33]Jaziqui tjappacha
tii takunaca anthucaquiz chiichintha, wejtquiz
kuzziz cjen, cuntintu cjisjapa. Tii muntuquiz
Zejlcan anthucquisufraquicha. Walja tjup kuzziz-
pan cjee. Wejrqui tjapa liju atipchin¢ha.

17

JESUSIZ YOOZ EJPZTAN PARLITA

1 Jalla nuz chiiZzcu Jesusaqui tsewcchuc araj-
pach kjutiii cherzi¢ha. Nekztan Yooz EjpZtan par-
lichitha, tuz cjican:

—Yooz Tatay. Wejt sufris ora tjontha.
Wejrttha am Majchtqui. Wejtquiz honorchiz
cjiskatalla. = Nekztan wejrqui amquiz juc'ant
honorchiz cjiskatacha. 2 Tjapa Zofiinaca
mantizjapa, jalla nii poder wejtquiz tjaachamtha.
Jakziltami amqui wejtquiz intirjichaja wejt parti
cjisjapa, jalla ninacZquiz arajpachquin wifiaya
kamkatatha wejrqui. 3 Amtha zinta werara
Yoozqui. NiZaza wejrttha Jesucristutqui; amiz
cuchanzquita Zofitcha. Wejt parti Zofiinacaqui
amquizimi wejtquizimi paj¢ha. Jalla niZtiquiztan
arajpachquin u¢thumtan wifiaya kamaquicha.

4 “Tii muntuquiz kamcan amquiz honorchiz
cjiskatchin¢ha. NiZaza amiZ mantita obranaca
Zerzintha. > Jaziqui, Yooz Tatay, amquin wilta

quejpZcu, arajpachquin amtan chica Zelaquitha.
Nekztan wejtquiz honorchiz cjiskatalla. Ima tii
muntu Zelan, wejrqui amtan chica honorchiztala.
Jalla niZta tuquita honorchiz irata wilta wejtquiz
honorchiz cjiskatalla.

6 ‘Amqui Zofiinaca illzamtha, wejt partiquiz
cjisjapa. Jalla nii Zofiinaczquiz intintazkatchiné¢ha
am puntuquiztan. Ninacaqui amtatha. NiZaza
wejt parti cjisjapa wejtquiz tjaachamé¢ha. NiZzaza
ninacaqui am takunac jaru kamtha. 7 Jaziqui
wejt partir Zofiinacaqui zizza, tjapa weriZ chiitaqui
amquiztan tjonfiicamacha, jalla nii. 8 AmiZ chiita
takunacacama ninaczquiz tjaajinchin¢ha. Jalla
nekztan ninacaqui weriz tjaajinta catokchitha.
NiZzaza weriZ tjaajinta Zofinacacha zizfiipanqui,
wejrqui amquiztan tjonchincha, jalla nii.
Nizaza criichipant¢ha, amqui tii muntuquiz wejr
cuchanzquichaméha, nii.

9Jaziqui ninacZtajapa amquiz mayizucha. Ana
criichi Zofiinacztajapa anal mayizutha. Antiz wejt
partir Zofiinacztajapakaz mayizucha, amiz illziiiz
cjen. 10 Amtatha tjapa wejt partir Zofiinacaqui.
Nizaza wejttatha ninacaqui. Jalla ninacaZ cjen
wejrqui honorchizza.

11 ‘Wajilla ana iya tii muntuquiz kamat¢ha. Nii
wejt partir ZofiinacaZz eclaquicha. Tii muntuquiz
tira Zelaqui¢ha ninacaqui. Wejrzti amquin que-
jpZcatha. Zuma arajpach Yooz Tatay, tii Zofiinaca
wejtquiz tjaachamtha. Jaziqui am aztan tinaca
tirapan cwitalla, tsjii kuzziz cjeyajo, jaknuZt
uthumqui tsjii kuzzizlaja, jalla nizta. 12 Tii
muntuquiz tinacztan kamcan, tii Zofiinaca cwitich-
intha, am aztan. NiZaza tinacZquiztan tsijtsinch-

intha thjulquiztanami ana kjaz cjisnajo. Tsjiiqui
pertissipancha. Jalla nuZ pertisjapa nii Judas Is-
cariotiqui Zejltkal¢ha. Jalla nuZ cjen tuquita cjijrta
Yooz taku cumplissitha.

13 *Anziqui wejrqui amquin quejpZcacha.
Iya tsjii zkolucZztan tii muntuquiz kamcan
wejrqui  tinaczquiz chiizinutha, wejtquiz
criichi Zofiinacaz wejrztapacha cuntintu cjeyajo.
14 Wejrqui tinaczquiz am taku tjaajinchincha.
JaknuZt wejrqui ana criichi Zofiinacz partiquiz
ana Zelatuchaja, jalla niZta irata wejtquiz
criichi Zofiinacaqui ana Zejlecha ana criichi
Zofinacz partiquiz. Jalla niZtiquiztan ana
criichi Zofiinacaqui ninaczquiz chjaawjtha.
15 Amquiztan ana mayizutha, wejt ZofiinacaZ
tii muntuquiztan chjichtaz cjisjapa. Antiz
amquiztan mayizucha, ana wal diabluzquiztan
wejt Zofiinaca tsijtsinta cjisjapa. 16 Jaknuzt wejrqui
ana criichi ZofiinacZ partiquiz ana Zelatuchaja,
jalla niZta irata wejt Zofiinacaqui ana Zejlcha,
ana criichi Zofiinacz partiquiz. 17 Amiz chiitaqui
ultim weraratha. Am takuZ cjen wejtquiz criichi
Zzofiinaca zuma kamafichiz cjiskata. Chjul ana
zuma kamafiquiztanami zarakskata. 18 JaknuZt
amqui tii muntuquiz Zejliii Zofiinacz Kkjuthi
wejr cuchanzquithaja, jalla niZaza wejrqui tii
muntuquiz Zejliii Zofiinacz Kjutiii wejt Zofiinaca
cuchnutha. 19 Wejtquiz criichi Zofiinacztajapa
ancha kuztantha wejrqui ticzjapa. Nizaza
am werar tawk jaru kamtiquiztan tii Zofiinaca
t'akZinucha amta cjeyajo.

20 ‘Wejrqui tii tekZta Zofiinacztajapa alaja
anal mayizutha, antiz tjapa wejtquiz anzimi

wiruflami criichi Zofiinacztajapa mayizutha.
Til tekZta Zofiinacaz Yooz taku paljaytiquiztan
yekjapanacaqui wejtquiz criyaquicha.  Jalla
ninacZtajapa zakaz mayizutha. 21 Jalla tjapa
ninacztajapa mayizucha tsjii kuzziz cjisjapa.
Yooz Tatay, amqui wejttan tsjii kuzzizza. NiZaza
wejrqui amtan tsjii kuzzizteha. Jalla niZta irata
ninacaqui u¢chumnacaquiz tsjii kuzziz cjila. Jalla
nuZ mayizutha, tii muntuquiz Zejliii Zofiinaca
criyajo, am wejr cuchanzquichi, jalla nii. 22 Amiz
wejtquiz tjaata arajpach kamafia, jalla nii kamafia
ninaczquiz cjiskatchinzakazza, tsjii Kkuzziz
cjeyajo, jaknuz uthumqui tsjii kuzzizzalaja, jalla
nizta. 23 Jaknuzt amqui wejttan Zejl¢haja, jalla
niztatha wejrqui ninacztan Zelatha, ninaca tsjii
kuzzizpan cjeyajo. Jalla niZtiquiztan Zofiinacaqui
zizaquitha, amqui wejr cuchanzquichicha, jalla
nii. NiZaza Zofiinacaqui zakaz zizaquitha, amqui
ninaczZtan munazitha, jaknuzt amqui wejttan
munazithaja, jalla nizta.

24 ‘Yooz Tatay, amqui wejtquiz tii Zofiinaca
tjaachamt¢ha, wejtquiz criyajo. Jalla tinacaqui
wejttan chica kamifijjapa pecucha, jakziquin
wejr Zelathaja, jalla nicju. Jalla nuZz juntu
Zejlcan tinacaqui wejt arajpach kamafia kjana
cheraquitha. Ima tii muntu Zelan, wejttan
munaziiiiz cjen amqui wejtquiz nii arajpach
kamafia tjaachamtha. Jalla nii kamafia
cheraquitha wejt partir Zofiinacaqui. 25 Ultim
lijitum Tatayi ana criichi Zofinacaqui am anaZz
paj¢tha.  Wejrzti am pajutha. NiZaza jalla
tinacaqui zizza, amqui wejr cuchanzquichamtha,
jalla nii. 26 Am puntuquiztan tinaczZquiz

zumpacha intintazkatchintha. NiZzaza wejrqui
tiral intintazkatutha, ninacaz zuma munazizjapa,
jaknuzt uchumqui zuma munazithaja, jalla
nizta.  NiZaza am puntuquiztan ninacZquiz
intintazkatutha, wejr ninacZtan tsjii kuzziz
cjisjapa.

18

JESUSAQUI TARAZUNTACHA

1 Jesusaqui nuz chiiZcu niiZ tjaajintanacZtan
ojkchicha. Cedrdn cjita k'awZ tsjii latuquin
ojkchitha. Jalla nicju ch'ojfii muntinaca
Zelattha. Nijcchuc luzzicha. 2 Jesusaqui
nii yokquin kjaz wilta ajcziiipantakalcha niiz
tjaajintanacztan. Tarazunfi Judasqui nii yoka
pajchicha. 3Jalla nicju Judasqui zultatunacami,
nizaza timplu wijilfiii zultatunacami, jalla
ninaca chjitchi¢ha. Timplu jilirinacami,
fariseo Zofiinacami jalla ninacatha nii timplu
wijiliii zultatunaca cuchanchiqui. Ninacaqui
irantichitcha michanacZtan teyanacZtan pajk
cuchillunacztan, niZaza wjajtz carotinacztan.
Jalla niZtanacZtan irantichicha. 4 Jesusaqui
¢hjulut watathaja, jalla nii tjapa zizat¢ha. Nii
tjonchi Zofiinaczquiz macjatZzcu, pewczitha, tuz
cjican:

—¢Jectcha kjur anthucjo?

5Jalla ninacaqui kjaazitha, tuz cjican:

—Wejrnacqui kjurucha Jesusa, nii Nazaret wa-
jtchiz Zofii.

Jesusaqui tuz kjaazicha:

—Wejrttha niitqui.

Judas, nii tarazufii Zofiiqui ninacZtan chica
tsijtchi Zelattha. 6 Jesusaz “Wejrtcha niitqui”
cjitiquiztan nii tanfii Zofiinacaqui wir Kjuthi
atzcu porapat tewksarascu yokquiz tjojtassi¢ha.
7Jesusaqui wilta pewczicha:

—¢Jectpan an¢huc kjurjo? —cjican.

Ninacaqui wilta kjaazitha, tuz cjican:

—Wejrnacqui kjurucha Jesusa, nii Nazaret wa-
jtchiz Zofii.

8Jesusaqui nekztan zakaz cjichi¢ha:

—Wejrttha cjichinsala. Anthucqui wejr
kjurtha. Jaziqui tii parti Zofiinaca cutznaquicha.

9 Jalla nekztan JesusaZz tuqui chiita taku
cumplissitha. Tuquiqui Jesusatha chiichiqui,
jalla tuz: “Yooz EpiZ wejtquiz tjaata Zofinacaqui
ana tsjiimi pertichin¢ha”. 10 Simén Pedruqui
pajk cuchillchizta¢ha. Jalla nii cuchillu jwescu,
Pedruqui timplu jilirZ piyunZ Zew cjuiii pootZcu
chjajtzinchi¢ha. Jalla nii cjufii chjajtZinta Zofiqui
Malco cjitatatha. 11 Nekztanaqui Jesusaqui
Pedruzquiz cjichicha:

—Am cuchillu cuchillZ ZejlZzquiz quijtZna. Wejt
Yooz EjpZ pinsita kuz jaru wejtlaqui sufristan¢ha.
¢Anaj wejr tii sufrasajo?

JESUSAQUI CHJICHTACHA

12 Jalla nekztanaqui zultatunacami, zultatZ co-
nacami, jalla ninacaqui Jesusa tanZcu kjara jw-
erzinchicha. 13 Nekztan Anas cjita jilirz kjuyquiz
chjitchicha.  Anasqui Caifas ajmuZz ejptatha.
Jalla nii wata Caifasqui timplu chawjc jiliri-
tatha. 14 Nii Caifasqui tuquiqui tuz cjitkal¢ha:

“Uchumnacaltajapa tsjii Zofi ticstantha, tjapa
Zofiinaca ana conta cjeyajo”.

15 Jesusa chjichan, Simé6n PedruZtan tsjii tjaa-
jinta Zofiztan Jesusa apzitha. Nii tsjii Jesusiz
tjaajinta Zofiiqui timplu jiliriz pajtatatha. Jalla
niztiquiztan Jesusizquiz apZcu nii timplu jilirz
patiuquin luzzi¢ha. 16 Pedruqui ana pajtaz cjen
zancu eclichicha. Nekztan nii tsjii luzzi tjaa-
jinta Zofiqui ulanZquichitha, naa ulanz zanquiz
cwitifii Zonaquin paljayzjapa. Jalla nuz paljayZcu
patiuquiz Pedro luzkatchitha. 17 Nekztan naa
cwitifii Zonqui PedruZzquiz pewczintha, tuz cji-
can:

—¢Anaj  am  zakaz nii  Zofiztan chica
ojklayfiamtajo?

Nekztan Pedruqui chiichi¢ha:

—Ana? wejr, —cjican.

18 Ch'ufiuriZ cjen piyunanacami timplu zultatu-
nacami uj taazicha carpunztan. Nekztan nii uj
parazquiz tsijtchi kutnat¢ha. NinacZtan chica Pe-
druqui tsijtchi zakaz Zelat¢ha, kutuncan.

TIMPLU CHAW]C JILIRZQUIN APANTITA

19 Jalla nekztanaqui timplu chawjc jiliriqui
Jesusa pecunchitha, niiZz tjaajinta Zofiinac?
puntuquiztanami niZaza niiZ persun tjaajintami.
20Jesusaqui niiZzquiz kjaazicha, tuz cjican:

—Tjapa Zofiinacz yujcquiz tjaajinchincha.
Uthum  ajcz  Kkjuyquizimi  timpluquizimi
tjaajinchintha. Timpluquiz tjapa Zofiinaca
ajcziicha. Ana chjojzaka tjaajinchintha.
21 sKjaztiquiztan nuZ wejr pecunjo?  Weriz
tjaajinta nonzii Zofiinaczquiz pewczna, thjulut

tjaajintuthaja, jalla nii. Jalla ninacaqui weriz
tjaajintanaca zizza.

22 Jalla nuz chiitan, tsjii nekz tsijtchi Zejliii zul-
tatuqui Jesusa yujcquiz kjarztan tsjajpchicha, tuz
cjican:

—¢JallanuZ timplu jilirZzquiz kjaazkaya?

23Jesusaquinii zultatzquiz kjaazitha, tuz cjican:

—Wejr ana zuma chiitu¢haj niiqui, ¢jaknuzt cji-
can ana zuma chiichintajo? Zumal chiyutha.
¢Kjaztiquiztan am wejr tsjajpjo?

24 Jalla nekztanaqui Jesusa kjara jw-
erzintapacha cuchanchicha Caifas timplu chawjc
jilirzquin.

PEDRUQUI K'OTCHICHA

25 Jalla nii oraqui Simoén Pedruqui tsijtchi
Zelatécha nii ujquiz kutuncan. Tsjil tsjii nekz
Zejlhi Zofiqui Pedruzquiz cjichitha:

—Amgqui nii Zofiztan chica ojklayfiamc¢ha, ¢ana
jaa?

Pedruqui toscara chiichi¢ha:

—Anatcha wejrqui, —cjican.

26Jalla nekztanaqui tsjii timplu jilirz piyunaqui
Pedruzquiz pewczizakazza. Nii piyunaqui nii
cjufii chjajtzinta piyunz familiatatha. Jalla tuz
cjican pewczitha:

—Nii munti yokquin nii Zofiztan chica am
cherchinla, ¢ana jaa?

27 Pedruqui wilta toscara chiichi¢ha. Jalla nuz
wilta toscara chiyan, nii orapacha tsjii querwallpi
jora kjawchitcha.

PILATUZQUIN CHJICHTA

287alla nekztanaqui Caifds cjita Zofizquiztan Je-
susaqui chjichtatha pajk mantifiiz kjuyquin. Waj
kjantatitacha. Nii judio Zofiinacapacha nii pajk
mantifiiz kjuyquin ana luzzi¢ha, ninacZ cuztu-
rumpi cjen. Jalla nuZ luztasaZ niiqui, pascua
pjijzta ¢hjeri ana lujltasacha. 29 Jalla niZtiquiztan
Pilatuqui ninaczquiz paljayi ulanzquichic¢ha, tuz
cjican:

—Anthucqui, ¢chjul ujz tii Zofiz quintra jwes
pecya?

30 Zofiinacaqui tuz kjaazitha:

—Tii Zofiiqui ana ¢hjul pajk ujnacami paatasaZz
niiqui, anal wejrnacqui tii intirjitasacha.

31 Nekztanaqui Pilatuqui ninacZquiz cjichicha:

—Anthuckaz chjicha, ant¢huca lii jaruz justicia
paaZca.

Nii Zofiinacaqui kjaazitha, tuz cjican:

—Wejtnacalta Zofii conzqui lii quintratha.

32 Niiz tuquiqui Jesusaqui chiitkal¢ha, persun
ticz puntuquiztan, jaknuZt ticznachaja, jalla
nii.  NiZaza niiZ chiitaqui cumplisnaquitha.
33 Pilatuqui wilta niiZz kjuyquin luzquichitha.
Jesusa kjawZcu, niiZquiz pewczitha, tuz cjican:

—¢Judio Zofiinacz chawc jilirimkaya?

34Jesusaqui niizquiz kjaazicha, tuz cjican:

—¢Amqui jalla nuz persun kuzquiztan wejr
pewczya? Uz iyekja Zofiinaca amquiz nuz pewczna
cjichijaa?

35 Pilatuqui tuz kjaazicha:

—Wejrqui judio Zofit, ¢jaa? Am persun wajtchiz
Zofinacami niZaza am persun timplu jilirinacami,
jalla nii Zofiinacacha wejtquin am intirjichiqui.
¢Chjul uj paachamt, amjo?

36Jesusaqui nekztan cjichi¢ha:

—Wejtla mantizqui anacha tii muntuquiztan.
Tii muntuquiztan wejtla mantiz cjesaZ niiqui,
wejt piyunanaca kichaskatasatha wejt quintra
ZofiinacZzquiz, ana wejr intirjita cjisjapa. Pero we-
jtla mantizqui anacha tii muntuquiztanaqui.

37Nekztan Pilatuqui cjichi¢ha:

—¢Niztaqui amé¢halani mantifii jilirinqui?

Jesusaqui cjichitha:

—]Jesalla, wejr mantifii jilirtchiya, am chiitha
jalla nuz. Tii muntuquiz tjonZcu nassintha, wer-
ara puntu tjaajinzjapa. Jakziltat nii werara tjaa-

jinta jaru kamthaja, jalla niiqui weriZ chiita taku
nonza.
38Jalla nuz chiitiquiztan Pilatuqui cjichic¢ha:

—Werara puntuqui, ¢¢hjulut neejo?

Jalla nuz pewczcu Pilatuqui wilta ulanchi¢ha
judio Zofiinaczquin parli. NinacZquiz cjichi¢ha:

—Wejrqui tii Zofizquiz ana thjul ujmi jwesi
atucha. 39 Pascu pjijztiquiz ant¢hucalta tsjii custu-
rumpi Zejl¢ha, wejtla tsjii preso tanta Zofii cutzqui.
¢Tii judio wajtchiz chawjc jiliri cutznaquiya? ¢Jalla
nuz cutskatz pecya?

40 Judio Zofiinacaqui kjawchicha:

—iTii Zofii ana cutzna! jBarrabas cutzna! —
cjican. Barrabasqui tsjii anawal tjafii Zofiitacha.

19

PILATUQUI JESUSA CUTZ PECCHA
1 Jalla nekztanaqui Pilatuqui wilta kjuylchuc
Jesusa majcchitha. Nekztanaqui JesusiZzquiz wja-
jtajo mantichitha. 2 Nekztan zultatunacaqui
ch'apquiztan tsjii pilluztakaz paachicha. Jalla nii

paatiZtan JesusiZ achquiz tewZinchitha. NiZaza
jilirZ murat zquiti tjutzi¢ha. 3 Jalla nuZ paaZzcu
niizquin macjatchicha,

—iViva, judio Zofiinacz chawjc jiliri! —cjican.

Nizaza JesusiZ yujcquiz kjarZtan tsjajpchicha.

4 Nekztan Pilatuqui judio Zofiinaczquin wilta
ulanzquichic¢ha. Nekztan ninaczquiz cjichitha:

—Cherzna. Anthucaz intirjita Zofi ticju
jwescatha, anthuc zumpacha intintazajo.
Wejrqui tii Zofizquiz anal ¢hjul ujmi jwesi atucha.

5 Jalla nekztan Jesusaqui ulanzkatZzquichicha.
Ch'apquiztan paataqui achquiz tewZinta, niZaza
jilirz murat zquiti tjutzta. Nekztanaqui Pilatuqui
ninaczquiz cjichitha:

—Tiitha ancthucaZ intirjita Zofiqui.
tatunacami nii cherZcu, alto jorztan kjawcan, chi-
ichi¢ha:

—iCruzquizkaz ~ ch'awcznal! iCruzquizkaz
ch'awczna! —cjican.

Pilatuqui ninaczquiz cjichi¢ha:

—Way, niZtacz chjicha anthucqui, niZaza
cruzquiz ch'awczca. Pero wejrqui ana ¢hjul ujmi
tiiZquiz jwesi atchin¢ha.

7Nekz Zejliii judionacaqui tuz kjaazicha:

—Wejrnacqui liichizt¢ha. Wejtnaca lii jaru tii
zonic ticstantha, tiiqui “Wejrt¢cha Yooz Majch” cji-
can ojklaychiz cjen.

87alla nii chiita taku nonZcu, Pilatuqui tsjan ek-
sitha JesusiZquiztan. 9Jalla niZtiquiztan Pilatuqui
niizZ kjuya wilta luzzi¢ha Jesusizquin pewczjapa.
Jalla tuz pewczicha:

—¢Jakziquiztan Zofipant amya?

Jesusazti ana ¢hjulumi kjaazicha.

107alla niZztiquiztan Pilatuqui niizquiz wilta pal-
jaychicha, tuz cjican:

—¢Kjaztiquiztan am ana wejtquiz kjaazjo? We-
jrqui mantasatha, am cutzjapa. NiZaza man-
tasatha cruzquiz ch'awczjapa, ¢Jalla nii ana ziz
amjo?

1 Jesusaqui niizquiz kjaazitha, tuz cjican:

—Yoozqui amquiz mantiz poder ana tjaatasaz
niiqui, amtaqui mantiz poder ana Zejltasatha.
Yooz amquiz mantiz poder tjaachiZ cjenkaz wejr
mantasacha. Jalla niZtiquiztan jecthalaj amquiz
wejr intirjichi, jalla ninaca¢ha amquiztan juc'ant
ujchizqui.

12 Jalla nuz nonZcu Pilatuqui Jesusa anchaZz
jaknuzumi cutz pecat¢ha pero nii judio Zofiinacazti
kjawZcan chiichitha, tuz cjican:

—Tii Zofii cutznaquiZ niiqui, am zakaz César
tsjan chawjc jilirz quintra paaquicha. Jakziltat
“Wejrt¢cha chawjc jiliritqui” cjican chethaj niiqui,
César chawjc jilirZ quintraZ paatha.

13 Pilatuqui jalla nuZ nonZcu, zultatu man-
tichi¢cha, Jesusa zancchuc jwescajo. Zancchuc
jwesquichitha Gabata cjita patiuquin. Gabata tuz
cjicha, maznacZtan curta, jalla nii. Jalla nicju Pi-
latuqui jusjiiz julzquiz julzi¢ha. 14Jalla nii tjufliqui
tjacz tjuiiitacha jaka pascua pjijztaZz cjen. NiZaza
taypurutacha. Nekztanaqui Pilatuqui nii judio
Zofinaczquiz cjichicha:

—Tiitha anthuca chawjc jiliriqui.

15 Ninacaqui kjawchitcha, tuz cjican:

—iTiczla tiiqui! iTiczla tiiqui! iCruzquiz
ch'awczla!

Nekztan Pilatuqui ninaczZquiz cjichi¢ha:

—¢Kjazt anchuca tsjan chawijc jiliri ch'awcznas?

Nii timplu jilirinacaqui tuz kjaazitha:

—Wejtnacaltaqui zinta tsjan chawjc jiliri
zejleha, César cjitacha.

16 Jalla nekztanaqui Pilatuqui ninacz kuzcama
Jesusa intirjichitha cruzquiz ch'awcta cjisjapa.

CRUZQUIZCHAWCTACHA

17 Jalla nekztanaqui Jesusaqui chjichtatatha.
Persuna cruza kuzi ojkkatchitha Ach Tsjij
cjita tjuuchiz yokquin. Nii yokaqui hebreo
tawkquiz Golgota cjitatatcha. 18Jalla nicju cruzquiz
ch'awctatacha, niZaza niiZtan chica tsjii pucultan
Zofiinaca yekja cruzanacquiz ch'awctazakaztatha,
JesusiZ porap Kkjuttan, Jesusazti ninacZ taypiquiz.
19 Nizaza Pilatuqui tsjii letrero paakatchicha, tuz
cjican: “Jesusa Nazaret wajtchiz Zofii. JudionacZz
tsjan chawijc jiliri”. Jalla nii paaZcu Jesusiz ach
juntufi cruzquiz ch'awczinchi¢ha. 20 Chawc wajt
Zcati Jesusaqui cruzquiz ch'awctatatha. Jalla
niztiquiztan walja judio Zofiinacaqui niiZ letrero
liichicha.  Nii letreruqui ¢hjep tawkquiztan
cjijrtatatha, hebreo tawkquiztanami, griego
tawkquiztanami, niZaza latin tawkquiztanami.
21 Nii letrero cherZzcu timplu jilirinacaqui
Pilatuzquiz cjichit¢ha:

—Ana cjijra, “Judionacz tsjan chawjc jiliri” cji-
canaqui. Antiz cjijra, “Tii Zofiiqui cjicha, ‘Wejrtcha
judionac? tsjan chawjc jiliritqui’ ”. Jalla nuZ cjijra.

22 Pjlatuqui tuz kjaazicha:

—JaknuZzt cjijrchinZlaja, nuZupanikaz
cjequitha.

23 Zultatunacaqui Jesusa cruzquiz ch'awcZcu
niiZ zquiti ricujchitha. NiZaza pajkpic partiquiz
tojzitha, nii pajkpaltan zultatunacaqui. Tsjii pajk
tol zquitiqui ana ch'ucuchiz watztatatha, tsewc-
chuc kozzuc pakjipacha. 24]Jalla niZtiquiztan nii
zultatunacaqui porapat kazassitha, tuz cjican:

—Anathum wjajrla. Antiz surtiila. Tii zquitiqui
jeczquizkat surti cayachani niiZztaz cjequicha.

Jalla nuz paatan cjijrta Yooz takuqui cumplis-
sicha. Cjijrta Yooz taku tuZ cjicha: “NinacZpora
wejt zquiti tojzicha, niZaza parti zquitquiztan
surtiyassicha”. Jalla nuZ paachi¢ha nii zultatu-
nacaqui.

25 Jalla nekz JesusiZ cruz Zcati tsijtsifi Zelattha,
JesusiZ maa; niZaza niiZ maa cullaqui; niZaza
Maria (Cleofas tjuntatha); nizaza Maria Mag-
dalena; nii pajkpaltan Zelat¢ha. 26 Jesusaqui niiz
maa cherchitha. NiZaza niiZ pecta tjaajinta Zofi
naaza Zcati tsijtchi Zelat¢ha. Jalla nuz cherZzcu
Jesusaqui niiZ maaquiz cjichicha:

—Maataka, tiicha am maati cunta.

27 Nekztanaqui nii tjaajinta Zofizquiz cjichiza-
kazza:

—Taatha am maaqui.

Jalla nekztanpacha nii tjaajinta Zofiiqui Jesusiz
maa ricujzcu persun kjuya chjitchi¢ha.

JESUSAQUITICZA

28 Jalla nekztanaqui Jesusaqui zizzicha, tjapa
Yooz EpiZ tjaata langznaca liwj ZerZtapantacha,
jalla nii. Nekztan cjichic¢ha:

—Kjaz kjaral paznutha.

Jalla nuZ cjican, cjijrta Yooz takuqui cumplis-
sitha.

297alla nekzi tsjii ojch Zelattha jar vinchiz. Jalla
nekztanaqui kjaz ch'umii esponja t'awzitha nii
vinquiz. Nekztan hisopo cjita munti parquiz ch-
japzcu, Jesusiz atquin chiiizinchitha. 30 Jesusaqui
nii jar vinu licZcu, nekztan cjichitha:

—TjapaZz cumplissay. —]Jalla nuZ chiiZcu Je-
susaqui acha colZcu ticzitha.

31 Pascua pjijzta tjacz tjufiitacha. Niiz jakataZu
jeejz tjuhiitacha, niZzaza chawc pjijzti tjuhitacha.
Jalla niZtiquiztan judio Zoflinacaqui nii cruzquiz
ticziZ curpunaca anaz nu? tsjijptapacha thjelinz
pecattha. Jalla niZtiquiztan nii judionacaqui
Pilatuzquin maychitha, cruzquiz ch'awcta
Zofinac? lis tsjij kjolkjolZinajo, apura ticskatsjapa.
Nekztan ticZtan cruzquiztan apakznasacha.
32 Nekztan Pilatuqui zultatunaca mantichitha,
nii cruzquiz ch'awctanac? lis kjolzjapa. Primir
tjafiz lismi kjolzinchi¢ha. Nizaza tsjii tjafiz lizmi
kjolzinchizakazza. 33 Nekztanaqui JesusiZzquiz
macjatzcu, nii zultatunacaqui cherzitha, ticzi,
jalla nii. Jalla niZtiquiztan niiz lismi ana
kjolkjolzinchitha.

34 Pero tsjii zultatuqui Jesusiz ch'ill kjuttan
chjapzinchitha pajk cuchillZtan. Jalla nuz ch-
japtan ljocmi kjazmi lewchicha. 35 Wejrpacha
jalla nii cherchin¢ha. Jalla niZztiquiztan wer-
ara ticlarchint¢ha nii puntuquiztan, an¢huczakaz
criyajo. WeriZ ticlarta takuqui werarapantha.
36 Jalla tii watchi puntunacquiztan cjijrta Yooz
takuqui cumplissi¢cha. Cjijrta Yooz takuqui jalla

tuz cjicha: “Anaz jakzilta niiZ tsjijmi Kkjoltaz cje-
quitha”. 37 NiZaza tsjii cjijrta Yooz takuqui tuz
cjicha: “Ninacaqui ninacaZ chjapta Zofiiqui cher-
aquicha”.

JESUSAQUI TJATZTACHA

38 Jalla nekztanaqui tsjii Arimatea wajtchiz
Zofiqui, José cjita, PilatuZquin mayi ojkchitha.
Josequi JesusiZz curpu maychi¢ha tjatzjapa.
Josequi chjojzaka Jesusiz chiita tjaajintanaca
catokchi¢ha, ana jecZquizimi mazcu.  Parti
judio jilirinacZquiztan eksic¢ha. Jalla nuz
maytan Pilatuqui permiso tjaachitha. Jalla
nekztanaqui Josequi ojkchi¢ha Jesusiz curpu
chjichi. 39 NiZaza Nicodemo cjita Zofiiqui JesusiZ
curpu tjacziii tjonchi¢ha. Jalla nuZ Jesusiz
curpu tjaczjapa zjijcchitha, tsjii quintala zuma
ulurchiz mirrZtan aloestan t'ajzta. NiiZ tuquiqui
Nicodemuqui JesusiZquin ween tjonzitatha.
40 Joseztan NicodemZtan JesusiZ curpu tjaczicha.
NiZzaza nii mirrZtan aloestan jalla ninacZtan
zuma pafiunacztan JesusiZ curpu capzitha,
jaknuzutazlaj nii judio Zofiinacz cuzturumpi,
jalla nuz. 41 JesusiZ cruzquiz ch'awcta yokquin
muntinaca Zelattha. Nil muntinac yokquiz tsjii
ew sepulturu Zelatc¢ha, ana jec ticzimi tjatZtatacha
nii ew sepulturquiz. 42 JudionacZ jeejz tjufiimi
pascua pjijzta tjufiimi wajillatatha. Pero nii ew
sepulturuqui Zcatillatacha. Jalla niZtiquiztan nii
sepulturquin JesusiZ curpu tjatchicha.

20
JESUSAQUI JACATATCHICHA

1 Semana kalltiznan nii tuming wenz
chawjc kjantati Maria Magdalena sepulturquin
ojkchintha. = Nekztan cherchintha sepultura
pjuczta maz, cjetZtatacha. 2 Jalla nekztan
Maria Magdalenqui zati pariju ojkchintha,
Simoén PedruZquin, niZaza nii JesusiZ pecta
tjaajinta zofzquin. (Jalla niicha tii liwru cjijriii
Juan cjitaqui.) Jalla naa Mariiqui ninaczquiz
paljaychintha, tuz cjican:

—]Jesus Jilirz curpu sepulturquiztan
chjichtatcha. Nizaza jakziquin chjichcu
tjatztakazlani anatha zizzuca.

3 Jalla nekztanaqui PedruZtan nii tsjii pecta
tjaajinta Zofiztan ulanZcu sepultura cherzii
ojkchicha. 4 Ninacac pucultan juntu zatattha.
Nii tsjiiqui tsjan apura zajtchi¢ha Pedruzquiztan.
Jalla nuZz zajtZcu Pedruz tuqui sepulturquin
irantichicha. 5 IrantiZcu sepulturquiz colZcu
chercherzitha, nii JesusiZ curpu tejlZta pafiunaca

nekzikaz cherzitha. Pero ana luzzitha. 6 Niiz
wirufi Simon Pedruqui irantichizakazza. Jalla

niiqui sepulturquiz luzzitha. NiZaza niiqui
Jesusiz curpu tejlZzta pafiunaca cherzicha.
7 JesusiZz acha jerzinta pafiu morokpachalla
tsjii latu nonZtatacha. Parti pafiunacztan
anatacha juntu. 8 Jalla nekztanaqui nii tuqui
irantifii  Zofliqui  sepulturquiz luzzizakazza.
Jalla nii pafiunaca cherZcu, criichitha, Jesusa
jacatatchi, jalla nii. 9 Cjijrta Yooz takuqui Jesusaz
ticziquiztan jacatatz puntuquiztan chiicha.
Pero JesusiZ tjaajintanacaqui nii cjijrta Yooz
taku imaZ intintazattha. 10 Jalla nekztanaqui
PedruZtan JuanZtan, jalla nii pucultanaqui kjuya

quejpchitha.

MARIA MAGDALENAZ QUINTU

11 Maria Magdalena cjitiqui sepultur zancu
zelattha, kaacan. Jalla nuz kaacan sepultur kjutfi
colZcu cherzinéha. 12 Nekz sepulturquiz pucultan
anjilanaca chiw zquiti cutchi Zelat¢ha. Jakziquiz
Jesusa tjatZtatazlaja, jalla nekz julzi Zelat¢ha. Tsji-
iqui ach kjuttantatha, tsjiiqui kjojch kjuttantacha.
13 Nii anjilanacaqui naaquiz pewczitha:

—Cullacalla, ¢kjaztiquiztan am kaa? —cjican.

Naaqui tuz kjaazicha:

—Wejt JilirZ curpu chjitchicha. Jakziquin
chjitztakazlani, anal zizi atucha.

14Jalla nuz chiiZcu, kjutzquichintha. Jalla nuz
kjutZcu Jesusa tsijtsi cherzificha. Pero Jesusa ana
pajchintha nii ratu. 15 Nekztan Jesusaqui naaquiz
pewczitha, tuz cjican:

—~Cullacalla, ¢kjaztiquiztan am kaa? ¢Jequim
kjurya?

Mariiqui persun kuzquiz pinsichin¢ha: “Munti
yoka cwitifii Zofiiz caa”, cjican. Jalla niZztiquiztan
niizquiz cjichint¢ha:

—Sefior, amqui Jesusiz curpu chjitcham?laj ni-
iqui, maznalla, jakziquin nii curpu cjichamta.
Nekztan wejrqui niiZ curpu chjichasacha.

16 Jesusaqui nekztan naaquiz cjichictha:

—iMaria!

Mariiqui nuZ chiifii nonZcu zumpacha kjutz-
int¢ha. Nekztan JesusiZzquiz chiichin¢ha:

—iRaboni!  —cjican.  Nii takuqui hebreo
tawkquiz “Maestro” cjicha.

17Nekztanaqui Jesusaqui naaquiz cjichitha:

—Wejr cutzna. Wejrqui imazil Yooz EjpZquin
okutha. Jaziqui maziii okaquitha weriZ tjaajinta
jilanaczquin. TuZ cjican maznaquicha: “Wejrqui
Yooz EjpZquin okatha. Jalla niiqui wejt Ejptcha,
nizaza anthuca Ejpzakazza. NiZaza nii¢ha wejt
Yoozqui, niZzaza an¢huca Yoozqui”.

187alla nekztanaqui Maria Magdalenqui Jesusiz
tjaajintanaczquin mazii ojkchinéha, tuz cjican:

—TJesusa Jiliri cherchiné¢ha.

Nekztan ninacZquin JesusiZ chiitanaca mazz-
incha.

JESUSAQUI WILTA PARIZICHICHA

19 Tumincuqui jalla nii nooj ween niiz
tjaajintanacaqui tsjii kjuyquiz Zelat¢ha. Kjuya
zuma chawjcchitatha, quintra Zofiinaca ekscu.
Jalla nuZ cjen Jesusaqui tsijtsi ninacZ taypiquiz
parizichi¢cha. Nekztan ninacZquiz tsaanchitha,
tuZ cjican:

—Anthucqui walikaz cjee.

20 Jalla nuZ tsaanZcu, Jesusaqui ninacZquiz
tjeezicha niiZ pjetta kjaranacaz, niZaza niiz
chjapta ch'illa. Jalla nekztanaqui ninacaqui
Jesus Jiliri cherzcu, ancha chipchi cuntintutatha.
21 Jalla nekztanaqui Jesusaqui wilta ninaczquiz
tuz chiichitha:

—Walikaz cjee. JaknuZt Yooz Ejpqui wejr
cuchanZquichitha, jalla nizta zakaz wejrqui
anchucaquiz cuchanZcacha.

22 JTalla nuZ chiican, Jesusaqui ninacZ kjutfiiz
pjujzitha, tuz cjican:

—Anthucqui, Yooz Espiritu SantuZ tanzna.
23 Jakzilta Zofiz ujnaca anthucqui pertunaquiz

niiqui, Yooz EpiZ pertuntaZ cjequicha. NiZaza
jakzilta Zofiz ujnaca anthucqui ana pertunaquiz
niiqui, ana pertuntaZ cjequicha.

WILTA PARIZICHICHA, TOMAS ZELAN

24Nii oraqui nii tuncapan illzta Zofiinaczquiztan
tsjilqui ana Zelattha, Tomads cjita. NiiZ tsjii tju-
uqui “Pacha” cjitatatha. Jesusa tjonz, nii ora
ana Zelattha. 25 Wirufiaqui parti tuncapan tjaajin-
tanacaqui Tomasquiz quint'ichi¢ha, tuZ cjican:

—TJesus Jiliri wejrnac cherchinéha.

Pero Tomaszti tuz cjichic¢ha:

—Anal criyasatha. Wejrqui Jesusiz clawZtan
p]etta kjarami ana cheraZ niiqui, niZaza nii
pjetquiz ana wejt kjar loc'ana chjapznaz niiqui,
nizazaniiz ch'ill pjetquiz wejt kjara ana chjapznaZz
niiqui, jalla niZtiquiztan anal criyasatha.

26 Quinsakal tjufiquiztan nii tjaajintanacaqui
wilta Kkjuyquin Zelat¢cha, Tomastanpacha.
Kjuy chajwcchiZz cjenami, Jesusaqui ninacZ
taypiquiz tsijtsi parizichi¢ha. Nekztan ninaczquiz
tsaanchitha, tuz cjican:

—Anthucqui walikaz cjee.

27 Jalla nekztanaqui Tomasquiz paljaychitha,
tuZ cjican:

—Wejt kjara cherzna. Am kjar loc'ana tekz
chjapzna. NiZaza am kjara zjijca, wejt ch'illquiz
chjapzna. Anapan tira ana criifii kuzziz cjee.
Antiz criya, wejtquiz kuzziz cjee.

28 Tomasqui tuz kjaazitha:

—iWejt Jiliri! {wWejt Yooz!

29Jesusaqui nekztan niizquiz cjichitha:

—Jaziqui Tomds, amqui wejr cherZcu
criichamt¢ha. Ana wejr cherZcu criichinacaqui,
juc'ant waliZ cjequitha.

30 Jesusaqui niiZ tjaajintanacaZ cheran walja
milajrunaca paachicha. Parti milajrunacakaz
tii libruquiz cjijrtatacha. 31 Jalla tekz cjijrta
milajrunacaqui wejrqui cjijrchin¢ha an¢hucqui
criyajo, Jesusaqui Cristucha, niZaza Yooz Ma-
jchiha, jalla nii. NiZzaza cjijrchintha, anthuc
Cristuzquin kuzziz cjisjapa, arajpachquin wifiaya
kamzjapa.

21

JESUSAQUI WILTA PARIZICHICHA

1 NiiZz wirufl Jesusaqui niiZ tjaajintanaczquiz
wilta parizichicha, Tiberias kot atquin. Jalla
tuz watchi¢cha. 2 Nekz Zelattha, Simén Pe-
druZtan, “Pacha” cjita Tomastan, Cana de Galilea
wajtchiz NatanaelZtan, ZebedeoZ majchnacZtan,
niZzaza tsjii pucultan iya tjaajintanacztan. Jalla
ninaca juntu Zelatc¢ha. 3 Nekztan Simon Pedruqui
cjichi¢ha:

—Wejrqui ch'iz tani okutha.

Nii partinacaqui cjichi¢ha:

—Wejrnacmi amtan chical okatha.

Jalla nekztan kotquin ojkchitha. Nicju tsjii
warcuquin luzzi¢cha. Pakara langzcanami ana
¢hjul ch'izmi tani atchi¢ha. 4 KjanZcanalla, Je-
susaqui kot atquin parizizquichi¢ha. Nii tjaajin-
tanacaqui ana zizatcha, nii JesusaZzlaj, jalla nii.
> Nekztanaqui Jesusaqui ninaczquiz cjichit¢ha:

—]Jilanaca, ¢ana thjul ch'izmi tanchin¢huckaya?

Ninacaqui kjaazic¢ha:

—Ana thjul, —cjican.

6 Nekztanaqui Jesusaqui ninaczquiz cjichit¢ha:

—Nii warcuZ Zew latuquiz ch'iz tanz tjojtzna.
Jalla nekz ch'iznaca tanznaquitha.

Jalla nuZz tjojtZtiquiztan wacchi ch'iznaca
tanzitha. Wacchi ch'iznaca tanchiz cjen, wirataz
ana warcuquin joozuca. 7 Nii Jesusaz ancha
k'aachita Zofiiqui Pedruzquiz cjichi¢ha:

—Niitha Jesus Jiliriqui.

NuZ chiitiquiztan nii orapachalla Pedruqui niiz
chjojkta zquiti cutZcu, kot kjazquin luzzitha, kjaz
juntufi narcan Jesusizquin ojkzjapa. Warcuquiz
langzcan, ana zquitchiztacha, calzunsillo alaja.
8 Parti tjaajintanacaqui warcuquiz ojkchitha
ch'iz tanzquiz ch'iznaca joocan. Nii ch'iz tanzqui
ch'iznacztan chjijppachatacha. Nii joocan
kot atquin macjatzquichi¢cha. Ninacaqui kot
atquiztan patac metruz jalla nuZzquinkaztatha.
9Nekztanaqui kot atquin irantiZcu, warcuquiztan
ulanchitha. NiZaza uj paraza cherchitha, ch'iz
tjucta. NiZaza t'anta Zelat¢cha. 10 Nekztanaqui
Jesusaqui ninaczquiz cjichitha:

—Tsjii kjaz anthucaZz tanta ch'iznaca zjijca.

11 Jalla nuz maytiquiztan Simo6n Pedruqui
warcuquiz luzcu nii ch'iznaca kot atquin
joozquichitha. Nii ch'iz tanzqui pajk ch'iznacZtan
chjijpitacha, patac pjijska tunca quinsani
ch'iznacchiztacha. Jalla nuz wacchi tanchiz
cjenami, nii ch'iz tanzqui ana wijajrzitha.
12Tesusaqui ninaczquiz cjichi¢ha:

—Picha. Chjeriz lujl-lay.

Ana ultimu pajZzcumi anaZ jecmi nii tjaajin-
tanaczquiztan pewczii atatcha, “¢Ject amya?”
cjicanaqui. Ninacaqui “Jesus Jilirizlani” nuZ%
kuzquiz pinsichicha. 13 Jalla nekztanaqui Je-
susaqui ninacZquin ZcatZinZquichic¢ha. T'anta
tanzcu, ninaczquiz tjaachicha, nizaza ch'iz zakaz
ninaczquiz tjaachicha.

14Ticziquiztan jacatatZcu, tii thjep wiltiquiziqui
Jesusaqui niiZ tjaajintanaczquiz parizichicha.

SIMON PEDRUZQUIZ CHIICHICHA

157alla nuz ¢hjeri lujltiquiztan, Jesusaqui Simon
PedruZzquiz pewczitha, tuz cjican

—Simon, Jonds maati, jamqui tii Zofiinaczquiztan
wejttan juc'anti munazkaya?

Pedruqui tuz kjaazitha:

—]Jesalla, wejt Jiliri. Amqui zizza, wejr am
pecutha, jalla nii.

Nekztan Jesusaqui niiZquiz cjichic¢ha:

—Wejt ZofiinacZzquiz arajpach thjeri tjaa. Ni-
nacatha uuzanacaztakazqui.

16 Nekztan Jesusaqui Pedruzquiz wilta
pewczitha, tuz cjican:

—Simon, Jonds maati, ;amqui wejttan zuma mu-
nazkaya?

Pedruqui tuz kjaazitha:

—]Jesalla, wejt Jiliri. Amqui zizza, wejr am
pecutha, jalla nii.

Jesusaqui niiZquiz cjichi¢ha:

—Wejt Zofiinaca cwita. Ninacatha
uuzanacaZtakazqui.

17 Nekztanaqui Jesusaqui ¢hjep wiltiquiziqui
Pedruzquiz pewczitha:

—Simon, Jonas maati, ;jamqui wejr peckaya? —
cjican.

Pedruqui jalla nuZ ¢hjep wilta pewcztiquiztan
llaquita cjissitha. Jalla nekztanaqui Pedruqui tuz
kjaazitha:

—Wejt Jiliri, amqui tjapa ziziampancha. Amqui
zizza, wejr am pecucha, jalla nii.

Nekztan Jesusaqui niiZquiz cjichic¢ha:

—Wejt Zofinaczquiz arajpach c¢hjeri tjaa.
18 Ultim weraral amquiz chiyu¢ha. Amqui
tjowa cjicanaqui zquiti cujtZcu jakziquinam ojkz
pecthaja, ojkfiamtacha. Pero chawcZcuzti, amqui
kjaram waaznaquitha. Yekja Zofiiqui am zquiti
tjutznaquitha, nizaza ana amiz ojkz pecta, jalla
nijcchuc chjichta cjequicha.

19 Jalla nuZ chiiZzcu, Jesusaqui mazinchicha,
jaknuzt Pedro ticstanthalaja, niZaza jaknuZt Pe-
druz cjen Yoozquin honora tjaataz cjechaja, jalla
nii. Nekztan nuZ chiiZcu, Jesusaqui Pedruzquiz
tuz cjichitha:

—Wejt kamafiquizka kama.

TJAAJINTA K'AYI ZONI

20 Nekztanaqui Pedruqui wir kjutiii kjutzcu, Je-
susizZ tjaajinta k'ayi Zofiz kjutfii cherzi¢ha. Nii
tjaajinta k'ayi Zofiiqui pascu pjijztiquiz ¢hjeri lu-
lan, Jesusiz latuquiz Zelattha. Niiqui JesusiZquiz
pewczitatha, tuz cjican: “Wejt Jiliri, ¢ject am
tankataquiya?” 21 Jalla nii tjaajinta Zofiz kjutiii
cherzcu, Pedruqui Jesusizquiz pewczitha, tuz
cjicha:

—Wejt Jiliri, ¢tii Zofizquiz ¢hjulut wataquiya?

22Jesusaqui Pedruzquiz tuz kjaazitha:

—Wejt tjonzcama tii ZofiZz Zejtz munaZ niiqui,
¢chjulut amquiz importiya? Wejt kamarfiquizka
kama amqui.

23 Jalla nuZ JesusaZz chiitiquiztan, tii quintu
ojkchitha, nii tjaajinta k'ayi Zofliqui ana ticz-
naquitcha, jalla nii. Pero Jesusaqui ana nizta chi-
ichitha, “Amqui ana ticznaquitha” cjican. Pero
Jesusaqui cjichi¢ha, “Wejt tjonzcama tii Zofiz Zejtz
munaz niiqui, ¢¢hjulut amquiz importiya?” Jalla
nuzkaz cjichic¢ha.

24 Wejrpachacha nii tjaajinta k'ayi Zofiiqui. We-
jrqui tii cartiquiz cjijrtanaca maznutha. NiZaza
tii liwruquiz cjijrutha. NiZaza criichi Zofiinacaqui
zizza, weriZ mazta taku werarapantha.

25NiZazaiyajuc'anti JesusaZz paatanaca Zejlcha.
Tjapa niiZ paatanaca cjijrta cjesaZ niiqui, nii cji-
jrtaliwrunaca tjapa tiimuntuquiz chjijpsnasacha.
Nizazaiyajuc'antiZelaquicha. Nuzukazza. Amén.

